
Ön söz 

“Bizim siyasətimiz uzunmüddətli siyasətdir. Biz ölkəmizin gələcəyi, uzunmüddətli, dayanıqlı 
inkişafı haqqında düşünürük.”  

İLHAM ƏLİYEV 

Təbii resursların məhdudluğu, dünyada baş verən qloballaşma, əhali artımı, bərabərsizlik, 
ətraf mühitin çirklənməsi, qlobal istiləşmə, torpaqların deqradasiyaya məruz qalması, təbii 
fəlakətlər və s. bu kimi bəşəriyyəti narahat edən problemlər mövcud ekosistemin dayanıqlılığını 
təhlükə altında qoyaraq, gələcək nəsillərin də inkişafını əngəlləyir. Bu kontekstdə dayanıqlı inkişaf 
naminə hamı üçün yoxsulluğa son qoyulması, düzgün qidalanma, sağlam həyat tərzi, keyfiyyətli və 
inklüziv təhsil, gender bərabərliyi, təmiz enerji, su və sanitariya, eləcə də dayanıqlı istehlak və 
istehsal modellərinə keçidin, layiqli əmək və iqtisadi artımın təmin edilməsi, texnoloji 
innovasiyaların geniş tətbiqi, müasir infrastrukturun yaradılması, abad şəhərlərin qurulması, 
bərabərsizliyin azaldılması, iqlim dəyişikliyinə qarşı mübarizənin gücləndirilməsi, su və torpaq 
ekosistemlərinin qorunması, sülhün təmin olunması, ədalətli və səmərəli institutların yaradılması 
kimi qlobal məqsədlərə çatmaq bütün səviyyələrdə sıx əməkdaşlıq tələb edir.  

Resurslardan maksimum səmərəli istifadə və ətraf mühitin mühafizəsi yolu ilə gələcək 
nəsillərin ehtiyat mənbələrini tükətmədən bugünkü nəslin ehtiyacının ödənilməsi beynəlxalq 
ictimaiyyətin diqqət mərkəzində dayanan əsas ümumbəşəri məqsəddir. Belə ki, Minilliyin İnkişaf 
Məqsədlərinin davamı olaraq Birləşmiş Millətlər Təşkilatı (bundan sonra - BMT) Baş 
Assambleyasının 2015-ci il 25 sentyabr tarixli A/RES/70/1 nömrəli qətnaməsi ilə növbəti 15 il 
müddətinə insan inkişafı üçün son dərəcə əhəmiyyətli imkanların yaradılmasına, planetimizi 
qorumaqla qlobal inkişafın dayanıqlılığının təmin edilməsinə təkan verəcək 17 məqsəd və 169 
hədəfdən ibarət “Dünyamızın transformasiyası: 2030-cu ilədək dayanıqlı inkişaf sahəsində 
Gündəlik” (bundan sonra - “Gündəlik-2030”) təsdiq edilmişdir. Bu gündəlikdən irəli gələn vəzifələr 
dayanıqlı inkişaf üzrə yeni milli strategiyaların, proqramların və fəaliyyət planlarının 
hazırlanmasını, yüksək keyfiyyətli, aktual, etibarlı və daha müfəssəl məlumatların toplanmasını, 
milli şərait və prioritetlərə uyğun olaraq vətəndaş cəmiyyəti, dövlət və özəl sektor, habelə digər 
maraqlı tərəflərin cəlb edilməsi ilə dayanıqlı inkişaf sahəsində əldə olunacaq tərəqqinin izlənməsinə 
imkan verən sistemli və müntəzəm statistik qiymətləndirməni zəruri edir.  

Müasir dövrdə dayanıqlı inkişafın sosial, iqtisadi və ətraf mühit kimi fundamental sahələrində 
mövcud vəziyyətin qiymətləndirilməsi baxımından rəsmi statistikanın əhəmiyyəti daha da 
artmışdır. Bu gün statistika məlumatı olmadan dünyada mühüm qərarlar qəbul edilə bilməz. Eyni 
zamanda qlobal səviyyədə baş verən proseslər də göstərir ki, dəqiq statistika olmadan dayanıqlı 
inkişafa nail olmaq mümkün deyil. 

Bu çağırışlar nəzərə alınaraq, “Gündəlik-2030”un icra vəziyyətinin monitorinq və 
qiymətləndirilməsi üçün BMT-nin Statistika Komissiyasının 48-ci sessiyasında 244 göstəricidən 
ibarət qlobal göstəricilər sistemi müəyyən edilmiş və BMT Baş Assambleyasının 90-cı plenar 
sessiyasının 6 iyul 2017-ci il tarixli qətnaməsi ilə təsdiq edilmişdir. 

Qarşıda duran vəzifələrdən irəli gələrək ölkələr tərəfindən qlobal məqsəd və hədəflərə milli 
səviyyədə nail olunması üçün dayanıqlı inkişaf üzrə yeni milli strategiyalar, proqramlar və ya 
fəaliyyət planları hazırlanır, həmçinin nail olunacaq inkişafın müntəzəm izlənilməsinə imkan verən 
göstəricilər sistemi formalaşdırılır.  

Beynəlxalq birliyin üzvü kimi Azərbaycanda da dayanıqlı inkişafın təmin edilməsi dövlət 
siyasətinin əsas prioritetlərindəndir. Bu, “Gündəlik-2030”dan irəli gələn öhdəliklərin ölkəmizdə 
milli səviyyədə yerinə yetirilməsi üçün dövlət orqanlarının üzərinə düşən vəzifələrin icrasının 
əlaqələndirilməsi məqsədilə “Azərbaycan Respublikasının Dayanıqlı İnkişaf üzrə Milli 
Əlaqələndirmə Şurasının yaradılması haqqında” Azərbaycan Respublikası Prezidentinin imzaladığı 
2016-cı il 6 oktyabr tarixli Fərmanla dövlətin gələcək inkişaf gündəliyində bir daha öz yüksək siyasi 
əhəmiyyətini ön plana çəkilmişdir. Belə ki, 2030-cu ilədək qlobal məqsəd və hədəflər üzrə 
Azərbaycan üçün əhəmiyyət kəsb edən milli prioritetlər və onlara dair göstəricilər müəyyən 
edilməli, ölkədə sosial-iqtisadi sahələri əhatə edən dövlət proqramlarının və strategiyaların 
Dayanıqlı İnkişaf Məqsədləri (bundan sonra - DİM) ilə uzlaşdırılması təmin edilməli, həmçinin 
DİM-ə nail olunmasına dair göstəricilər üzrə statistik və görülən işlər barədə məlumatlar əsasında 
hər ilin yekunu ilə bağlı hesabat hazırlanmalı və ölkə başçısına təqdim olunmalıdır. 

Bu işdə DİM-ə nail olunmasına dair göstəricilər üzrə statistik məlumatların toplanması, 
işlənməsi Dövlət Statistika Komitəsinin üzərinə düşən əsas vəzifələrdən biridir. Bu məqsədlə, ilk 
addım kimi ölkəmizdə 2018-ci ilin əvvəlinə DİM üzrə mövcud olan göstəricilərə dair statistik 
məlumatların açıqlanması üçün Dövlət Statistika Komitəsi tərəfindən hazırkı nəşrin buraxılışı vacib 
hesab edilmişdir. 

1 https://www.un.org/sustainabledevelopment/poverty/  
2 BMT Baş Assambleyasının 2015-ci il 25 sentyabr tarixli A/RES/70/1, nömrəli qətnaməsi ilə təsdiq edilmiş 
“Dünyamızın transformasiyası: 2030-cu ilədək dayanıqlı inkişaf sahəsində Gündəlik” 

Yoxsulluğun bütün formalarına hər yerdə son qoymaq 

Müasir mənada yoxsulluq sadəcə insanın həyatda yaşamasını təmin etmək üçün zəruri olan 
gəlir və imkanların çatışmazlığından ibarət deyildir, o, həmçinin aclıq və zəif qidalanma, təhsil 
və digər əsas xidmətlərə çıxış imkanının məhdud olması, sosial ayrı-seçkilik və təcridolunma, 
eləcə də qərarların qəbul edilməsində iştirakın olmaması formalarında da təzahür edir.  
Hazırda dünyada 2,2 milyard nəfərin yaşayış səviyyəsi beynəlxalq yoxsulluq həddindən aşağı 
müəyyən olunmuş günə 1,90 ABŞ dollardan az qazancla ölçülən ifrat yoxsulluq səviyyəsindən 
aşağıdır1. 

DİM 1 2030-cu ilədək hər yerdə ifrat yoxsulluğa son qoyulmasını, milli 
anlayışlara uyğun olaraq bütün formalarda yoxsul əhalinin sayının ən azı 
yarıya qədər azaldılmasını, milli səviyyədə hamı üçün müvafiq sosial 
müdafiə tədbirlərinin həyata keçirilməsini, habelə yoxsul və aztəminatlı 
əhalinin əhəmiyyətli şəkildə təminatını nəzərdə tutur. Belə çağırışlara 
adekvat cavabın verilməsi yoxsulların və aztəminatlı əhalinin 
dayanıqlığının artırılması, onların iqtisadi resurslara bərabər çıxış 
hüquqlarının və əsas xidmətlərə əlyetərliliyin təmin edilməsi, iqlimlə 
bağlı kəskin hadisələrə, iqtisadi, sosial və ekoloji təsirlərə, o cümlədən 
fəlakətlərə məruz qalma hallarına qarşı zəifliyinin azaldılması kimi əsas 
hədəflərə  nail olmaqla mümkündür. 
Bu da, öz növbəsində, bütün təzahürləri baxımından yoxsulluğa son 
qoymağa yönələn proqramların və siyasətlərin həyata keçirilməsini, 
yoxsullara yönələn və gender məsələlərinə həssaslıqla yanaşılan 
strategiyalar əsasında güclü siyasi çərçivələrin yaradılmasını zəruri edir. 
Qeyd olunanlarla əlaqədar, inkişafla bağlı əməkdaşlığın genişləndirilməsi 
yolu da daxil olmaqla müxtəlif mənbələrdən əhəmiyyətli şəkildə resurslar 
səfərbər olunmalı, yoxsulluğun aradan qaldırılması tədbirlərinə dəstək 
artırılmalıdır2. 

1.1.1 Beynəlxalq yoxsulluq həddindən aşağı səviyyədə yaşayan əhalinin xüsusi çəkisi 

Hazırda, “Beynəlxalq yoxsulluq həddi” 2011-ci il üzrə beynəlxalq qiymətlərə əsasən gündəlik 
1,90 dollar səviyyəsində müəyyən olunmuşdur. Bu göstərici 2011-ci il üzrə beynəlxalq 
qiymətlərə əsasən gündəlik gəliri 1,90 dollardan az olan əhalinin ümumi əhaliyə nisbətinin    
100-ə hasili kimi hesablanır.  

2015-2017-ci illərdə Respublikamızda beynəlxalq yoxsulluq həddindən aşağı səviyyədə 
yaşayan əhalinin xüsusi çəkisi 0,0 faiz təşkil etmişdir.  

1.2.1 Milli yoxsulluq həddindən aşağı səviyyədə yaşayan əhalinin xüsusi çəkisi 

Milli yoxsulluq həddindən aşağı səviyyədə yaşayan əhalinin xüsusi çəkisi milli yoxsulluq 
dərəcəsini ölçür. Milli yoxsulluq dərəcəsi milli yoxsulluq həddindən aşağı səviyyədə yaşayan 
əhalinin ümumi əhaliyə faiz nisbəti kimi hesablanır. Milli yoxsulluq həddi ölkədə hər il təsdiq 
edilən əhalinin müxtəlif qrupları üzrə yaşayış minimumu əsasında müəyyən edilir. Yaşayış 
minimumu minimum istehlak səbətinin dəyəri və icbari ödənişlərin cəmindən ibarət sosial 
normadır3. 

Milli yoxsulluq həddindən aşağı səviyyədə yaşayan ölkə əhalisinin xüsusi çəkisi 2010-cu 
ildəki 9,1 faizdən hər il ardıcıl azalaraq 2015-ci ildə 4,9 faiz səviyyəsinə düşmüş, 2016-cı ildə 1,0 
faiz bəndi artmış, 2017-ci ildə isə 5,4 faiz səviyyəsinə enmişdir. Ümumilikdə 2010-2017-ci illər 
ərzində milli yoxsulluq həddindən aşağı səviyyədə yaşayan əhalinin xüsusi çəkisinin bu templərlə 
azalması müsbət meyil kimi qiymətləndirilir. 

3 http://www.e-qanun.az/framework/5518  

1.3.1 İşsizlik müavinəti alan işsiz əhalinin xüsusi çəkisi 

İşsizlik müavinəti alan işsiz əhalinin xüsusi çəkisi məşğulluq xidməti orqanlarında rəsmi işsiz 
statusu verilmiş şəxslərin tərkibində işsizlik müavinəti alan şəxslərin sayının rəsmi işsiz statusu 
almış şəxslərin ümumi sayına nisbətinin 100-ə hasili kimi hesablanır. İşsizlik müavinəti alan işsiz 
əhalinin xüsusi çəkisi eyni zamanda qadın və kişilər üçün də ayrıca hesablanır. 

Rəsmi statistikaya görə, 2010-cu ildən ötən dövr ərzində məşğulluq xidməti orqanlarında 
rəsmi işsiz statusu verilmiş şəxslərdən işsizlik müavinəti alanların sayındakı artım əvvəlki illərlə 
müqayisədə 2017-ci ildə daha çox olmuşdur. Nəticədə, ölkə üzrə işsizlik müavinəti alan işsiz 
əhalinin xüsusi çəkisi son yeddi ildə 17,90 faiz bəndi artaraq 18,12 faizə çatmışdır ki, bunlardan da 
kişilərin 19,38 faizi, qadınların isə 15,92 faizi işsizlik müavinəti alan işsiz əhali kimi müəyyən 
edilmişdir. 

Hesablamalar göstərir ki, məşğulluq xidmətləri orqanlarında işsiz statusu alan şəxslərin sayı 
mütləq ifadədə 485 nəfər (kişilər üzrə 2517 nəfər artım, qadınlar üzrə 3002 nəfər azalma) azalsa da, 
işsiz statusu alan şəxslər arasında işsizliyə görə müavinət alanların sayı 6887 nəfər artaraq 2017-ci 
ilin sonuna 6974 nəfərə çatmışdır. Beləliklə, 2018-ci ilin əvvəlinə məşğulluq xidmətləri 
orqanlarında işsiz statusu almış 38481 nəfər əhalidən (bunlardan 63,7 faizi kişilər, 36,3 faizi 
qadınlar olmuşdur) işsizliyə görə müavinət alan kişilər 68,1 faiz, qadınlar isə 31,9 faiz təşkil 
etmişdir. 

1.a.2 Ümumi dövlət xərclərində əsas xidmətlərə (təhsil, səhiyyə, sosial müdafiə və sosial
təminat) çəkilən xərclərin xüsusi çəkisi

Ümumi dövlət xərclərində əsas xidmətlərə çəkilən xərclərin xüsusi çəkisi təhsil, səhiyyə, sosial 
müdafiə və sosial təminata çəkilən xərclərin ümumi dövlət xərclərindəki payını göstərir. 
Sözügedən göstərici Azərbaycan Respublikası vahid büdcə təsnifatının müvafiq maddələrinə 
uyğun olaraq təhsil, səhiyyə, sosial müdafiə və sosial təminat sahələrinin maliyyələşdirilməsinə 
çəkilən xərclərin dövlət büdcəsinin ümumi xərclərinə nisbəti kimi faizlə hesablanır. 

Mənbə: Azərbaycan Respublikasının Maliyyə Nazirliyi 

2016-cı ilə nisbətən 2017-ci ildə dövlətin əsas xidmətlərə sərf etdiyi vəsaitin ümumi  
həcmində cüzi azalma baş versə də, nəticə etibarı ilə 2010-cu ilə nisbətən 4,04 faiz bəndi artaraq 
27,27 faiz səviyyəsinə çatmışdır. Belə ki, dövlət büdcəsinin xərclərinin strukturunda əsas xidmətlərə 
çəkilən xərclərin həcmi mütləq ifadədə 2010-cu ildəki 2733,0 milyon manatdan 2017-ci ildə 4797,6 
milyon manatadək yüksəlmişdir. Bu xərclərin strukturunda təhsil xərcləri 1180,8 milyon manatdan 
1742,7 milyon manatadək, səhiyyə xərcləri 429,2 milyon manatdan 704,7 milyon manatadək, sosial 
müdafiə və sosial təminat xərcləri isə 1123,0 milyon manatdan 2350,2 milyon manatadək artmışdır. 
Bu göstəricinin 2017-ci ilin ÜDM-də xüsusi çəkisi ümumilikdə 25,1 faiz təşkil etmişdir. 

1 https://www.un.org/sustainabledevelopment/hunger/  
2 BMT Baş Assambleyasının 2015-ci il 25 sentyabr tarixli, A/RES/70/1 nömrəli qətnaməsi ilə təsdiq edilmiş “Dünyamızın 
transformasiyası: 2030-cu ilədək dayanıqlı inkişaf sahəsində Gündəlik” 

Aclığa son qoymaq, ərzaq təhlükəsizliyini təmin etmək, 
qidalanmanı yaxşılaşdırmaq və kənd təsərrüfatının dayanıqlı 
inkişafına dəstək vermək 

Hər bir insanın zəruri ərzaq ehtiyaclarının ödənilməsi üçün aclıq və zəif qidalanma hallarının 
aradan qaldırılması cəmiyyətin inkişafının istər ilkin, istərsə də yeni inkişaf mərhələsinin əsas 
çağırışlarındandır. Düzgün qidalanmama nəinki insan sağlamlığına pis təsirlə nəticələnir, eyni 
zamanda dolayısıyla da təhsil və məşğulluq kimi digər sosial sahələrin inkişafında geriləməyə səbəb 
olur. 
Bu baxımdan hazırda dünyada aclıqdan əziyyət çəkən 815 milyon insanın qidalanması qlobal ərzaq 
və kənd təsərrüfatı sisteminin əsaslı şəkildə dəyişdirilməsinə əsas verir1. 

DİM 2 aclığa son qoymaq və hamının il boyu təhlükəsiz və kifayət qədər 
ərzağa əlyetərliliyinin təmin edilməsini, 5 yaşadək uşaqlarda inkişafdan qalma 
halları ilə bağlı vacib məsələlərin həllini nəzərdə tutur. Belə çağırışlara adekvat 
cavab vermək kənd təsərrüfatında məhsuldarlığın artırılması üçün torpağa, 
digər istehsal resurslarına, müvafiq biliklərə, maliyyə xidmətlərinə bərabər 
çıxışın təmin edilməsi yolu ilə kiçik ərzaq istehsalçılarının, xüsusilə də 
qadınların, ailə kəndli təsərrüfatlarının, fermerlərin və balıqçılıq 
təsərrüfatlarının gəlirlərinin ikiqat artırılması, ərzaq malları bazarlarında 
ərzağın qiymətində baş verən kəskin dəyişkənliklərin məhdudlaşdırılması üçün 
ərzaq ehtiyatlarına dair informasiyaya vaxtlı-vaxtında çıxış imkanının təmin 
edilməsi ilə mümkündür.  
Bu da, öz növbəsində, dayanıqlı ərzaq istehsalı sistemlərinin 
formalaşdırılmasını, iqlim dəyişikliyinə, kəskin hava şəraitinə, quraqlığa, 
daşqınlara və s. təbii fəlakətlərə uyğunlaşma potensialının gücləndirilməsini, 
torpağın keyfiyyətini tədricən artıran dayanıqlı kənd təsərrüfatı təcrübələrinin 
tətbiqini, düzgün idarə olunan və şaxələndirilmiş toxum və bitki bankı 
vasitəsilə toxumların, becərilən bitkilərin və ferma şəraitində yetişdirilən və 
əhliləşdirilən heyvanların, habelə onlarla bağlı yabanı növlərin genetik 
müxtəlifliyinin qorunması ilə bağlı ənənəvi biliklərdən bərabər şəkildə 
yararlanmanı zəruri edir. 
Qeyd olunanlarla əlaqədar kənd təsərrüfatında istehsal potensialını artırmaq 
məqsədilə beynəlxalq əməkdaşlıq gücləndirilməli, kənd təsərrüfatı sahəsində 
tədqiqatların aparılması və yeni texnologiyaların tətbiqi genişləndirilməli, kənd 
infrastrukturuna, bitki və mal-qara banklarına investisiyalar artırılmalıdır.2 

2.a.1 Dövlət xərclərinin strukturu ilə müəyyən edilən kənd təsərrüfatına istiqamətləndirilmə 
indeksi 

Dövlət xərclərinin strukturu ilə müəyyən edilən kənd təsərrüfatına istiqamətləndirmə indeksi kənd 
təsərrüfatı sahəsinin dövlət xərclərindəki payının kənd təsərrüfatı sahəsinin ümumi daxili 
məhsuldakı (ÜDM) payına bölünməsi ilə müəyyən olunur. Burada kənd təsərrüfatı dedikdə, kənd 
təsərrüfatı, meşə təsərrüfatı, balıqçılıq və ovçuluq nəzərdə tutulur.3 Bu göstərici iki payın nisbəti 
kimi hesablanan indekslə ifadə olunan ölçü meyarıdır. Dövlət xərclərinə dair məlumatlar dövlət 
büdcəsi xərclərinin funksional təsnifatına, kənd təsərrüfatının ÜDM-dəki payı isə milli hesablar 
sisteminin metodologiyasına uyğun müəyyən edilir. 

Mənbə: Azərbaycan Respublikasının Kənd Təsərrüfatı Nazirliyi 

Dövlət xərclərinin strukturu ilə müəyyən edilən kənd təsərrüfatına istiqamətləndirilmə indeksi 
2010-2017-ci illər ərzində 1-dən kiçik olmaqla 0,46 və 0,58 arasında müxtəlif qiymətlər almışdır ki, 
bu da sektorun iqtisadiyyata verdiyi töhfə ilə müqayisədə dövlət xərclərinin kənd təsərrüfatındakı 
payının nisbətən aşağı olduğunu bildirir.  

Baxılan dövr ərzində kənd təsərrüfatı, meşə təsərrüfatı və balıqçılıq sahəsində yaradılmış əlavə 
dəyərin həcmi nominal ifadədə 2010-cu ildəki 2344,6 milyon manatdan 68,4 faiz artaraq 2017-ci ildə 
3949,3 milyon manata4 yüksəlmişdir. Ötən il kənd təsərrüfatı, meşə təsərrüfatı və balıqçılıq üzrə 
yaradılmış əlavə dəyərin əvvəlki ilə nisbətən real artım sürəti 104,2 faiz olmuşdur. 

3 https://unstats.un.org/sdgs/metadata/files/Metadata‐02‐0A‐01.pdf 
4 2017-ci il üzrə ilkin məlumatlara əsasən. 

1 İnsanda İmmunçatışmazlığı Virusu 
2 Qazanılmış İmmun Çatışmazlığı Sindromu  
3 https://www.un.org/sustainabledevelopment/health/  
4 http://www.who.int/en/news-room/fact-sheets/detail/children-reducing-mortality  
5 BMT Baş Assambleyasının 2015-ci il 25 sentyabr tarixli, A/RES/70/1 nömrəli qətnaməsi ilə təsdiq edilmiş “Dünyamızın 
transformasiyası: 2030-cu ilədək dayanıqlı inkişaf sahəsində Gündəlik” 

Yaşından asılı olmayaraq hamının sağlam yaşayış tərzini 
təmin etmək və rifah halını yaxşılaşdırmaq 

Dayanıqlı inkişaf kontekstində insanların sağlam həyat tərzinin təmin edilməsi və rifah halının 
yaxşılaşdırılması gözlənilən ömür uzunluğunun artırılmasını, uşaq və ana ölümünün səbəblərinin, 
yoluxucu və qeyri-yoluxucu xəstəliklərə, ölüm hallarına səbəb olan ətraf mühit təsirlərinin 
azaldılmasını, habelə müxtəlif formalarda təzahür edən sağlamlıq problemlərini həll etmək üçün 
daha çox səylərin göstərilməsini şərtləndirir. Təkcə onu qeyd etmək kifayətdir ki, ötən il dünyada 
36,9 milyon insan İİV1 ilə yaşamış, 1,8 milyon insan İİV-ə  yeni yoluxmuş, QİÇS 2 ilə əlaqədar 
xəstəliklərdən 940000 insan həyatını itirmiş3, 5 yaşadək uşaq ölümü hallarının sayı təxminən 5,4 
milyona çatmışdır4. 

DİM 3 hər 100000 diri doğulana ana ölümü əmsalının 70-dən aşağı 
səviyyəyə, hər 1000 diri doğulana neonatal ölüm hallarının ən azı 12-yə, hər 
1000 diri doğulana 5 yaşadək uşaq ölümü hallarının isə ən azı 25 səviyyəsinə 
çatdırılmasını, QİÇS-in, vərəmin, malyariyanın və tropik xəstəliklərin 
epidemiyasına son qoyulmasını, yoluxucu və qeyri-yoluxucu xəstəliklərlə 
mübarizəni, narkotik maddələrdən sui-istifadə və alkoqoldan zərərli istifadə 
hallarının qarşısının alınmasını, yol qəza hadisələrindən ölüm və xəsarətalma 
hallarını yarıya qədər, zərərli kimyəvi maddələrdən, havanın, suyun və torpağın 
çirklənməsi və korlanması səbəbindən ölüm və xəstələnmə hallarının sayının 
əhəmiyyətli dərəcədə azaldılmasını nəzərdə tutur. Bu da, öz növbəsində, cinsi 
və reproduktiv səhiyyə, o cümlədən ailə planlaşdırması, informasiya və təhsillə 
bağlı xidmətlərə, keyfiyyətli əsas səhiyyə xidmətlərinə, dərman preparatlarına, 
peyvəndlərə və tibbi sığortaya əlyetərliliyin təmin edilməsini zəruri edir. 
Qeyd olunanlarla əlaqədar reproduktiv sağlamlıq milli strategiyalara və 
proqramlara daxil edilməli, yoluxucu və qeyri-yoluxucu xəstəliklərlə bağlı 
tədqiqatlar genişləndirilməli, əsas dərman preparatları və peyvəndlərə çıxış 
imkanı təmin edilməli, erkən xəbərdarlıq, səhiyyə risklərinin idarə olunması  
potensialı gücləndirilməli, səhiyyənin maliyyələşməsi və səhiyyə sahəsində 
kadr potensialı əhəmiyyətli dərəcədə artırılmalıdır5.

3.1.1 Ana ölümü əmsalı 

Ana ölümü dedikdə, hamiləliyin müddətindən və harada keçməsindən asılı olmayaraq hamiləliyin 
ağırlaşması və ya hamiləliyin yanlış aparılması nəticəsində (bədbəxt hadisə və ya təsadüfi 
yaranmış səbəb istisna edilməklə) hamiləlik dövründə, doğuş vaxtı və ya azadolmadan sonra
42 gün ərzində baş verən qadının ölüm halı başa düşülür. 
Bu göstərici ölkədə ana ölümü səviyyəsini səciyyələndirir. Ana ölümü əmsalı eyni bir vaxt 
dövründə qeydiyyata alınmış ana ölümünün sayının həmin dövrdə qeydiyyatdan keçmiş diri 
doğulanların ümumi sayına nibətinin 100000-ə hasili kimi hesablanır. 

2010-cu illə müqayisədə 2017-ci ildə ölkə üzrə ana ölümü əmsalı 1,1 bənd azalaraq 15,7-dən 
14,6-dək enmişdir. Belə ki, ölkə üzrə hamiləlik, doğuş və zahılıq dövründə olan anaların ölüm 
hallarının sayı 2010-cu ildəki 26 nəfərdən 19 faiz azalaraq 2017-ci ildə 21 nəfərə düşmüşdür. Son bir 
ildə ana ölümü hallarının sayı şəhər üzrə 8, kənd yerləri üzrə isə 13 təşkil etmişdir. 

3.1.2 İxtisaslı səhiyyə işçiləri tərəfindən qəbul edilmiş doğuşların xüsusi çəkisi 

İxtisaslı səhiyyə işçiləri (həkimlər, tibb bacıları və ya mamalar) tərəfindən qəbul edilmiş doğuşların 
xüsusi çəkisi ixtisaslı səhiyyə kadrları tərəfindən qəbul edilmiş doğuşların ümumi doğuşların sayına 
nisbəti kimi faizlə hesablanır. İxtisaslı səhiyyə kadrları tərəfindən qəbul edilmiş doğuşlar dedikdə, 
hamiləlik zamanı, doğum zamanı və doğuşdan sonrakı dövrdə qadınlara zəruri nəzarətin həyata 
keçirilməsi, xidmət göstərilməsi, məsləhətlərin verilməsi, doğuşun müstəqil qəbul edilməsi və yeni 
doğulmuşlara qulluq sahəsində ixtisaslı səhiyyə işçilərinin iştirak etdiyi doğuşlar başa düşülür.  

Mənbə: Azərbaycan Respublikasının Səhiyyə Nazirliyi 

Ölkə üzrə hamiləlik, eləcə də doğum zamanı və doğuşdan sonrakı dövrdə qadınlara zəruri 
nəzarətin həyata keçirilməsi, xidmət göstərilməsi, məsləhətlərin verilməsi, doğuşun müstəqil qəbul 
edilməsi və yeni doğulmuşlara qulluq sahəsində ixtisaslı səhiyyə işçilərinin iştirak etdiyi doğuşların 
xüsusi çəkisi 2010-cu ildəki 99,6 faizdən 2017-ci ildə 99,8 faizədək yüksəlmişdir.  

3.2.1 5 yaşadək uşaqlar arasında ölüm əmsalı 

5 yaşadək uşaqlar arasında ölüm əmsalı 0-4 yaşındakı uşaqların ölüm səviyyəsinin ölçülməsində 
mühüm əhəmiyyət kəsb edən göstəricidir. Bu göstərici il ərzində hər 1000 diri doğulana görə 
uşaqların 5 yaşına çatmadan ölüm səviyyəsini müəyyən edir. Bu göstəricinin il ərzində kəskin 
dəyişdiyini nəzərə alınaraq onun orta illik sayının hesablanması çətin olduğundan beş yaşadək 
uşaqların ölüm hallarının onların orta illik sayına nisbəti ilə deyil, diri doğulanların ümumi sayına 
nisbəti ilə hesablanılır. 

5 yaşadək uşaqlar arasında ölüm əmsalı 2010-cu ildəki hər 1000 diri doğulana 14,2-dən 
(bunlardan oğlan uşaqları üzrə 14,6, qız uşaqları üzrə 13,7) 2017-ci ildə 13,7-ə (bunlardan oğlan 
uşaqları üzrə 15,3, qız uşaqları üzrə 11,9) çatmışdır. Diaqramdan göründüyü kimi, müşahidə 
dövrünün ilk beş ili ərzində göstəricinin azalma dinamikası 2015-ci ildən artıma meyilli olsa da, son 
bir ilin nəticəsinə görə cüzi fərqlə (0,1 bənd) müsbətə doğrudur.  

5 yaşadək ölən uşaqların mütləq ifadədə sayı 2016-cı illə müqayisədə 2017-cı ildə 249 nəfər 
azalaraq 2058 nəfər olmuşdur ki, bundan da oğlan uşaqlarının sayı 1205, qız uşaqlarının sayı isə 853 
nəfər təşkil etmişdir. Bu da bütövlükdə 5 yaşadək uşaqlar arasında ölüm hallarının sayının qız 
uşaqlarına nisbətən oğlan uşaqlarında daha yüksək olduğunu göstərir. 

3.2.2 Neonatal ölüm əmsalı 

Neonatal ölüm əmsalı il ərzində hər 1000 diri doğulana görə yeni doğulanların həyatının ilk 28 günü 
ərzində ölüm səviyyəsini müəyyən edir. Neonatal ölüm halları həyatın ilk 7 günü ərzində baş verən 
erkən neonatal ölüm və həyatın 7-ci günündən sonra, lakin 28-ci günün tamamınadək baş verən gec 
neonatal ölüm hallarına ayrılır. 

2010-2017-ci illərdə ölkədə neonatal ölüm əmsalı artım və azalma istiqamətində dəyişkən trendə 
malik olsa da, ümumi nəticə etibarı ilə dəyişməz qalaraq 6,6 olmuşdur. Həyatın ilk 7 günü ərzində baş 
verən erkən neonatal ölüm əmsalı qızlar üzrə 4,9-dan 5,0-dək qalxmış, oğlanlar üzrə 6,7-dən 5,7-dək 
enmişdir. Nəticədə bu göstərici 5,9-dan 5,3-dək enmişdir.  

Bundan fərqli olaraq baxılan dövr ərzində gec neonatal ölüm əmsalı ümumilikdə 0,7-dən 1,3-
dək artmışdır. Belə ki, qızlar üzrə 0,8-dən 1,1-dək, oğlanlar üzrə 0,7-dən 1,4-dək yüksəlmişdir. 

2017-ci ildə mütləq ifadədə erkən neonatal ölümlərin ümumi sayı 769 nəfər (bunlardan - qızlar 
335, oğlanlar 434 nəfər), gec neonatal ölümlərin ümumi sayı isə 184 nəfər (bunlardan - qızlar 74, 
oğlanlar 110 nəfər) olmuşdur.  

3.3.1 Hər 1000 nəfər sağlam əhaliyə düşən İnsanın İmmunçatışmazlığı Virusuna (İİV) yeni 
yoluxmuşların sayı, cins üzrə bölgüdə 

Hər 1000 nəfər sağlam əhaliyə düşən İnsanın İmmunçatışmazlığı Virusuna (İİV) yeni yoluxmuşların 
sayı İİV-in yayılma səviyyəsini bildirir. Göstərici İİV-ə yeni yoluxmuşların sayının yoluxmamış əhalinin 
sayına (əhalinin orta illik sayı - İİV-ə yoluxmuşların sayı) nisbətinin 1000-ə hasili kimi hesablanır. 

2010-cu illə müqayisədə ölkə əhalisinin hər 1000 nəfərinə İnsanın İmmunçatışmazlığı Virusuna 
(İİV) yeni yoluxanların sayı 2017-ci ildə 0,01 artaraq 0,06 olmuşdur ki, bunlardan da kişilər (0,07) 
qadınlara (0,04) nisbətən daha çox yoluxmuşdurlar. 

Ötən il İİV-in törətdiyi xəstəliklə ilk dəfə qeydiyyata alınmış xəstələrin sayı 559 nəfər təşkil 
etmişdir. Həmin ildə müalicə-profilaktika müəssisələrində İİV-in törətdiyi xəstəliklə qeydiyyatda 
olanların ümumi sayı 2010-cu illə müqayisədə 3917 nəfər artaraq 6538 nəfər, onlardan Qazanılmış 
İmmunçatışmazlıq Sindromu (QİÇS) ilə qeydiyyatda olanlar isə 1316 nəfər artaraq 2007 nəfər təşkil 
etmişdir. 

3.3.2 Vərəmə yeni yoluxanların sayı 

Vərəmə yeni yoluxanların sayı əhali arasında vərəm xəstəliyinin (tuberkulyoz) yayılma səviyyəsini 
bildirir. Bu göstərici il ərzində vərəmə yeni yoluxmuşların sayının əhalinin orta illik sayına nisbətinin 
100000-ə hasili kimi hesablanır. 

2010-2016-cı illərdə ümumilikdə əhalinin hər 100000 nəfərinə vərəmə yeni yoluxanların sayı 
ardıcıl azalma trendinə malik olsa da, son bir ildə artaraq əvvəlki illə müqayisədə 0,4 bənd artmışdır. 

Əhalinin cins və yaş qrupları üzrə aktiv vərəmlə xəstələnməsinə dair statistika göstərir ki, 2017-
ci ildə ilk dəfə qoyulmuş diaqnozla qeydə alınmış 3871 xəstənin 2530 nəfəri və ya 65 faizi kişi, 1341 
nəfəri və ya 35 faizi qadın olmuşdur. Yaş qrupu üzrə bölgüyə gəldikdə isə 1306 nəfər olmaqla ən çox 
18-29 yaşda olan şəxslər, 137 nəfər olmaqla ən az 0-13 yaşda olan şəxslər qeydə alınmışdır.

3.3.3 Malyariyaya yeni yoluxanların sayı 

Malyariyaya yeni yoluxanların sayı əhali arasında malyariya xəstəliyinin yayılma səviyyəsini göstərir. 
Bu göstərici malyariyaya yoluxanların sayının əhalinin orta illik sayına nisbətinin 1000-ə hasili kimi 
hesablanır. 

2010-2012-ci illər ərzində əhalinin hər 1000 nəfərinə malyariyaya yeni yoluxanların sayı              
0,01-dən 0,0003-dək azalmışdır. Mütləq ifadədə ölkə üzrə malyariyaya yeni yoluxanların sayı
2010-cu ildəki 52 nəfərdən 2012-ci ildə 3 nəfərə düşmüş, 2013-cü ildən etibarən isə belə hallar qeydə 
alınmamışdır. 

3.3.4 Hepatit B virusuna yeni yoluxanların sayı 

Hepatit B virusuna yeni yoluxanların sayı əhali arasında hepatit B virusunun yayılma səviyyəsini əks 
etdirir. Bu göstərici hepatit B virusuna yoluxanların sayının əhalinin orta illik sayına nisbətinin 
100000-ə hasili kimi hesablanır.

2010-2017-ci illərdə əhalinin hər 100000 nəfərinə hepatit B virusuna yeni yoluxanların sayı 
azalaraq 1,6 olmuşdur. Buna baxmayaraq, hepatit B virusuna yeni yoluxanların sayı mütləq ifadədə 
2016-cı illə müqayisədə 2017-ci ildə 34 nəfər artaraq 160-a çatmışdır ki, bunun da 68,7 faizi kişilərin, 
31,3 faizi isə qadınların payına düşmüşdür. 

3.4.1 Yenitörəmələr, şəkərli diabet, qan dövranı sistemi və tənəffüs sistemi xəstəliklərindən ölüm 
səviyyəsi6 

Bu göstərici yenitörəmələr, şəkərli diabet, qan dövranı sistemi və tənəffüs sistemi xəstəliklərindən 
ölüm səviyyəsini göstərir. Yenitörəmələr, şəkərli diabet, qan dövranı sistemi və tənəffüs sistemi 
xəstəliklərindən ölüm səviyyəsi həmin səbəblərdən ölənlərin sayının əhalinin orta illik sayına 
nisbətinin 100000-ə hasili kimi hesablanır. Bu xəstəliklərdən ölüm halları ölümün səbəbləri haqqında 
həkimlər tərəfindən tərtib olunan ölüm haqqında tibbi şəhadətnamələrdəki qeydlərə əsasən müəyyən 
edilir. 

6 BMT-nin qlobal göstəricilər sistemində bu göstərici “3.4.1 Ürək-damar xəstəlikləri, xərçəng, diabet, tənəffüs yollarının 
xroniki xəstəliklərindən ölüm səviyyəsi” kimi müəyyən edilmişdir. Göstərici nəşrdə rəsmi statistika məlumatları əsasında 
milli kontekstdə verilmişdir. 

2010-cu illə müqayisədə 2017-ci ildə əhalinin hər 100000 nəfərinə yenitörəmələr, şəkərli diabet, 
qan dövranı sistemi və tənəffüs sistemi xəstəliklərindən ölüm səviyyəsi 6,3 bənd azalaraq 476,4-dən 
470,1-dək enmişdir.  

Müşahidələr göstərir ki, qeyd olunan xəstəliklər səbəbindən ən çox ölüm halları qan dövranı 
sistemi xəstəliklərində rast gəlinir. Təkcə son bir ildə ölkə əhalisinin hər 1 milyon nəfərindən 3458-i 
məhz qan dövranı sistemi xəstəliklərindən dünyasını dəyişmişdir. Buna baxmayaraq yenitörəmələrdən 
ölüm hallarına da digərlərinə nisbətən daha çox rast gəlinir.  

Ümumilikdə, xəstəliklərin növləri baxımından müşahidə dövründə qan dövranı sistemi 
xəstəliklərindən ölüm səviyyəsi 18,6, tənəffüs sistemi xəstəliklərindən ölüm səviyyəsi 7,7 bənd 
azalmış, yenitörəmələrdən ölüm səviyyəsi 14,7, şəkərli diabetdən ölüm səviyyəsi isə 5,3 bənd 
artmışdır.  

3.4.2 İntihar səbəbindən ölüm səviyyəsi, cins üzrə bölgüdə 

Bu göstərici intihar nəticəsində ölüm səviyyəsini əks etdirir. İntihar səbəbindən ölüm səviyyəsi intihar 
nəticəsində ölənlərin sayının əhalinin orta illik sayına nisbətinin 100000-ə hasili kimi hesablanır. 

2010-2017-ci illərdə ölkədə intihar səbəbindən ölüm səviyyəsi 1,4 bənd azalaraq 3,3-dən 
1,9-dək enmişdir.  Bu illər ərzində intihar səbəbindən  ölüm  səviyyəsi kişilər  üzrə  2,2  bənd azalaraq 
5,1-dən 2,9-dək, qadınlar üzrə isə 0,7 bənd azalaraq 1,6-dan 0,9-dək düşmüşdür.  

İntihar səbəbindən ölən kişilərin sayı 2010-cu ildəki 224 nəfərdən 2017-ci ildə 215 nəfərədək 
azalmış, qadınların sayı isə 72 nəfərdən 80 nəfərədək artmışdır.  

3.6.1 Yol-nəqliyyat hadisələri nəticəsində ölüm səviyyəsi, cins üzrə bölgüdə 

Bu göstərici yol-nəqliyyat hadisələri nəticəsində ölüm səviyyəsini göstərir. Yol-nəqliyyat hadisələri 
nəticəsində ölüm səviyyəsi yol-nəqliyyat hadisələri nəticəsində ölənlərin sayının əhalinin orta illik 
sayına nisbətinin 100000-ə hasili kimi hesablanır. 

2010-2017-ci illərdə yol-nəqliyyat hadisələri nəticəsində ölüm səviyyəsi 2,7 bənd azalaraq   
10,4-dən 7,7-dək enmişdir. Bu illər ərzində yol-nəqliyyat hadisələri nəticəsində ölüm səviyyəsi kişilər 
üzrə 5,1 bənd azalaraq 16,8-dən 11,7-dək, qadınlar üzrə 0,3 bənd azalaraq 4,0-dan 3,7-dək enmişdir.  

2010-2017-ci illər ərzində yol-nəqliyyat hadisələri nəticəsində ölən kişilərin sayı 174 nəfər 
azalaraq 744 nəfərdən 570 nəfərə düşmüş, qadınların sayı isə 1 nəfər azalaraq 180 nəfər olmuşdur. 

3.7.2 15-19 yaşda olan qadınlar arasında doğum səviyyəsi7 

15-19 yaşda olan qadınlar arasında doğum səviyyəsi təqvim ili ərzində 15-19 yaş qrupunda olan
qadınların doğuşlarının sayının bu yaş qrupunda olan qadınların orta illik sayına nisbətinin
1000-ə hasili kimi hesablanır.

2010-cu illə müqayisədə 15-19 yaşda olan qadınlar arasında doğum səviyyəsi 14,3 bənd 
azalaraq 2017-cı ildə hər 1000 nəfər qadına 60,0-dan 45,7-dək düşmüşdür. Bu dövrdə 15-19 yaşda 
olan qadınlar arasında doğum səviyyəsi kənd yerləri üzrə 88,6-dan 62,6-dək, şəhərlərdə isə 38,2-dən 
28,4-dək düşmüşdür. 

Nəticə etibarilə 15-19 yaşda olan qadınlar arasında doğum səviyyəsi kənd yerlərinə nisbətən 
şəhərlərdə daha az olmuşdur. 

7 BMT-nin qlobal göstəricilər sistemində bu göstərici “3.7.2 Yeniyetmə qızlar arasında doğum səviyyəsi (10-14 və 15-19 
yaşda olan), bu yaş qrupunda olan hər 1000 nəfər qadına” kimi müəyyən edilmişdir. Göstərici nəşrdə rəsmi statistika 
məlumatları əsasında milli kontekstdə verilmişdir. 

3.a.1 15 və yuxarı yaşda olan şəxslər arasında tütündən istifadənin yayılma səviyyəsi

15 və yuxarı yaşda olan şəxslər arasında tütündən istifadənin yayılma səviyyəsi gündəlik və ya 
fasilələrlə hər hansı tütün məhsullarını (tüstülü və ya tüstüsüz tütün) istifadə edən 15 və yuxarı yaşda 
olan şəxslərin həmin yaş qrupunda olan əhalidə xüsusi çəkisini əks etdirir. Bu  göstərici 15 və yuxarı 
yaşda olan tütündən istifadə edən şəxslərin sayının həmin yaş qrupunda olan əhalinin sayına 
nisbətinin 100-ə hasili kimi hesablanır. 

2010-2017-ci illər ərzində 15 və yuxarı yaşda olan şəxslər arasında tütündən istifadənin yayılma 
səviyyəsi 17,0 faizdən 15,9 faizədək azalmışdır.  

Son səkkiz ilin statistikası göstərir ki, 15 və yuxarı yaşda olan şəxslər arasında tütündən 
istifadənin yayılma səviyyəsi 2013-cü ildə yüksəlsə də, sonrakı illərdə ardıcıl olaraq azalmışdır. 

3.c.1 Əhalinin hər 1000 nəfərinə düşən tibb işçilərinin sayı və onların bölüşdürülməsi

Bu göstərici ölkədə əhali arasında tibb işçilərinin sıxlığını əks etdirir. Tibb işçiləri dedikdə, həkimlər 
və orta tibb işçiləri başa düşülür. Tibb işçilərinin sıxlığı tibb işçilərinin sayının əhalinin orta illik 
sayına nisbətinin 1000-ə hasili kimi hesablanır. 

2010-2017-ci illər ərzində ölkədə əhali arasında tibb işçilərinin hər 1000 nəfərə sıxlığı 10,36-dan 
8,70-dək azalmışdır. Bunlardan həkimlərin sayı 3,68-dən 3,30-dək, orta tibb işçilərinin sayı isə 
6,68-dən 5,40-dək aşağı düşmüşdür. 

Tibb işçilərinin sayı 2010-cu ildəki 93170 nəfərdən 2017-ci ildə 84676 nəfərə qədər azalmışdır. 
Bunlardan həkimlərin sayı 2010-cu ildəki 33085 nəfərdən 1216 nəfər azalaraq 2017-ci ildə 31869 
nəfər olmuşdur. 2017-ci ildə həkimlərin ixtisas üzrə bölgüsündə ən çox terapevtlər (8129 nəfər və ya 
həkimlərin ümumi sayının 25,5 faizi), ən az isə narkoloqlar (71 nəfər və ya həkimlərin ümumi sayının 
0,22 faizi) qeydə alınmışdır.  

Orta tibb işçilərinin sayı da 2010-cu illə müqayisədə 7278 nəfər azalaraq 2017-ci ildə 52807 
nəfər təşkil etmişdir. Bunların əksəriyyəti (37322 nəfər) tibb bacıları olmuşdur. 

1 https://www.un.org/sustainabledevelopment/education/  
2 BMT Baş Assambleyasının 2015-ci il 25 sentyabr tarixli, A/RES/70/1 nömrəli qətnaməsi ilə təsdiq edilmiş “Dünyamızın 
transformasiyası: 2030-cu ilədək dayanıqlı inkişaf sahəsində Gündəlik” 

Hamı üçün inklüziv və bərabər keyfiyyətli təhsili təmin 
etmək və ömür boyu təhsil almaq imkanlarını dəstəkləmək 

Keyfiyyətli təhsil dayanıqlı inkişafın fundamentidir. Belə ki, inklüziv təhsilə çıxış həyat keyfiyyətinin 
yaxşılaşdırılması ilə yanaşı, ən mühüm problemlərin həlli üçün innovasiyaların geniş tətbiqinə əsas 
dəstək ola bilər. 
Hazırda dünyada bütün səviyyələrdə təhsilə çıxış imkanının artırılması və xüsusilə qadın və qızların 
təhsildə qeydiyyat səviyyəsinin artırılması istiqamətində böyük irəliləyişlərə baxmayaraq, hələ də 
617 milyon gənc savadlılıq və riyazi savadlılığın ən az müəyyən edilmiş funksional səviyyəsinə 
çatmaqda çətinlik çəkir. Bu baxımdan universal təhsil məqsədlərinə nailolma istiqamətində uğurlu 
addımlar atmaq üçün daha çox səy göstərmək lazımdır1. 

DİM 4 hamının keyfiyyətli şəkildə erkən uşaq inkişafı üzrə xidmətlərdən 
istifadəyə və təhsilə azad, bərabər çıxış imkanının, bütün gənclərin və yaşlıların 
savadlanmasının və riyazi biliklərə yiyələnməsinin təmin edilməsini, təhsildə 
gender bərabərsizliyinin aradan qaldırılmasını, məşğulluq, layiqli əmək və 
sahibkarlıq fəaliyyəti üçün məqbul texniki və peşə vərdişlərinə malik olan 
gənclərin və yaşlıların sayının əhəmiyyətli dərəcədə artırılmasını, firavan həyat 
tərzlərinin, insan hüquqlarının, gender bərabərliyinin, sülh və mədəniyyətin, 
həmçinin qeyri-zorakılığın təşviq edilməsini nəzərdə tutur. 
Bu da, öz növbəsində, uşaq, əlillik və gender məsələlərinə həssas yanaşılan, 
hamı üçün təhlükəsiz, inklüziv və effektiv təlim-tədris mühitinə malik təhsil 
müəssisələrinin yaradılmasını, ali təhsil, o cümlədən peşə təlimi və informasiya 
və kommunikasiya texnologiyaları, texniki mühəndislik və elmi proqramlar 
üzrə təqaüdlərin sayının qlobal səviyyədə əhəmiyyətli dərəcədə artırılmasını 
zəruri edir. 
Qeyd olunanlarla əlaqədar, ölkələrdə beynəlxalq əməkdaşlıq vasitəsilə səriştəli 
müəllimlərin təminat səviyyəsi əhəmiyyətli dərəcədə artırılmalı, dünya 
vətəndaşlığı, mədəni müxtəliflik sahəsində təhsil və dayanıqlı inkişaf təşviq 
edilməli, zəruri bilik və vərdişlərə yiyələnmənin təmin edilmə səviyyəsi 
yüksəldilməlidir2. 

4.2.2 Təşkil olunmuş təlimin formalarında iştirak səviyyəsi (rəsmi müəyyən edilmiş ibtidai təhsil 
yaşına 1 il qalmış), cins üzrə bölgüdə 

Bu göstərici rəsmi müəyyən edilmiş ibtidai təhsil yaşına 1 il qalmış uşaqların təşkil olunmuş təlimin 
formalarında iştirak səviyyəsini göstərir. Təşkil olunmuş təlimin formalarında iştirak səviyyəsi cins 
üzrə bölgüdə təhsil və qayğını bir araya gətirən proqramlar da daxil olmaqla bir və daha çox təşkil 
olunmuş təlim formalarında iştirak edənlərin həmin yaş qrupunda olan uşaqların ümumi sayına 
nisbətinin 100-ə hasili kimi hesablanır. 

2010-cu illə müqayisədə 2017-ci ildə ölkədə təşkil olunmuş təlimin formalarında iştirak səviyyəsi 
(rəsmi müəyyən edilmiş ibtidai təhsil yaşına 1 il qalmış) 35 faiz bəndi artaraq 33,2 faizdən 68,2 
faizədək çatmışdır. Statistika göstərir ki, ölkə üzrə təşkil olunmuş təlimin formalarında oğlanların 
iştirak səviyyəsi 2010-cu illə müqayisədə 2017-ci ildə 35,8 faiz bəndi artaraq 32,9 faizdən 68,7 
faizədək, qızların iştirak səviyyəsi isə 35,2 faiz bəndi artaraq 32,4 faizdən 67,6 faizədək yüksəlmişdir. 

Yaşayış yeri üzrə bölgüyə gəldikdə, 2010-2017-ci illərdə təşkil olunmuş təlimin formalarında 
iştirak səviyyəsi şəhər yerlərində 46,4 faiz bəndi artaraq 39,2 faizdən 85,6 faizədək, kənd yerlərinə isə 
24,0 faiz bəndi artaraq 27,1 faizdən 51,1 faizə çatmışdır. 

4.4.1 İnformasiya-kommunikasiya texnologiyalarından (İKT) istifadə bacarığına malik olan 
gənclərin və böyüklərin xüsusi çəkisi, bacarıqların növləri üzrə bölgüdə, faizlə 

İnformasiya-kommunikasiya texnologiyalarından (İKT) istifadə bacarığına malik olan gənclərin və 
böyüklərin xüsusi çəkisi İKT avadanlıqlarından istifadə edən, kompüterlə əlaqəli fəaliyyətləri həyata 
keçirən gənclərin (15-24 yaş arası)3 və böyüklərin (15 yaş və yuxarı) həmin yaş qrupundakı payını 
ölçür. Bu göstərici bacarıqların növləri üzrə bölgüdə gənclərin və böyüklərin sayının həmin yaş qrupu 
üzrə əhalinin sayına nisbətinin 100-ə hasili kimi hesablanır. 

3 Azərbaycan Respublikasının “Gənclər siyasəti haqqında” Qanununa əsasən gənclər dedikdə yaşı 14-dən 29-dək olan 
şəxslər başa düşülür. Lakin göstərici üzrə beynəlxalq müqayisəliliyi təmin etmək üçün BMT tərəfindən təsdiqlənmiş 
metodologiyaya uyğun olaraq gənclər dedikdə 15-24 yaş arasında olan şəxslər nəzərdə tutulduğuna görə bu nəşrdə həmin 
yaşda olan şəxslərin sayı təhlil olunmuşdur. 

fayl və ya qovluğun üzünü çıxarmaq və ya yerini dəyişdirmə bacarığı olanlar

sənəd daxilində eyni məlumatın yazılması və ya yerinin dəyişdirilməsi üçün surətini çıxarmaq bacarığı olanlar

elektron poçt vasitəsilə faylların (sənəd, şəkil, video və s.) göndərilməsi bacarığı olanlar 

elektron cədvəllərdə əsas hesablama düsturlarından istifadə bacarığı olanlar

əlavə qurğuların kompüterə qoşulması (modem, kamera, printer və s.) bacarığı olanlar

proqram təminatının axtarışı, yüklənməsi, quraşdırılması və konfiqurasiya edilməsi bacarığı olanlar

elektron təqdimatların hazırlanması bacarığı olanlar

faylların kompüterdən digər qurğulara ötürülməsi bacarığı olanlar

xüsusi proqramlaşdırma dilindən istifadə etməklə kompüter proqramının yazılması  bacarığı olanlar



4. KEYFİYYƏTLİ TƏHSİL

46 

Son beş ildə İKT-dən istifadə bacarığına malik olan gənclərin xüsusi çəkisi 84,7 faizdən 85,3 
faizədək, böyüklərin xüsusi çəkisi isə 58,7 faizdən 61,1 faizədək yüksəlmişdir. Həm gənclər, həm də 
böyüklər arasında xüsusi proqramlaşdırma dilindən istifadə etməklə kompüter proqramlarının 
yazılması bacarığı İKT-dən digər istifadə bacarıqlarına nisbətən hələ ki, aşağı səviyyədədir.  

əlavə qurğuların kompüterə qoşulması (modem, kamera, printer və s.) bacarığı olanlar

proqram təminatının axtarışı, yüklənməsi, quraşdırılması və konfiqurasiya edilməsi bacarığı olanlar

elektron təqdimatların hazırlanması bacarığı olanlar

faylların kompüterdən digər qurğulara ötürülməsi bacarığı olanlar

xüsusi proqramlaşdırma dilindən istifadə etməklə kompüter proqramının yazılması  bacarığı olanlar

4.5.1 Təhsildə gender bərabərliyi indeksi  

Təhsildə gender bərabərliyi indeksi kişi və qadınların təhsildə iştirak bərabərliyini səciyyələndirən 
göstəricidir. Bu göstərici qadınların təhsildə iştirak səviyyəsinin kişilərin təhsildə iştirak səviyyəsinə 
nisbəti kimi hesablanır. 
Göstərici maraq obyekti olan əhalinin cins tərkibi üzrə təhsildə bərabərsizliyin ümumi səviyyəsini 
xarakterizə edir. Belə ki, indeks vahiddən nə qədər uzaq qiymət alarsa, cinslər arasında gender 
bərabərsizliyi də bir o qədər böyük olacaqdır.  

2010-cu illə müqayisədə 2017-ci ildə ölkə üzrə təhsildə gender bərabərliyi indeksi məktəbəqədər 
təhsil müəssisələri üzrə 0,846-dan 0,865-dək yüksəlmiş, ümumtəhsil müəssisələri üzrə isə 0,862-dən 
0,853-dək azalmışdır. 

Yaşayış yeri bölgüsündə bu göstərici məktəbəqədər təhsil müəssisələri üzrə şəhərlərdə 0,827-
dən 0,857-dək yüksəlmiş, kənd yerlərində isə 0,902-dən 0,893-dək enmişdir. Ümumtəhsil müəssisələri 
üzrə göstərici şəhərlərdə 0,835-dən 0,849-dək qalxmış, kənd yerlərində isə 0,895-dən 0,864-dək aşağı 
düşmüşdür. 

2010-2017-ci illər ərzində məktəbəqədər təhsil müəssisələrində oğlanların sayı 8,9 faiz artaraq 
61140 nəfərdən 66596 nəfərə, qızların sayı 11,3 faiz artaraq 51752 nəfərdən 57625 nəfərə, 
ümumtəhsil müəssisələrində isə oğlanların sayı 15,0 faiz artaraq 713970 nəfərdən 821252 nəfərə, 
qızların sayı 14,2 faiz artaraq 613562 nəfərdən 700898 nəfərə çatmışdır. 

4.6.1 Savadlılığın ən azı müəyyən edilmiş funksional səviyyəsinə çatmış 15 və yuxarı yaşda olan 
şəxslərin həmin yaş qrupundakı əhalinin ümumi sayında xüsusi çəkisi, cins üzrə bölgüdə4 

Savadlılığın ən azı müəyyən edilmiş funksional səviyyəsinə çatmış 15 və yuxarı yaşda olan şəxslərin 
həmin yaş qrupunda olan əhalinin ümumi sayında xüsusi çəkisi savadlılığın ən azı müəyyən edilmiş 
səviyyəsinə çatmış və ya artıq o səviyyəni keçmiş şəxslərin həmin yaş qrupunda olan əhalinin ümumi 
sayında payını əks etdirir. Bu göstərici ən azı ümumi orta təhsili olan 15 və yuxarı yaşda əhalinin 
sayının həmin yaş qrupundakı əhalinin ümumi sayına nisbətinin 100-ə hasili kimi hesablanır. 

Son səkkiz ildə aparılan statistik müşahidələr göstərir ki, ölkədə savadlılığın ən azı müəyyən 
edilmiş funksional səviyyəsinə çatmış 15 və yuxarı yaşda olan şəxslərin həmin yaş qrupunda olan 
əhalinin ümumi sayındakı xüsusi çəkisi 99,8 faizdir. Bu göstərici ölkənin şəhər və kənd yerləri üçün 
də eyni olmuşdur. Kişilər və qadınlar üzrə bu göstərici müvafiq olaraq 99,9 və 99,7 faiz təşkil 
etmişdir. 

Ötən ildə təhsili olan 15 və yuxarı yaşlı əhalinin sayı ali təhsil səviyyəsi üzrə 957 min, orta 
ixtisas təhsil səviyyəsi üzrə 636 min, tam orta təhsil səviyyəsi üzrə 4736 min, ümumi orta təhsil 
səviyyəsi üzrə isə 979 min nəfər təşkil etmişdir.  

4 BMT-nin qlobal göstəricilər sistemində bu göstərici “a) savadlılıq və b) riyazi savadlılığın ən azı müəyyən edilmiş 
funksional səviyyəsinə çatmış əhalinin həmin yaş qrupunda xüsusi çəkisi, cins bölgüsündə” kimi müəyyən edilmişdir. 
Nəşrdə verilən göstərici mövcud rəsmi statistika məlumatları əsasında hesablanmış yalnız a) savadlılığın ən azı müəyyən 
edilmiş funksional səviyyəsinə çatmış əhalinin həmin yaş qrupundakı xüsusi çəkisini əks etdirir. 

4.a.1 a) elektrik enerjisi ilə; b) təhsil məqsədləri üçün internetə çıxışla; c) təhsil məqsədləri 
üçün kompüterlərlə; ç) içməli suyun əsas mənbələri ilə; d) oğlan və qızlar üçün ayrılıqda 
minimum şəraiti olan sanitar qovşaqlarla; e) əl yumaq üçün əsas vasitələrlə (hamı üçün su 
təchizatı, sanitariya və gigiyena təşəbbüsünün göstəricilərinin təriflərinə uyğun olaraq) təmin 
edilmiş məktəblərin xüsusi çəkisi 

Bu göstərici məktəblərdə bütün şagirdlər üçün təhlükəsiz və səmərəli təhsil mühitinin yaradılması 
məqsədilə tələb olunan əsas xidmətlər və imkanlara əlyetərliliyi göstərir. Göstərici verilmiş vasitə 
və xidmətlərlə təchiz edilmiş məktəblərin sayının məktəblərin ümumi sayına nisbətinin 100-ə hasili 
kimi hesablanır. Göstəricinin qiyməti 100 və ona yaxın olarsa, bu, məktəblərdə müvafiq xidmət və 
imkanlara çıxışın yaxşı olması deməkdir.  

Hazırda ölkənin şəhər və kənd yerlərində elektrik enerjisi, əsas içməli su mənbələri, oğlan və 
qızlar üçün ayrılıqda minimum şəraiti olan sanitar qovşaqlarla və əl yumaq üçün əsas vasitələrlə təmin 
edilmiş məktəblərin xüsusi çəkisi 100 faiz təşkil edir. 

2010-2017-ci illər ərzində ölkə üzrə təhsil məqsədləri üçün internetə çıxışla təmin edilmiş 
məktəblərin xüsusi çəkisi 17,7 faiz bəndi artaraq 39,1 faizdən 56,8 faizədək, təhsil məqsədləri üçün 

kompüterlərlə təchiz edilmiş məktəblərin xüsusi çəkisi isə 10,8 faiz bəndi artaraq 83,9 faizdən 94,7 
faizədək çatmışdır.  

Ötən il şəhər yerlərindəki məktəblərin 98,5 faizi təhsil məqsədləri üçün kompüterlərlə,
90,0 faizi isə təhsil məqsədləri üçün internetə çıxışla təmin edilmişdir. Kənd yerlərinə gəldikdə isə 
təhsil məqsədləri üçün kompüter və internetlə təminat səviyyəsi müvafiq olaraq 93,4 və 44,1 faiz 
olmuşdur. 

4.c.1 a) məktəbəqədər təhsil müəssisələrində; b) ibtidai təhsildə; c) ümumi və tam orta təhsildə
işə qəbul olunanadək və ya işlədiyi vaxt ərzində ölkədə tələb olunan müvafiq səviyyəyə uyğun
minimal peşə hazırlığı (məsələn, pedaqoji) keçmiş müəllimlərin xüsusi çəkisi, faizlə

Bu göstərici işə qəbul olunanadək və ya təhsil müəssisələrində işlədiyi vaxt ərzində ölkədə tələb 
olunan müvafiq səviyyəyə uyğun minimal peşə hazırlığı keçmiş müəllimlərin xüsusi çəkisini müəyyən 
edir. a) məktəbəqədər təhsil müəssisələrində; b) ibtidai təhsildə; c) ümumi və tam orta təhsildə işə 
qəbul olunanadək və ya işlədiyi vaxt ərzində ölkədə tələb olunan müvafiq səviyyəyə uyğun minimal 
peşə hazırlığı (məsələn, pedaqoji) keçmiş müəllimlərin xüsusi çəkisi minimal peşə hazırlığı keçmiş 
müəllimlərin sayının müəllimlərin ümumi sayına nisbəti kimi faizlə müvafiq təhsil səviyyəsi üzrə 
hesablanır. 

2010-2017-ci illər ərzində məktəbəqədər təhsil müəssisələrində çalışan minimal peşə hazırlığı 
keçmiş müəllimlərin xüsusi çəkisi 5,6 faiz bəndi artaraq 83,5 faizdən 89,1 faizə çatmışdır. Bu göstərici 
şəhər yerlərində 87,0 faizdən 91,8 faizədək, kənd yerlərində isə 72,6 faizdən 80,6 faizədək 
yüksəlmişdir. 

Baxılan dövr ərzində ibtidai təhsildə çalışan minimal peşə hazırlığı keçmiş müəllimlərin xüsusi 
çəkisi 0,5 faiz bəndi artaraq 99,3 faizdən 99,8 faizədək çatmışdır. Ümumi və tam orta təhsil 
səviyyəsində çalışan minimal peşə hazırlığı keçmiş müəllimlərin xüsusi çəkisi isə 2010-cu illə 
müqayisədə 0,4 faiz bəndi artaraq 99,0 faizdən 99,4 faizə çatmışdır. 

Müşahidələr göstərir ki, işə qəbul olunanadək və ya təhsil müəssisələrində işlədiyi vaxt ərzində 
ölkədə tələb olunan müvafiq səviyyəyə uyğun minimal peşə hazırlığı keçmiş müəllimlərin xüsusi 
çəkisi 100 faizə yaxındır. 

1 https://www.un.org/sustainabledevelopment/gender-equality/  
2 BMT Baş Assambleyasının 2015-ci il 25 sentyabr tarixli, A/RES/70/1 nömrəli qətnaməsi ilə təsdiq edilmiş “Dünyamızın 
transformasiyası: 2030-cu ilədək dayanıqlı inkişaf sahəsində Gündəlik” 

Gender bərabərliyinə nail olmaq, bütün qız və qadınların 
hüquq və imkanlarını genişləndirmək 

Gender bərabərliyi fundamental insan hüququ olaraq sülhsevər və firavan cəmiyyətin təməlidir. Bu 
istiqamətdə əldə edilmiş irəliləyişlərə baxmayaraq dünyanın hər yerində qadın və qızlara qarşı ayrı-
seçkilik və zorakılıq halları hələ də mövcuddur. Belə ki, dünyada erkən nikahların sayı son on ildə 30 
faiz azalsa da, çox təəssüf ki, hazırda 15-49 yaş arasında olan hər beş qadın və qızlardan biri son 12 
ay ərzində intim partnyoru tərəfindən fiziki və ya cinsi zorakılığa məruz qalır.  
Ümumi məqsədlər naminə dayanıqlı inkişafı canlandırmaq, cəmiyyətə və insanlığa böyük fayda 
vermək üçün qadınlara qarşı ayrı-seçkiliyə son qoyulmalı, siyasi və iqtisadi qərarların qəbulu 
proseslərində onların iştirakı artırılmalıdır.1 

DİM 5 hər yerdə qadın və qızlara qarşı bütün formalarda ayrı-seçkiliyə, 
zorakılığa, insan alveri, cinsi və digər növlərdə istismara son qoyulmasını, 
uşaq, erkən və məcburi nikahın aradan qaldırılmasını, hamı üçün cinsi və 
reproduktiv sağlamlıq xidmətlərinə çıxış imkanının təmin edilməsini, o 
cümlədən ailədə ümumi öhdəliklərin təşviqini, ödənişsiz qayğı və işin 
dəyərləndirilməsini nəzərdə tutur. 
Bu da, öz növbəsində, siyasi, iqtisadi və ictimai həyatda qərar qəbul etmənin 
bütün səviyyələrində qadınların tam və effektiv iştirakının təmin edilməsini, 
milli qanunvericiliyə uyğun olaraq, qadınlara iqtisadi və təbii resurslardan 
bərabər istifadə, torpaq və digər əmlak üzərində sahiblik, nəzarət və miras 
hüququnun, habelə maliyyə xidmətlərinə çıxış imkanın yaradılması üçün 
islahatların aparılmasını zəruri edir. 
Qeyd olunanlarla əlaqədar, gender bərabərliyinin təşviq olunması, bütün 
səviyyələrdə qadın və qızların hüquq və imkanlarının genişləndirilməsi üzrə 
güclü siyasi çərçivələr müəyyən edilməli, qanunvericilik bazası gücləndirilməli,  
qadın və qızların informasiya-kommunikasiya texnologiyalarından istifadə 
imkanları genişləndirilməlidir.2

5.1.1 Cins əlamətinə görə bərabərlik və qeyri-ayrı seçkiliyin təmin və təşviq olunması üçün 
normativ-hüquqi bazanın, habelə bu sahədə müşahidənin mövcudluğu   

Bu göstərici cins əlamətinə görə bərabərlik və qeyri-ayrı seçkiliyin təmin və təşviq olunması  üçün 
milli səviyyədə normativ-hüquqi bazanın, habelə bu sahədə müşahidənin mövcudluğunu göstərir. 

Azərbaycanda cins əlamətinə görə bərabərlik və qeyri-ayrı seçkiliyin təmin və təşviq olunması 
üçün zəruri normativ-hüquqi baza mövcuddur. Belə ki, Azərbaycan Respublikasının Konstitusiyası 
vətəndaşların hüquq və azadlıqlarını elan edir və onların həyata keçirilməsinə zəmanət verir. 
Konstitusiyanın 25-ci maddəsinin 2-ci hissəsinə əsasən kişi ilə qadının eyni hüquqları və azadlıqları 
vardır.  

Bununla yanaşı, cinsi mənsubiyyətə görə ayrı-seçkiliyin bütün formalarını aradan qaldırmaqla, 
kişi və qadınlara ictimai həyatın siyasi, iqtisadi, sosial, mədəni və digər sahələrində bərabər imkanlar 
yaratmaqla gender bərabərliyinin təmin edilməsi sahəsində ictimai münasibətlərin tənzimlənməsi 
“Gender (kişi və qadınların) bərabərliyinin təminatları haqqında” Azərbaycan 
Respublikasının Qanunu ilə təmin edilir. Qanunun 3-cü maddəsinin 1-ci bəndi ilə cinsi mənsubiyyətə 
görə ayrı-seçkiliyin bütün formaları qadağandır. 

Əmək münasibətləri sahəsinə gəldikdə,  cinsindən asılı olmayaraq bir iş yerində işləyən, eyni 
ixtisas dərəcəsinə malik olan, eyni iş şəraitində işləyən, eyni dəyərli işi yerinə yetirən işçilərə 
əməkhaqqı, həmçinin mükafatlar və işçini həvəsləndirmək məqsədilə ödənilən digər maddi ödənişlər 
eyni ödənilməli, eyni işlə məşğul olan işçilərə eyni iş şəraiti yaradılmalıdır3. 

Qanunun 6-cı maddəsinə əsasən cinsi mənsubiyyətə görə ayrı-seçkiliyin bütün formalarının 
aradan qaldırılması, kişilər ilə qadınlara bərabər imkanların yaradılması, dövlətin idarə olunmasında 
və qərarların qəbul edilməsində bir cinsin nümayəndələrinin üstünlüyünə yol verilməməsi üçün dövlət 
tədbirlər görür. 

Yaxın qohumluq münasibətlərindən, birgə və ya əvvəllər birgə yaşayışdan sui-istifadə etməklə 
törədilən zorakılığın, onun doğurduğu mənfi hüquqi, tibbi və sosial nəticələrin qarşısının alınması, 
məişət zorakılığından zərər çəkmiş şəxslərin sosial müdafiəsi, hüquqi yardımla təmin edilməsi, habelə 
məişət zorakılığına səbəb olan halların aradan qaldırılması istiqamətində həyata keçirilən tədbirlərin 
hüquqi əsasları “Məişət zorakılığının qarşısının alınması haqqında” Azərbaycan 
Respublikasının Qanunu ilə tənzimlənir. Qanunla seksual qısnama qadağandır. 

Gender bərabərliyinin təmin edilməsinə nəzarəti Ailə, Qadın və Uşaq Problemləri üzrə Dövlət 
Komitəsi4 həyata keçirir. 

3 “Gender (kişi və qadınların) bərabərliyinin təminatları haqqında” Azərbaycan Respublikasının Qanunu 
4 Azərbaycan Respublikası Prezidentinin 2006-cı il 9 avqust tarixli, 444 nömrəli Fərmanı ilə təsdiq edilmiş “Ailə, Qadın və 
Uşaq Problemləri üzrə Dövlət Komitəsi  haqqında Əsasnamə 

5.5.1 Milli Məclisdə qadınlar tərəfindən tutulan yerlərin xüsusi çəkisi5 

Milli Məclisdə qadınlar tərəfindən tutulan yerlərin xüsusi çəkisi Milli Məclisdə qadınların iştirak 
səviyyəsini göstərir. Bu göstərici cari hesabat ilində Milli Məclisdə qadınlar tərəfindən tutulan 
yerlərin bütün tutulmuş yerlərə nisbətinin 100-ə hasili kimi hesablanır. 

Milli Məclisdə hər altı yerdən birini qadınlar tutur.  
Hazırda bir palatadan ibarət olan 125 nəfərlik parlament üzvlərinin 20 nəfəri qadınlardan 

ibarətdir6. Belə ki, Milli Məclisin sədr müavinlərindən 1-i, Hüquq siyasəti və dövlət quruculuğu 
komitəsinin 11 üzvündən 1-i, İnsan hüquqları komitəsinin 8 üzvündən 1-i sədr olmaqla 2-i, Əmək və 
sosial siyasət komitəsinin 11 üzvündən 4-ü, Səhiyyə komitəsinin 10 üzvündən 4-ü, İctimai birliklər və 
dini qurumlar komitəsinin 9 üzvündən 1-i, Ailə, qadın və uşaq məsələləri komitəsinin 6 üzvündən 1-i 
sədr olmaqla 4-ü, Gənclər və idman komitəsinin 12 üzvündən 1-i, Elm və təhsil komitəsinin 13 
üzvündən 5-i, Mədəniyyət komitəsinin 15 üzvündən 6-sı, Beynəlxalq münasibətlər və 
parlamentlərarası əlaqələr komitəsinin 16 üzvündən 3-ü qadındır. Eyni zamanda, 7 nəfərdən ibarət 
İntizam və hesablayıcı komissiyaların hər birində bir qadın deputat təmsil olunur.  

5BMT-nin qlobal göstəricilər sistemində bu göstərici “a) milli parlamentlərdə və b) yerli hakimiyyət orqanlarında qadınlar 
tərəfindən tutulan yerlərin xüsusi çəkisi” kimi müəyyən edilmişdir. Nəşrdə verilən göstərici rəsmi statistika məlumatları 
əsasında milli kontekstdə Azərbaycan Respublikasının Milli Məclisində qadınlar tərəfindən tutulan yerlərin xüsusi çəkisini 
əks etdirir. 
6 http://www.meclis.gov.az/?/az/content/1  

5.5.2 Rəhbər vəzifələr tutan qadınların xüsusi çəkisi 

Bu göstərici Məşğulluğun Beynəlxalq Standart Təsnifatına (İSCO-08) əsasən 1-ci əsas qrup üzrə 
rəhbər və orta səviyyəli idarəetmədə olan işçilərin ümumi sayında qadınların xüsusi çəkisini göstərir.   

2012-2015-ci illər ərzində rəhbər vəzifələr tutan qadınların xüsusi çəkisi 3,9 faiz bəndi artaraq 
31,2 faizdən 35,1 faizədək yüksəlmiş, son iki ildə isə 0,6 faiz bəndi azalaraq 34,5 faiz olmuşdur. 

5.a.2 Qadınlara torpağa sahib olmaq və/və ya torpaq üzərində sərəncam vermək hüququnu 
təmin edən hüquqi bazanın (o cümlədən adi hüquq) mövcudluğu7 

Bu göstərici qadınların torpaq üzərində b ərabər mülkiyyət və n əzarət hüquqlarına zəmanət verən 
hüquqi bazanın nə dərəcədə tətbiq edildiyini müəyyən edir.  

Ölkəmizdə mülkiyyət hüququ sahəsində mövcud olan normativ-hüquqi baza, eyni zamanda 
mülkiyyət üzərində hüquqların tənzimlənməsi mexanizmi qadınların torpaq üzərində bərabər 
mülkiyyət və nəzarət hüquqlarına zəmanət veir. Belə ki, Azərbaycan Respublikasının 
Konstitusiyasının 29-cu maddəsinə əsasən hər kəsin mülkiyyət hüququ vardır və hər kəsin 
mülkiyyətində daşınar və daşınmaz əmlak ola bilər. Mülkiyyət hüququ mülkiyyətçinin təkbaşına və ya 
başqaları ilə birlikdə əmlaka sahib olmaq, əmlakdan istifadə etmək və onun barəsində sərəncam 
vermək hüquqlarından ibarətdir. “Torpaq islahatı haqqında” Azərbaycan Respublikasının Qanununa 
əsasən torpaq mülkiyyətçilərinin torpağa sahiblik, torpağı təyinatına görə istifadə etmək, icarəyə 
vermək, satmaq, bağışlamaq, dəyişmək, girov qoymaq, vərəsəlik üzrə və irsən vermək hüquqları 
vardır. Torpaq mülkiyyətçilərinin hüquqları Azərbaycan Respublikasının Mülki Məcəlləsi, 
Azərbaycan Respublikasının Torpaq Məcəlləsi və digər normativ hüquqi aktlar ilə tənzimlənir.  

Bundan əlavə, “Gender (kişi və qadınların) bərabərliyinin təminatları haqqında” Azərbaycan 
Respublikası Qanunun 15.1-ci maddəsinə əsasən dövlət kişi və qadınların mülkiyyət hüququnun 
həyata keçirilməsinə və sahibkarlıq fəaliyyəti ilə məşğul olmaq üçün bərabər imkanların 
yaradılmasına təminat verir. 

7  BMT-nin DİM üzrə qlobal göstəricilər sistemində göstərici “5.a.2 Qadınlara torpağa sahib olmaq və/və ya torpaq 
üzərində sərəncam vermək hüququnu təmin edən hüquqi bazası (o cümlədən adi hüquq) olan ölkələrin xüsusi çəkisi” kimi 
müəyyən edilmişdir. Bu göstəricinin milli səviyyədə tətbiqi sözügedən sahədə hüquqi baza, o cümlədən adi hüquq 
normalarının mövcudluğunu nəzərdə tutur.

5.b.1 Mobil telefonları olan şəxslərin xüsusi çəkisi, cins üzrə bölgüdə 

Mobil telefonları olan şəxslərin xüsusi çəkisi ölkədə mobil telefonlardan istifadə s əviyyəsini əks 
etdirir. Bu göstərici mobil telefon istifadəçilərinin sayının əhalinin ümumi sayına nisbətinin 100-ə 
hasili kimi hesablanır. 

2013-2017-ci illər ərzində mobil telefonları olan şəxslərin xüsusi çəkisi 1,4 faiz bəndi artaraq 
72,4 faizdən 73,8 faizədək yüksəlmişdir. Bu illər ərzində mobil telefonları olan kişilərin xüsusi çəkisi 
0,5 faiz bəndi azalaraq 78,4 faizdən 77,9 faizədək enmiş, qadınların xüsusi çəkisi isə 3,1 faiz bəndi 
artaraq 66,6 faizdən 69,7 faizədək yüksəlmişdir. Buna baxmayaraq, bu göstərici üzrə kişilər qadınlara 
nisbətən üstünlük təşkil edir. 

1 https://www.un.org/sustainabledevelopment/water-and-sanitation/  
2 BMT Baş Assambleyasının 2015-ci il 25 sentyabr tarixli, A/RES/70/1 nömrəli qətnaməsi ilə təsdiq edilmiş “Dünyamızın 
transformasiyası: 2030-cu ilədək dayanıqlı inkişaf sahəsində Gündəlik” 

Hamı üçün su ehtiyatlarının və sanitariyanın mövcudluğunu 
və onlardan səmərəli istifadə edilməsini təmin etmək 

Dünyada yetərincə şirin su ehtiyatının mövcud olmasına baxmayaraq, təmiz içməli suya əlyetərliliyin 
təmin edilməsinə nail olmaq ən vacib qlobal problemlərdən biridir. Təəssüflər olsun ki, kifayət qədər 
inkişaf etməmiş infrastruktur səbəbindən hər il milyonlarla insan zəif su təchizatı, sanitariya və 
gigiyena ilə əlaqədar xəstəliklərdən həyatını itirir. Proqnozlar göstərir ki, 2050-ci ilə qədər dünyada 
4 nəfərdən ən azı biri şirin su çatışmazlığından əziyyət çəkə bilər. Buna görə də hamı üçün 
təhlükəsiz, əlçatan və bərabər şəkildə içməli suya çıxış imkanlarına nail olmaq başlıca məsələdir.  
Nəzərə alsaq ki, çaylar, göllər və su axarlarından götürülmüş su ehtiyatı təxminən bütün suların  
70 faizini təşkil edir, qlobal səviyyədə təmizlənməmiş çirkab suların miqdarını azaltmaq, təhlükəsiz 
təkrar istifadəni əhəmiyyətli dərəcədə artırmaqla suyun keyfiyyətinin yaxşılaşdırılması mümkündür1. 

DİM 6 hər yerdə hamı üçün təhlükəsiz və bərabər şəkildə içməli suya, 
sanitariya və gigiyena xidmətlərinə əlyetərliliyin təmin edilməsini, bütün 
sahələrdə sudan səmərəli istifadənin əhəmiyyətli dərəcədə artırılması və su 
çatışmazlığı məsələsinin həll edilməsini, o cümlədən su çatışmazlığından 
əziyyət çəkən insanların sayının əhəmiyyətli dərəcədə azaldılmasını nəzərdə 
tutur. 
Bu da, öz növbəsində, təmizlənməmiş çirkab suların miqdarının yarıya qədər 
azaldılmasını, çirkab suların qlobal səviyyədə təkrar emalını və ondan 
təhlükəsiz istifadənin əhəmiyyətli dərəcədə artırılmasını, suyun keyfiyyətinin 
yaxşılaşdırılmasını, çirklənmənin azaldılmasını, tullantıların yığılıb qalması 
hallarının aradan qaldırılmasını, zərərli kimyəvi maddələrin və materialların 
buraxılışının minimuma endirilməsini zəruri edir. 
Qeyd olunanlarla əlaqədar, su və sanitar şərait, suyun yığılması, təmizlənməsi, 
təkrar emalı və ondan səmərəli istifadə texnologiyaları üzrə potensialın inkişafı  
sahəsində beynəlxalq əməkdaşlıq proqramları genişləndirilməli, transsərhəd 
əməkdaşlıq vasitəsilə bütün səviyyələrdə vahid su resursları idarəçiliyi tətbiq 
edilməli, su ilə bağlı ekosistemlər mühafizə və bərpa edilməlidir. Bununla 
yanaşı, su və sanitar xidmətlərin idarə olunmasında yerli icmaların iştirakı 
genişləndirilməlidir2. 

6.3.1 Təhlükəsiz qaydada təmizlənən çirkab suların xüsusi çəkisi 

Bu göstərici təsərrüfat fəaliyyəti nəticəsində yaranan, müəyyən olunmuş təmizləmə mərhələləri 
əsasında təhlükəsiz şəkildə təmizlənən çirkab suların təsərrüfat fəaliyyəti nəticəsində yaranan çirkab 
suların ümumi həcminə nisbətini müəyyən edir.  

2010-2017-ci illər ərzində təsərrüfat fəaliyyəti nəticəsində yaranan və təhlükəsiz qaydada 
təmizlənən çirkab suların xüsusi çəkisi 1,6 faiz bəndi artaraq 5,3 faiz olmuşdur. 

2017-ci ildə 2010-cu ilə nisbətən atılan çirkab suyun ümumi həcmi 9,7 faiz azalaraq 6037,1 
milyon kub metrdən 5452,6 milyon kub metrə düşmüşdür. Bu illər ərzində təmizlənmiş suyun ümumi 
həcmi isə 30,0 faiz artaraq 222,1 milyon kub metrdən 288,7 milyon kub metrə çatmışdır. 

6.4.2 Su ehtiyatlarına düşən yükün səviyyəsi: götürülmüş şirin suyun mövcud şirin su 
ehtiyatlarında xüsusi çəkisi 

Su ehtiyatlarına düşən yükün səviyyəsi mövcud yeraltı və yerüstü su ehtiyatlarının istifadə olunma 
səviyyəsini səciyyələndirir. Bu göstərici təbii mənbələrdən götürülmüş şirin suyun bərpa olunan 
mövcud şirin su ehtiyatlarındakı xüsusi çəkisini ifadə edir və bəzi mənbələrdə “su resurslarının 
istifadə indeksi” kimi də təqdim olunur. Göstərici “su çatışmazlığını aradan qaldırmaq üçün şirin su 
ehtiyatlarından dayanıqlı istifadəni və şirin su ilə təchizatı təmin etmək” istiqamətində irəliləyişi 
ölçür. 
Su ehtiyatlarına düşən yükün səviyyəsi təbii mənbələrdən götürülmüş şirin suyun ümumi illik 
həcmini bərpa olunan yeraltı və yerüstü şirin su resurslarının orta çoxillik həcminə nisbətinin 100-ə 
hasili kimi hesablanır. 

2010-2017-ci illər ərzində istismar məqsədilə götürülmüş şirin suyun mövcud şirin su 
ehtiyatlarında xüsusi çəkisi 25,9 faiz bəndi artaraq 32,5 faizdən 58,4 faizədək yüksəlmişdir. 
Sözügedən göstərici 2016-cı illə müqayisədə son bir ildə 12,1 faiz bəndi artmışdır.  

Göstərici üzrə dinamika mövcud yeraltı və yerüstü su ehtiyatlarının istifadə səviyyəsinin 
artımını ifadə edir. Belə ki, təbii mənbələrdən götürülən suyun ümumi həcmi 2010-cu ildəki 11566 
milyon kub metrdən 10,5 faiz artaraq 2017-ci ildə 12781 milyon kub metr olmuşdur.  

1 https://www.un.org/sustainabledevelopment/wp-content/uploads/2018/09/Goal-7.pdf 
2 http://www.un-energy.org/leaving-no-one-behind-energy-for-humanitarian-response-and-sustainable-development-press-
release/ 
3 (https://www.un.org/sustainabledevelopment/energy/) 
4 BMT Baş Assambleyasının 2015-ci il 25 sentyabr tarixli, A/RES/70/1 nömrəli qətnaməsi ilə təsdiq edilmiş “Dünyamızın 
transformasiyası: 2030-cu ilədək dayanıqlı inkişaf sahəsində Gündəlik” 

Hamının sərfəli, etibarlı, dayanıqlı və müasir enerji 
mənbələrinə çıxışını təmin etmək 

Enerji dayanıqlı inkişafa nail olunması və yoxsulluğun aradan qaldırılması üçün mühüm amildir. 
Gündəlik həyatımızda səmərəli fəaliyyət göstərmək və bərabər inkişaf etmək etibarlı və sərfəli enerji 
xidmətlərindən asılıdır. Bu baxımdan biznes, tibb və təhsildən tutmuş kənd təsərrüfatı, infrastruktur, 
kommunikasiya və yüksək texnologiyalara kimi bütün sahələrin enerji təchizatının yaxşılaşdırılması 
əsas şərtdir.  
Hazırda yemək hazırlamaq üçün təmiz olmayan yanacaqdan istifadə zamanı yaranan daxili hava 
çirklənməsi 3 milyard insanın sağlamlığını ciddi təhlükə altında qoyur 1 . Dünyada 1,1 milyard 
insanın 2  isə elektrik enerjisinə çıxış imkanı yoxdur. Mövcud problemin həlli təmiz yanacaq və 
enerjiyə, o cümlədən bərpa olunan enerjiyə daha çox əlyetərliliyi təmin etməyi tələb edir.3  

DİM 7 hamı üçün əlçatan, etibarlı, dayanıqlı və müasir enerji mənbələrinə çıxış 
imkanının təmin edilməsini, qlobal enerji təchizatında bərpa olunan enerjinin 
payının əhəmiyyətli dərəcədə artırılmasını, o cümlədən enerjidən səmərəli 
istifadə səviyyəsinin iki dəfə artırılmasını nəzərdə tutur. 
Bu da, öz növbəsində, bütün ölkələrdə hamının müasir və dayanıqlı enerji 
xidmətləri ilə təchiz edilməsi üçün enerji infrastrukturunun genişləndirliməsini və 
texnologiyaların yenilənməsini zəruri edir. 
Qeyd olunanlara əlaqədar, bərpa olunan enerji, səmərəli, qabaqcıl və daha 
təmiz mədən yanacaq texnologiyalarına çıxış imkanına şərait yaratmaq üçün 
beynəlxalq əməkdaşlıq genişləndirilməli və enerji infrastrukturu sahəsində 
tədqiqatlar və investisiyalar təşviq edilməlidir4. 

7.2.1 Son enerji istehlakının ümumi həcmində bərpa olunan enerji mənbələrinin xüsusi çəkisi 

Son enerji istehlakının ümumi həcmində bərpa olunan enerji5 mənbələrinin xüsusi çəkisi bərpa olunan 
enerji mənbələrindən istifadə səviyyəsini əks etdirir. Bu göstərici bərpa olunan enerji təchizatının 
miqdarının ümumi enerji təchizatının miqdarına nisbətinin 100-ə hasili kimi hesablanır. 

2010-2017-ci illər ərzində ümumi enerji təchizatında bərpa olunan enerji mənbələrinin xüsusi 
çəkisi 1,4 faiz bəndi azalaraq 3,1 faizdən 1,7 faizədək enmişdir.  

2017-ci ildə bərpa olunan mənbələrdən enerji təchizatı 2010-cu ilə nisbətən 33,3 faiz azalaraq 
257,7 min neft ekvivalenti tonu (NET) təşkil etmiş və onun 58,3 faizi su elektrik stansiyalarından, 
39,8 faizi biokütlə (bioyanacaq) və tullantılarından, 1,2 faizi günəş fotoelektrik enerjisindən, 0,7 faizi 
isə külək enerjisindən alınmışdır. 

5 Bərpa olunan enerjinin bir çox tərifi mövcuddur. Lakin mövcud olan bu təriflərdə istehlakının gələcəkdə mövcudluğunu 
tükətməyəcəyi bütün növ enerji növləri bərpa olunan enerji kimi xarakterizə edilir. Buraya günəş və külək enerjisi, okean, 
hidroenergetika, geotermal resurslar və bioenerji (tükənə bilən bioenerjiyə gəlincə isə, bioenerji mənbələri orta və qısa 
müddətdə yenisi ilə əvəz edilə bilər) daxildir. 

7.3.1 İlkin enerji sərfiyyatının ÜDM-ə nisbəti kimi hesablanan enerji tutumu 

Enerji tutumu iqtisadiyyatda enerji istehlakı və ümumi enerji effektivliyinin ölçüsüdür. Bu göstərici 
ölkədaxili ilkin enerji sərfiyyatının ümumi daxili məhsula (ÜDM) nisbəti kimi hesablanır.  
Enerji intensivliyi iqtisadiyyatın ümumi məhsul buraxılışının bir vahidini istehsal etmək üçün istifadə 
olunan enerjinin həcmini ifadə edir. Başqa sözlə, bu, iqtisadiyyatın enerjidən səmərəli istifadə etmə 
göstəricisidir. 

2010-2017-ci illər ərzində min manatlıq məhsul istehsalına sərf olunan ilkin enerjinin həcmi, 
yəni enerji tutumu 12,8 faiz artmışdır. 

Ötən bir ildə ümumi enerji təchizatının 26,0 faizini transformasiya6 sektorunun prosesləri, 6,3 
faizini itkilər, 7,4 faizini energetika sektorunun daxili istehlakı, 59,9 faizini son istehlak və 0,4 faizini 
digər istehlak təşkil etmişdir. 

6 Transformasiya (çevrilmə) - prosesə daxil olan məhsulun bütün və ya bir qisim enerji tərkibinin prosesdən çıxan 
bir və ya daha artıq müxtəlif məhsullara doğru hərəkət prosesidir (məs., koks kömürü koksa, xam neft neft məhsullarına, 
ağır yanacaq nefti elektrik enerjisinə). 

1 https://www.un.org/sustainabledevelopment/economic-growth/  
2 BMT Baş Assambleyasının 2015-ci il 25 sentyabr tarixli, A/RES/70/1 nömrəli qətnaməsi ilə təsdiq edilmiş “Dünyamızın 
transformasiyası: 2030-cu ilədək dayanıqlı inkişaf sahəsində Gündəlik” 

Hamının ardıcıl, inklüziv və dayanıqlı iqtisadi artımına, tam 
və səmərəli məşğulluğuna, layiqli işlə təmin olunmasına dəstək 
vermək 

2017-ci ildə qlobal işsizlik səviyyəsi 5,6 faiz olsa da, bu nəticə bir çox ölkələrdə yoxsulluq 
probleminin həlli üçün əsas vermir. Belə ki, yoxsulluq səbəbindən arzuolunmaz məcburi əmək,  
qeyri-formal əmək, köləlik, insan alveri və bütün formalarda uşaq əməyi hələ də davam edir. Təkcə 
2016-cı ildə qlobal miqyasda bütün işləyənlərin 61 faizi qeyri-formal əməklə məşğul olmuşlar. Belə 
halların qarşısının alınması üçün əmək hüquqları qorunmalı, etibarlı və təhlükəsiz iş mühiti 
yaradılmalı, gəlirləri artırmaq üçün layiqli əmək imkanlarının yaradılmasına, innovativ sahibkarlığa 
dəstək verən inkişaf yönümlü siyasətlər təşviq edilməli, maliyyə xidmətlərinə çıxış imkanı təmin 
edilməlidir1. 

DİM 8 milli inkişaf kontekstlərinə uyğun olaraq iqtisadi artıma nail olunmasını, 
şaxələndirmə, yeni texnologiya və innovasiyalar vasitəsilə iqtisadi səmərəliliyin 
daha da yüksəldilməsini, tam və məhsuldar məşğulluğun, eyni dəyərdə olan işə 
görə bərabər ödənişin təmin edilməsini, məcburi əməyin aradan qaldırılmasını, 
köləliyə və insan alverinə son qoyulmasını və bütün formalarda uşaq əməyinə 
son qoyulmasını nəzərdə tutur. 
Bu da, öz növbəsində, layiqli əmək imkanlarının yaradılmasına, sahibkarlığa, 
yaradıcılığa və innovasiyalara dəstək göstərən inkişaf yönümlü siyasətləri təşviq 
etməyi, maliyyə xidmətlərinə çıxış imkanının yaradılmasını, məşğulluqda, 
təhsildə və ya təlimdə iştirak etməyən gənclərin xüsusi çəkisinin əhəmiyyətli 
dərəcədə azaldılmasına zəmin yaradır. 
Qeyd olunanlarla əlaqədar, istehlak və istehsal prosesində resurslardan səmərəli 
istifadə tədricən artırılmalı, dayanıqlı istehlak və iqtisadi artımla ətraf mühitin 
korlanması arasında əlaqə zəiflədilməli, əmək hüquqları qorunmalı, etibarlı və 
təhlükəsiz iş mühiti təşviq edilməli, iş yerləri yaradan, yerli mədəniyyətləri və 
məhsulları təşviq edən dayanıqlı turizmin inkişafı üçün siyasətlər 
müəyyənləşdirilməli və həyata keçirilməli, maliyyə xidmətlərinə çıxış 
imkanlarının təmin edilməsi üçün daxili maliyyə institutlarının potensialı 
gücləndirilməli, gənclərin məşğulluğu üzrə strategiyalar işlənib hazırlanmalı və 
həyata keçirilməlidir2. 

8.1.1 Əhalinin hər nəfərinə düşən real ÜDM-in illik artım sürəti 

Əhalinin hər nəfərinə düşən real ÜDM-in illik artım tempi iki ardıcıl il ərzində əhalinin hər nəfərinə 
real ÜDM-dəki faiz dəyişikliyini göstərir. Əhalinin hər nəfərinə düşən real ÜDM-in illik artım tempi 
hesabat ilinin əhalinin hər nəfərinə düşən real ÜDM-nin əvvəlki ilin əhalinin hər nəfərinə düşən real 
ÜDM-nə nisbətinin 100-ə hasili kimi hesablanır. 

2010-2017-ci illər ərzində əhalinin hər nəfərinə düşən real ÜDM-in illik artım sürəti 103,7 
faizdən 99,1 faizədək azalmışdır.  

İlkin məlumatlara görə 2017-ci ildə ölkənin ümumi daxili məhsulu 70135,1 milyon manat 
olmuşdur ki, bunun da 62,8 faizi iqtisadiyyatın qeyri-neft sahələrində, 37,2 faizi isə neft-qaz 
sektorunda istehsal edilmişdir. ÜDM istehsalının 40,1 faizi sənayenin, 10,4 faizi ticarət və nəqliyyat 
vasitələrinin təmiri sahələrinin, 9,5 faizi tikintinin, 6,8 faizi nəqliyyat və anbar təsərrüfatının, 5,6 faizi 
kənd təsərrüfatı, meşə təsərrüfatı və balıqçılığın, 2,3 faizi turistlərin yerləşdirilməsi və ictimai iaşənin, 
1,6 faizi informasiya və rabitə sahələrinin, 16,4 faizi isə digər sahələrin payına düşmüş, məhsula və 
idxala xalis vergilər isə ÜDM-in 7,3 faizini təşkil etmişdir. 

8.2.1 Məşğul əhalinin hər nəfərinə düşən real ÜDM-in illik artım sürəti 

Məşğul əhalinin hər nəfərinə düşən real ÜDM-in illik artım sürəti iki ardıcıl il ərzində məşğul 
əhalinin hər nəfərinə düşən real ÜDM-dəki faiz dəyişikliyini əks etdirir. Məşğul əhalinin hər nəfərinə 
düşən real ÜDM-nin illik artım sürəti hesabat ilinin məşğul əhalinin hər nəfərinə düşən real ÜDM-in 
əvvəlki ilin məşğul əhalinin hər nəfərinə düşən real ÜDM-nə nisbətinin 100-ə hasili kimi hesablanır. 

2010-2017-ci illər ərzində məşğul əhalinin hər nəfərinə düşən real ÜDM-in illik artım sürəti 
103,6 faizdən 98,8 faizədək azalmışdır. 

2017-ci ildə iqtisadiyyatda məşğul olan əhalinin sayı 2010-cu illə müqayisədə 11,4 faiz artaraq 
4329,1 min nəfərdən 4822,1 min nəfərə çatmışdır. Ötən il cəmi məşğul əhalinin 36,4 faizi kənd 
təsərrüfatı, meşə təsərrüfatı və balıqçılıq, 14,6 faizi ticarət və nəqliyyat vasitələrinin təmiri, 7,8 faizi 
təhsil, 7,2 faizi tikinti, 5,9 faizi dövlət idarəetməsi və müdafiə, sosial təminat, 5,2 faizi emal sənayesi, 
4,2 faizi nəqliyyat və anbar təsərrüfatı, 3,9 faizi əhaliyə səhiyyə və sosial xidmətlərin göstərilməsi, 
14,8 faizi isə iqtisadiyyatın digər sahələrinin payına düşmüşdür.  

Mülkiyyət növləri bölgüsünə gəldikdə isə qeyri-dövlət sektorunda məşğul əhalinin sayı dövlət 
sektoruna nisbətən daha çox olmuşdur. Yəni, əhalinin 76,0 faizi qeyri-dövlət sektorunda, 24,0 faizi isə 
dövlət sektorunda məşğul olmuşlar. 

8.5.1 Qadın və kişilərin orta saathesabı əməkhaqqı 

Qadın və kişilərin orta saathesabı əməkhaqqı muzdlu işçilərin əldə etdikləri orta saathesabı 
əməkhaqqını bildirir. Qadın və kişilərin orta saathesabı əməkhaqqı göstəricisi orta aylıq nominal 
əməkhaqqının işlənmiş orta aylıq faktiki iş saatlarına nisbəti kimi hesablanır. 
Əməkhaqqı dedikdə, müvafiq iş vaxtı ərzində əmək funksiyasını yerinə yetirmək üçün əmək müqaviləsi 
ilə müəyyən edilmiş, işçinin gördüyü işə (göstərdiyi xidmətlərə) görə işəgötürən tərəfindən pul və ya 
natura formasında ödənilən gündəlik və ya aylıq məbləğ, habelə ona edilən əlavələrin, mükafatların 
və digər ödənclərin məcmusu başa düşülür.  

2010-2017-ci illər ərzində ümumilikdə qadın və kişilərin orta saathesabı əməkhaqqı 54,5 faiz 
artaraq 2,2 manatdan 3,4 manatadək yüksəlmişdir. Belə ki, bu dövrdə qadınların orta saathesabı 
əməkhaqqı 43,8 faiz artaraq 1,6 manatdan 2,3 manatadək, kişilərin orta saathesabı əməkhaqqı isə 55,6 
faiz artaraq 2,7 manatdan 4,2 manatadək yüksəlmişdir.  

2017-ci ildə kişilərin orta aylıq nominal əməkhaqqı 663,1 manat, qadınların isə 335,7 manat 
olmuşdur. Qadınların və kişilərin orta aylıq nominal əməkhaqqı dövlət sektoruna nisbətən qeyri-dövlət 
sektorunda daha çox olmuşdur. 

Belə ki, qadınlar dövlət sektorunda 296,1 manat, qeyri-dövlət sektorunda 455,9 manat orta aylıq 
nominal əməkhaqqı ilə çalışmışlar. Kişilərin isə orta aylıq nominal əməkhaqqı müvafiq olaraq  509,8 
manat və 792,4 manat təşkil etmişdir. 

8.5.2 İşsizlik səviyyəsi, cins üzrə bölgüdə 

İşsizlik səviyyəsi işçi qüvvəsində işsiz əhalinin payını göstərir. İşsizlik səviyyəsi işsiz əhalinin iqtisadi 
fəal əhaliyə nisbətinin 100-ə hasili kimi hesablanır.  
İqtisadi fəal əhali (işçi qüvvəsi) dedikdə,  məşğul və işsiz əhalinin ümumi sayı nəzərdə tutulur. 

2010-2017-ci illərdə ölkə üzrə işsizlik səviyyəsi 5,6 faizdən 5,0 faizədək, kişilər arasında işsizlik 
səviyyəsi 4,4 faizdən 4,1 faizədək, qadınlar arasında isə 6,9 faizdən 5,9 faizədək azalmışdır. 

2017-cı ildə ölkədə iqtisadi fəal əhalinin sayı 2010-cu illə müqayisədə 486,4 min nəfər artaraq 
5073,8 min nəfərə çatmışdır ki, onun da 5,0 faizini işsiz əhali təşkil etmişdir. Ötən il yaş qrupları üzrə 
ən yüksək işsizlik səviyyəsi 15-24 yaşda olan qadınlar və kişilər arasında müvafiq olaraq 14,9 faiz və 
11,1 faiz qeydə alınmışdır. Ümumilikdə qadınlar arasında işsizlik səviyyəsi şəhər yerlərində 6,9 faiz, 
kənd yerlərində 4,8 faiz, kişilər arasında işsizlik səviyyəsi şəhər yerlərində 5,0 faiz, kənd yerlərində 
3,1 faiz təşkil etmişdir.  

8.8.1 İstehsalatda xəsarət alan və həlak olan şəxslərin sayı, cins üzrə bölgüdə 

Bu göstərici istehsalatda xəsarət alan və həlak olan şəxslərin ümumi sayının muzdla işləyən işçilərin 
ümumi sayına nisbətinin 100000-ə hasili kimi hesablanır. Göstərici müvafiq olaraq qadın və kişilər 
üçün də ayrıca hesablanır.  
İstehsalatda bədbəxt hadisə nəticəsində işçilərin aldıqları xəsarət- əmək vəzifələrini yerinə yetirərkən 
işçinin bədən üzvlərinin, toxumalarının zədələnməsi ilə sağlamlığının qəflətən və k əskin pozulması 
halıdır3. 

Hər 100000 işləyənə istehsalatda xəsarət alan və həlak olan şəxslərin sayı 2010-cu ildək 19-dan 
2017-ci ildə 12-ə düşmüşdür. Nəticə etibarilə istehsalatda xəsarət alan və həlak olan kişilər qadınlara 
nisbətən çoxluq təşkil etmişdir. 

İstehsalatda həlak olan şəxslərin sayı 2010-cu ildəki 68 nəfərdən 2017-ci ildə 60 nəfərə, xəsarət 
alan şəxslərin sayı isə 196 nəfərdən 122 nəfərə düşmüşdür. 

İqtisadi fəaliyyət növləri üzrə mütləq ifadədə 2017-ci ildə istehsalatda xəsarət alan və həlak olan 
şəxslərin sayı mədənçıxarma sənayesində 34, emal sənayesində 27, elektrik enerjisi, qaz və buxar 
istehsalı, bölüşdürülməsi və təchizatı sahələrində 6, su təchizatı, tullantıların təmizlənməsi və emalı 
sahələrində 2, tikintidə 42, nəqliyyat və anbar təsərrüfatında 19, informasiya və rabitə sahələrində 3, 
digər iqtisadi fəaliyyət növlərində isə 49 nəfər olmuşdur.  

3  Azərbaycan Respublikası Nazirlər Kabinetinin 2000-ci il 28 fevral tarixli, 27 nömrəli qərarı ilə təsdiq edilmiş
“İstehsalatda baş verən bədbəxt hadisələrin təhqiqi və uçota alınması Qaydaları”  

8.10.1 a) Kommersiya banklarının filiallarının və b) bankomatların sayı 

Bu göstərici ölkədə bütün kommersiya banklarının filial və bankomat şəbəkəsinin genişliyini əks 
etdirir və kommersiya banklarının filiallarının və bankomatlarının sayının (hər biri ayrılıqda) 
böyüklərin (15 və yuxarı yaşda olan əhali) sayına nisbətinin 100000-ə hasili kimi hesablanır. 

Böyüklərin hər 100000 nəfərinə kommersiya banklarının filiallarının sayı 2010-cu ildəki 
13,6-dan 2017-ci ildə 11,9-dək aşağı düşmüş, bankomatlarının sayı isə 26,7-dən 31,7-dək artmışdır. 

Mütləq ifadədə 2010-cu ildə ölkədəki bankomatların sayı 1892 (bunlardan 1053 ədəd Bakı 
şəhərində, 839 ədəd regionlarda) ədəd olmuşdursa, 2017-ci ilin sonuna bu göstərici 2431 ədədə 
(bunlardan 1308 ədəd Bakı şəhərində, 1123 ədəd regionlarda) çatmışdır4. 

2017-ci ildə ölkədə fəaliyyət göstərən 30 banka (bunlardan 2-si dövlət, 28-i isə özəl sektora 
aiddir) aid 509 bank filialı və 2431 bankomat mövcud olmuşdur5.  

4 https://uploads.cbar.az/assets/94d3a48f7317a64d70c538a27.pdf  
5 https://www.fimsa.az/assets/upload/files/Bank%20icmal%C4%B1_31%20dekabr%202017(1).pdf  

8.b.1 Gənclərin məşğulluğu üzrə ayrıca və ya məşğulluq sahəsində milli strategiya çərçivəsində 
hazırlanan və həyata keçirilən milli strategiyanın mövcudluğu 

Bu göstərici 2020-ci ilədək ölkələrdə gənclərin məşğulluğu üzrə strategiyanın işlənib hazırlanmasını, 
onun həyata keçirilməsini və Beynəlxalq Əmək Təşkilatının Qlobal Məşğulluq Paktının yerinə 
yetirilmə vəziyyətini bildirir. 

Ölkədə əmək ehtiyatlarından səmərəli istifadə edilməsi, əhalinin məşğulluq və sahibkarlıq 
imkanlarının genişləndirilməsi, layiqli əməyin dəstəklənməsi, işçi qüvvəsinin 
rəqabətqabiliyyətliliyinin artırılması və əmək məhsuldarlığının yüksəldilməsi hesabına iqtisadi 
inkişafın təmin edilməsi Azərbaycan Respublikası Prezidentinin 2016-cı il 6 dekabr tarixli 1138 
nömrəli Fərmanı ilə təsdiq edilmiş milli iqtisadiyyat və iqtisadiyyatın əsas sektorları üzrə strateji yol 
xəritələrində başlıca məqsədlər olaraq müəyyən edilmişdir. Bu baxımdan Azərbaycan 
Respublikasında mövcud demoqrafik meyillərə və inkişaf perspektivlərinə, müəyyən olunmuş iqtisadi 
prioritetlərə əsaslanmaqla səmərəli məşğulluğun təmin edilməsinə yönəldilmiş uzunmüddətli dövlət 
məşğulluq siyasətinin formalaşdırılması məqsədilə Azərbaycan Respublikası Prezidentinin 2018-ci il 
30 oktyabr tarixli Sərəncamı ilə “2019–2030-cu illər üçün Azərbaycan Respublikasının Məşğulluq 
Strategiyası”6 qəbul edilmişdir. 

Strategiyanın məqsədi məşğulluq siyasətinin ekstensiv mərhələdən intensiv mərhələyə keçidini 
təmin etmək, əhalinin məşğulluq səviyyəsini artırmaq, tam məşğulluğu təmin etmək, layiqli əməyi 
dəstəkləmək və əmək məhsuldarlığını yüksəltməkdir. 

Strategiya çərçivəsində gənclər arasında işsizliyin minimum səviyyəyə endirilməsi, əmək 
bazarında və ya təhsildə olmayan gənclərin (15-24 yaş) xüsusi çəkisinin 2030-cu ilədək 15 faizə 
endirilməsi, 2025-ci ilədək bütün əhali qrupları (xüsusilə gənclər, qadınlar və əlilliyi olan şəxslər) 
üçün səmərəli məşğulluğa və layiqli əməyə nail olunması əsas hədəflər kimi müəyyən edilmişdir. 

Gənclərin peşə təhsilindən əmək bazarına inteqrasiyasını gücləndirmək məqsədilə karyera (peşə) 
- məsləhət və karyera - planlaşdırma xidmətlərinin təkmilləşdirilməsi, o cümlədən rəqəmsal 
texnologiyalardan geniş istifadəyə keçidin təmin edilməsi Strategiyanın prioritet istiqaməti kimi 
müəyyən edilib. 

Mənbə: Azərbaycan Respublikasının Əmək və Əhalinin Sosial Müdafiəsi Nazirliyi 

6 https://azertag.az/xeber/2019_2030_cu_iller_uchun_Azerbaycan_Respublikasinin_Mesgulluq_Strategiyasi-1209753  

1 https://www.un.org/sustainabledevelopment/infrastructure-industrialization/  
2 BMT Baş Assambleyasının 2015-ci il 25 sentyabr tarixli, A/RES/70/1 nömrəli qətnaməsi ilə təsdiq edilmiş “Dünyamızın 
transformasiyası: 2030-cu ilədək dayanıqlı inkişaf sahəsində Gündəlik” 

Möhkəm infrastruktur yaratmaq, inklüziv və dayanıqlı 
sənayeləşməyə və innovasiyalara dəstək vermək 

Texnologiya və innovasiyalar olmadan sənayeləşmə baş verə bilməz, sənayeləşmə olmadan da inkişaf 
ola bilməz. Bu baxımdan, sənaye infrastrukturuna investisiya qoyuluşları dayanıqlı inkişafa nail 
olmaq üçün vacib şərtdir. Belə ki, yeni gəlir mənbələrinin əsas mənbəyi kimi inklüziv və dayanıqlı 
sənayeni inkişaf etdirməklə texnoloji irəliləyişə nail olaraq insanların həyat səviyyəsinin 
yaxşılaşdırılması mümkündür1. 

DİM 9 milli inkişaf xüsusiyyətlərinə uyğun olaraq inklüziv və dayanıqlı 
sənayeləşməni, resurslardan səmərəli istifadəni təşviq etməklə, məşğulluqda və 
ümumi daxili məhsul istehsalında sənayenin payının xeyli yüksəldilməsini, 
ekoloji təmiz texnologiyaların daha geniş şəkildə tətbiq edilməsini, iqtisadi 
inkişafa və insan rifahına dəstək göstərmək məqsədilə dayanıqlı sənaye 
infrastrukturunun formalaşdırılmasını nəzərdə tutur. 
Bu da, öz növbəsində, sənaye sahəsində elmi tədqiqatların genişləndirilməsini, 
tədqiqatçıların sayının, habelə tələb olunan məsrəflərin və texniki imkanların 
əhəmiyyətli şəkildə artırılmasını, innovasiyaların stimullaşdırılmasını və 
möhkəm infrastrukturun yaradılmasını ön plana çəkir. 
Qeyd olunanlarla əlaqədar, texnologiyaların inkişafına, sənayenin inkişafı 
sahəsində tədqiqatlara və innovasiyalara dəstək artırılmalı, sənayenin 
şaxələndirilməsi üçün əlverişli siyasi mühit, sənaye müəssisələrinin müasir 
texnologiyalardan geniş istifadəsi, onların maliyyə xidmətlərinə çıxış imkanları, 
habelə bazarlara inteqrasiyası təmin edilməlidir2. 

9.1.2 Sərnişin və yük daşımalarının həcmi, nəqliyyat növləri üzrə bölgüdə  

Nəqliyyat sektorunda sərnişin daşımalarının həcmi ölkədəki mövcud nəqliyyat növlərilə daşınan 
sərnişinlərin sayını göstərir.  
Nəqliyyat sektorunda yük daşımalarının həcmi ölkədəki mövcud nəqliyyat növlərilə kommersiya 
məqsədilə daşınan yükün çəkisini bildirir. 

1387308
1491905

1617339
1746106 1828324 1891905 1929685 1973440

0
200000
400000
600000
800000

1000000
1200000
1400000
1600000
1800000
2000000

2010 2011 2012 2013 2014 2015 2016 2017

Nəqliyyat sektorunda sərnişin daşınması, min nəfərlə

48
03

34
51

26
68

25
08

25
17

18
83

19
78

24
90

12 17 17 14 15 9 20 1710
17

13
94

15
99

16
64

17
88

18
18

19
80

23
59

18
11

46

18
26

02

19
56

42

20
66

73

21
54

72

22
20

40

21
75

16

22
88

48

12
00

33
0

13
04

44
1

14
17

41
3

15
35

24
7

16
08

53
2

16
66

15
5

17
08

19
1

17
39

72
6

0
200000
400000
600000
800000

1000000
1200000
1400000
1600000
1800000
2000000

2010 2011 2012 2013 2014 2015 2016 2017

Nəqliyyat sektorunda sərnişin daşınması, nəqliyyat növləri üzrə, min nəfərlə

dəmir yolu nəqliyyatı dəniz nəqliyyatı hava nəqliyyatı metro avtomobil nəqliyyatı



9. SƏNAYE, İNNOVASİYA VƏ İNFRASTRUKTUR

80 

2010-2017-ci illər ərzində nəqliyyat sektorunda sərnişin daşımalarının həcmi 42,2 faiz artaraq 
1387308 min sərnişindən 1973440 min sərnişinədək yüksəlmişdir. Bu göstərici 2016-cı illə 
müqayisədə 2017-ci ildə 2,3 faiz artmışdır. 

Bu illər ərzində şəhərlərarası sərnişin daşımalarının həcmi 39452 min sərnişindən 53866 min 
sərnişinədək, şəhərətrafı sərnişin daşımalarının həcmi 291402 min sərnişindən 403091 min 
sərnişinədək, şəhərdaxili sərnişin daşımalarının həcmi isə 1056454 min sərnişindən 1516483 min 
sərnişinədək artmışdır.  

Ötən il şəhərlərarası əlaqə üzrə avtobuslarla 50365 min nəfər, dəmir yolu nəqliyyatı ilə 1125 
min nəfər, dəniz nəqliyyatı ilə 17 min nəfər, hava nəqliyyatı ilə 2359 min nəfər, şəhərətrafı əlaqə üzrə 
avtobuslarla 401726 min nəfər, dəmir yolu nəqliyyatı ilə 1365 min nəfər və şəhərdaxili əlaqə üzrə 
avtobuslarla 1220063 min nəfər, minik taksiləri ilə 67572 min nəfər, metropolitenlə 228848 min nəfər 
daşınmışdır. 

2010-2017-ci illər ərzində nəqliyyat sektorunda yük daşımalarının həcmi 15,3 faiz artaraq 
196452 min tondan 226419 min tonadək yüksəlmişdir. 

2017-ci ildə avtomobil nəqliyyatı sektorunda yük daşımalarının həcmi Bakı şəhəri üzrə 60124 
min ton, Abşeron iqtisadi rayon üzrə 5407 min ton, Gəncə-Qazax iqtisadi rayonu üzrə 13778 min ton, 
Şəki-Zaqatala iqtisadi rayonu üzrə 8396 min ton, Lənkəran iqtisadi rayonu üzrə 8117 min ton, Quba-
Xaçmaz iqtisadi rayonu 4665 min ton, Aran iqtisadi rayonu üzrə 20682 min ton, Yuxarı Qarabağ 
iqtisadi rayonu üzrə 1773 min ton, Dağlıq Şirvan iqtisadi rayonu üzrə 4565 min ton, Kəlbəcər-Laçın 
iqtisadi rayonu üzrə 1024 min ton, Naxçıvan Muxtar Respublikası üzrə isə 16323 min ton təşkil 
etmişdir. 

9.2.1.1 Emal sənayesinin əlavə dəyərinin ÜDM-ə faiz nisbəti 3

Emal sənayesinin əlavə dəyərinin ÜDM-ə faiz nisbəti emal sənayesində yaranmış əlavə dəyərin ÜDM-
də payını göstərir. Bu göstərici emal sənayesinin əlavə dəyərinin ÜDM-ə nisbətinin 100-ə hasili kimi 
hesablanır. 

Emal sənayesinin əlavə dəyərinin ÜDM-ə faiz nisbətində 2010-2017-ci illər ərzində azalma və 
artma trendləri qeydə alınsa da, bu göstərici 2017-ci ildə 4,7 faiz olmuşdur. Mütləq ifadədə emal 
sənayesində yaranmış əlavə dəyər 2017-ci ildə 3311,2 milyon manat təşkil etmişdir. 

3 Bu göstərici “9.2.1 Emal sənayesinin əlavə dəyərinin ÜDM-ə faiz nisbəti və onun əhalinin hər nəfərinə düşən məbləği” 
kimi müəyyən edilən qlobal göstəricinin alt göstəricisidir. 

9.2.1.2 Əhalinin hər nəfərinə emal sənayesində yaradılmış əlavə dəyər4  

Bu göstərici emal sənayesində yaradılmış əlavə dəyərin əhalinin hər nəfərinə düşən məbləğini bildirir. 
Əhalinin hər nəfərinə emal sənayesində yaradılmış əlavə dəyər emal sənayesinin əlavə dəyərinin ölkə 
əhalisinin sayına nisbəti kimi hesablanır. 

2010-2017-ci illər ərzində emal sənayesində yaradılmış əlavə dəyərin əhalinin hər nəfərinə 
düşən həcmi 51,1 faiz artaraq 225,2 manatdan 340,2 manatadək yüksəlmişdir. Sözügedən göstərici 
2016-cı illə müqayisədə ötən il 10,1 faiz artmışdır.  

4 Bu göstərici “9.2.1 Emal sənayesinin əlavə dəyərinin ÜDM-ə faiz nisbəti və onun əhalinin hər nəfərinə düşən məbləği” 
kimi müəyyən edilən qlobal göstəricinin alt göstəricisidir. 

9.2.2 Emal sənayesi sahəsində məşğulluğun ümumi məşğulluqda xüsusi çəkisi 

Emal sənayesi sahəsində məşğulluğun ümumi məşğulluqda xüsusi çəkisi emal sənayesi sahəsində 
məşğul olanların sayının iqtisadiyyatda məşğul olanların ümumi sayına nisbətinin 100-ə hasili kimi 
hesablanır. 

2010-2017-ci illər ərzində emal sənayesində məşğulluğun ümumi məşğulluqda xüsusi çəkisi 0,4 
faiz bəndi artaraq 4,8 faizdən 5,2 faizədək yüksəlmişdir.  

Bu illər ərzində emal sənayesində məşğul olan şəxslərin sayı 19,2 faiz artaraq 208,9 min 
nəfərdən 249,1 min nəfərə çatmışdır ki, onun da 164,5 min nəfəri və ya 66,0 faizi kişilər, 84,6 min 
nəfəri və ya 34,0 faizi isə qadınlar olmuşdur. 

9.4.1 Əlavə dəyər vahidinə düşən karbon qazı (CO2) tullantıları 

Əlavə dəyər vahidinə düşən karbon qazı (CO2) tullantıları hesabat ilində 1 manatlıq əlavə dəyərin 
istehsalı zamanı atmosferə atılmış karbon qazının miqdarını ifadə edir. Bu göstərici atmosfer 
havasına atılmış karbon qazının (CO2) miqdarının ölkədə istehsal olunmuş əlavə dəyərin həcminə 
nisbətinin 100-ə hasili kimi hesablanır.  

2017-ci ildə əlavə dəyər vahidinə düşən karbon qazı (CO2) tullantıları 0,5 kq/manat təşkil 
etmişdir.  

2010-2013-cü illər ərzində atmosfer havasına atılmış karbon qazının (CO2) həcmi
26,4 milyon tondan 31,0 milyon tonadək artmış, sonrakı illərdə isə tədricən azalaraq 2017-ci ildə 29,8 
milyon ton təşkil etmişdir. Göstəricinin qiymətinin aşağı düşməsi atmosfer havasına atılmış karbon 
qazının (CO2) miqdarının azalması və əlavə dəyər istehsalının artması ilə bağlıdır. 

9.5.1 Elmi-tədqiqat və təcrübə-konstruktor işlərinə çəkilən xərclərin ÜDM-də xüsusi çəkisi 

Elmi-tədqiqat və təcrübə-konstruktor işlərinə (ETTKİ) çəkilən xərclərin ÜDM-də xüsusi çəkisi 
maliyyə mənbələrindən asılı olmayaraq statistik vahidlər tərəfindən ETTKİ-ə çəkilən xərclərin ÜDM-ə 
nisbəti kimi hesablanır. ETTKİ dedikdə, bilikləri artırmaq və mövcud biliklərin yeni tətbiq sahələrini 
yaratmaq üçün yaradıcı və sistematik işlər başa düşülür 

2010-2017-ci illər ərzində ETTKİ-ə çəkilən xərclərin ÜDM-də xüsusi çəkisi sabit olaraq 0,2 
faiz həddində qalmışdır. Lakin buna baxmayaraq, bu illər ərzində maliyyə mənblərindən asılı 
olmayaraq statistik vahidlər tərəfindən ETTKİ-ə çəkilmiş ümumi xərclərin həcmi 93441,2 min 
manatdan 132340,0 min manatadək artmışdır.  

9.5.2 Əhalinin hər 1000000 nəfərinə tədqiqatçıların sayı (tam məşğulluq ekvivalentində) 

Bu göstərici elmi tədqiqatçıların sayının əhalinin ümumi sayına nisbətinin 1000000-a hasili kimi 
hesablanır. 

2010-2017-ci illər ərzində əhalinin hər 1000000 nəfərinə tədqiqatçıların sayı 1228–dən 
1507-dək artmışdır.  

Mütləq ifadədə 2017-ci ildə elmin sahələri üzrə tədqiqatçıların sayı təbiət elmləri üzrə           
4957 nəfər, texniki elmlər üzrə 1858 nəfər, tibb elmləri üzrə 2130 nəfər, kənd təsərrüfatı üzrə 803 
nəfər, ictimai elmlər üzrə 2326 nəfər, humanitar elmlər üzrə isə 2658 nəfər təşkil etmişdir.   

Son yeddi il ərzində alimlik dərəcəsi olan tədqiqatçıların sayı 2,1 dəfə artaraq 676 nəfərdən  
1413 nəfərə çatmışdır. 

9.b.1 Əlavə dəyərin ümumi həcmində orta və yüksək texnoloji sahələrin məhsulunun əlavə 
dəyərinin xüsusi çəkisi 

Əlavə dəyərin ümumi həcmində orta və yüksək texnoloji sahələrin məhsulunun əlavə dəyərinin 
xüsusi çəkisi orta və yüksək texnoloji sahələrdə istehsal olunmuş məhsulun əlavə dəyərinin emal 
sənayesinin əlavə dəyərinə nisbətinin 100-ə hasili kimi hesablanır. 

2017-cı ildə əlavə dəyərin ümumi həcmində orta və yüksək texnoloji sahələrin məhsulunun 
əlavə dəyərinin xüsusi çəkisi 2010-cu illə müqayisədə 6,6 faiz bəndi artaraq 9,1 faizdən 15,7 faizədək 
yüksəlmişdir. Buna baxmayaraq, 2016-cı illə müqayisədə ötən il bu göstərici 3,4 faiz bəndi 
azalmışdır.  

9.c.1 Mobil şəbəkə ilə əhatə olunmuş əhalinin xüsusi çəkisi

Mobil şəbəkə ilə əhatə olunmuş əhalinin xüsusi çəkisi mobil telefon rabitəsi abunəçiləri və ya 
istifadəçiləri olub-olmamasından asılı olmayaraq mobil telefon şəbəkəsininin siqnalının yayıldığı 
ərazi daxilində yaşayan əhalinin payını əks etdirir. Bu göstərici mobil telefon şəbəkəsinin siqnalının 
yayıldığı ərazi daxilində yaşayan əhalinin sayının əhalinin ümumi sayına nisbətinin 100-ə hasili kimi 
hesablanır. 

2010-2017-ci illər ərzində mobil şəbəkə ilə əhatə olunmuş əhalinin xüsusi çəkisi 99,8 faizdən 
100 faizədək yüksəlmişdir. 

1 https://www.un.org/sustainabledevelopment/inequality/ 

Ölkədaxili və ölkələrarası bərabərsizliyi azaltmaq 

Qlobal bərabərsizlik uzunmüddətli sosial və iqtisadi inkişafı təhlükə altında qoyaraq dayanıqlı 
inkişafa nailoma prosesini ləngidir. Hamı bu və ya digər səbəblərdən bir-biri ilə bağlıdır. Yoxsulluq, 
iqlim dəyişikliyi, miqrasiya və ya iqtisadi böhranlar kimi problemlər isə heç vaxt yalnız bir ölkə və ya 
bölgə ilə m əhdudlaşmır. Bu baxımdan, bərabərsizliyi azaltmaq bütün ölkələrdə transformativ 
islahatlar tələb edir ki, bu da inklüziv sosial və iqtisadi artımın gücləndirilməsi, təhsil, səhiyyə və 
sosial müdafiəyə daha çox sərmayə qoyuluşu, ayrıseçkilik yaradan qanun və siyasətlərin aradan 
qaldırılması üçün ciddi səylər tələb edir1. 

DİM 10 yaşından, cinsindən, əlillik vəziyyətindən, irqindən, etnik 
mənşəyindən, dinindən və s. xüsusiyyətlərindən asılı olmayaraq, hamının 
sosial, iqtisadi və siyasi həyatda aktiv iştirakı üçün bərabər imkanların 
yaradılmasını, gəlirlər bərabərsizliyinin azaldılmasını, qlobal maliyyə 
bazarlarının və institutlarının tənzimlənmə və monitorinq mexanizmlərinin 
təkmilləşdirilməsini, qanuni miqrasiyaya və insanların təhlükəsiz hərəkətinə 
şərait yaradılmasını nəzərdə tutur. 
Bu da, öz növbəsində, ayrı-seçkiliyin aradan qaldırılmasına imkan verən 
müvafiq qanunların, siyasətlərin və fəaliyyətlərin təşviq edilməsini, xüsusən də 
maliyyə, əmək haqqı və sosial müdafiə ilə bağlı siyasətlərin qəbul edilməsi ilə 
tədricən daha geniş şəkildə bərabərliyə nail olunmasını, düzgün idarə olunan 
miqrasiya siyasətlərinin həyata keçirilməsini, daha effektiv, etibarlı, 
məsuliyyətli və legitim institutların yaradılmasını zərur edir. 
Qeyd olunanlarla əlaqədar, beynəlxalq iqtisadi və maliyyə institutlarında 
qərarlar qəbul edilərkən inkişaf etməkdə olan ölkələr daha geniş təmsil 
olunmalı, Ümumdünya Ticarət Təşkilatının sazişlərinə uyğun olaraq, inkişaf 
etməkdə olan ölkələr və ən zəif inkişaf etmiş ölkələr üçün fərqli davranış 
prinsipi tətbiq edilməli, ehtiyacın ən böyük olduğu ölkələrə rəsmi inkişaf 
yardımları, maliyyə axınları, o cümlədən birbaşa xarici investisiyalar 
stimullaşdırılmalıdır. 

10.4.1 İşçilərin əməkhaqqı və sosial müdafiə xətti ilə ödənişlərdən ibarət gəlirlərinin  ÜDM-də 
xüsusi çəkisi 

Bu göstərici işçilərin əməkhaqqı və sosial müdafiə xətti ilə ödənişlərdən ibarət gəlirlərinin ÜDM-ə 
nisbətinin 100-ə hasili kimi hesablanır. 

2010-2017-ci illər ərzində işçilərin əməkhaqqı və sosial müdafiə xətti ilə ödənişlərdən ibarət 
gəlirlərinin ÜDM-də xüsusi çəkisi 3,3 faiz bəndi artaraq 16,1 faizdən 19,4 faizədək yüksəlmişdir.  

Son yeddi il ərzində əhalinin cəmi gəlirləri 2 dəfəyə qədər artaraq 25,6 mlrd. manatdan 49,2 
mlrd. manata çatmışdır. Belə ki, əhalinin hər nəfərinə düşən gəlirləri 76,2 faiz artaraq 2866,1 
manatdan 5050,5 manatadək yüksəlmişdir.  

10.7.2 Yaxşı düşünülmüş miqrasiya siyasətinin həyata keçirilmə vəziyyəti2 

Göstərici miqrasiya sahəsində hüquqi, institusional və təşkilati fəaliyyətin həyata keçirilmə vəziyyətini 
əks etdirir. 

Son illər ərzində Azərbaycan Respublikasında miqrasiya sahəsinin tənzimlənməsində mühüm 
yeniliklər olmuşdur. Belə ki, miqrasiya sahəsində dövlət siyasətinin həyata keçirilməsi, idarəetmə 
sisteminin inkişaf etdirilməsi, miqrasiya proseslərinin tənzimlənməsi və proqnozlaşdırılması, bu 
sahədə müvafiq dövlət orqanlarının fəaliyyətinin əlaqələndirilməsi məqsədilə Azərbaycan 
Respublikası Prezidentinin 2007-ci il 19 mart tarixli 560 nömrəli Fərmanı ilə Dövlət Miqrasiya 
Xidməti yaradılmışdır. Ölkə hüdudlarında miqrasiya proseslərinin effektiv tənzimlənməsi, müraciət 
edənlərin rahatlığının təmin edilməsi, əcnəbilərin və vətəndaşlığı olmayan şəxslərin müraciətlərinə 
baxılmasının asanlaşdırılması məqsədilə Dövlət Miqrasiya Xidmətinin 8 regional idarəsi və dövlət 
sərhədinin buraxılış məntəqələrində miqrasiya şöbələri, eləcə də 2010-cu ildə Naxçıvan Muxtar 
Respublikasında Dövlət Miqrasiya Xidməti yaradılmışdır. 

Azərbaycan Respublikası Prezidentinin 4 mart 2009-cu il tarixli Fərmanı əsasında miqrasiya 
proseslərinin idarə olunmasında “bir pəncərə” prinsipinin tətbiqi beynəlxalq təcrübə nəzərə alınmaqla 
miqrasiya idarəetmə sisteminin inkişaf etdirilməsi istiqamətində atılmış ciddi addımlardan biri olmuş 
və ölkədə miqrasiya proseslərinin daha çevik və işlək mexanizmlər əsasında tənzimlənməsinə, 
miqrasiya idarəetmə mexanizminin təkmilləşdirilməsinə və sadələşdirilməsinə, həmçinin bu sahədə 
operativliyin və şəffaflığın təmin olunmasına səbəb olmuşdur. “Bir pəncərə” prinsipi üzrə vahid 
dövlət orqanının səlahiyyətlərini həyata keçirən Dövlət Miqrasiya Xidməti əcnəbilərə və vətəndaşlığı 
olmayan şəxslərə Azərbaycan Respublikasının ərazisində müvəqqəti və daimi yaşamaq üçün 
icazələrin və müvafiq vəsiqələrin verilməsini, onların yaşayış yeri üzrə qeydiyyata alınmasını, 
Azərbaycan Respublikasına gələn əcnəbilərin və vətəndaşlığı olmayan şəxslərin ölkədə müvəqqəti 
olma müddətinin uzadılmasını, həmçinin ölkə ərazisində haqqı ödənilən əmək fəaliyyəti ilə məşğul 
olmaq üçün iş icazələrin verilməsini həyata keçirir. “Bir pəncərə” prinsipinin tətbiq edildiyi gündən 
əcnəbilərə verilən çıxış və qayıdış vizaları ləğv edilmişdir. Hazırda əcnəbilər və vətəndaşlığı olmayan 
şəxslər müvəqqəti və daimi yaşamaq üçün icazə vəsiqələrini və etibarlı pasportlarını (digər 
sərhədkeçmə sənədləri) təqdim etməklə, heç bir viza almadan istənilən qədər ölkə ərazisindən gedə və 
qayıda bilərlər. 

Azərbaycan Respublikasında yaşayan, işləyən və müvəqqəti olan əcnəbilərin və vətəndaşlığı 
olmayan şəxslərin uçotunun aparılması, miqrasiya proseslərinin idarə olunmasında iştirak edən dövlət 
orqanlarının zəruri informasiya ilə təmin edilməsi, miqrasiya ilə bağlı sənədləşmə, yoxlama, sorğu və 
təhlil işlərinin avtomatlaşdırılması və bu sahədə göstərilən elektron xidmətlərin təkmilləşdirilməsi 
məqsədilə Azərbaycan Respublikası Prezidentinin 04 iyun 2010-cu il tarixli, 276 nömrəli Fərmanı ilə 
Dövlət Miqrasiya Xidmətinin Vahid Miqrasiya Məlumat Sistemi (VMMS) yaradılmış, onun “Giriş-
Çıxış və Qeydiyyat” İdarələrarası Avtomatlaşdırılmış Məlumat-Axtarış Sisteminə və digər dövlət 
orqanlarının (Azərbaycan Respublikası Prezidentinin Administrasiyası, Azərbaycan Respublikasının 
Prokurorluğu, Ədliyyə Nazirliyi, Vergilər Nazirliyi, Əmək və Əhalinin Sosial Müdafiəsi Nazirliyi, 

2  Göstərici BMT-nin DİM üzrə qlobal göstəricilər sistemində “10.7.2 Yaxşı düşünülmüş miqrasiya siyasətini həyata 
keçirən ölkələrin sayı” kimi müəyyən edilmişdir. Göstəricinin milli səviyyədə tətbiqi sözügedən sahədə hüquqi, 
institusional və təşkilati fəaliyyətin həyata keçirilmə vəziyyətini nəzərdə tutur. 

Təhsil Nazirliyi, Səhiyyə Nazirliyi, Dövlət Sərhəd Xidməti, Dövlət Təhlükəsizliyi Xidməti, Xarici 
Kəşfiyyat Xidməti) müvafiq sistemlərinə inteqrasiyası təmin edilmişdir. Həmçinin Azərbaycan 
Respublikasında fəaliyyət göstərən mehmanxanalar, sanatoriyalar, istirahət evləri, pansionatlar, 
kempinqlər, turist bazaları, xəstəxanalar və digər belə ictimai yerlərin mövcud sistemlərin də VMMS-
ə inteqrasiyası təmin edilmişdir. 

VMMS Azərbaycan Respublikasında müvəqqəti olan, işləyən və yaşayan əcnəbilər və 
vətəndaşlığı olmayan şəxslər haqqında dəqiq statistik məlumatların toplandığı informasiya bazasıdır.  

Müraciət edənlərin rahatlığı üçün Dövlət Miqrasiya Xidmətinin səlahiyyətləri çərçivəsində 
elektron xidmətlərin göstərilməsi üçün Xidmətin rəsmi internet səhifəsində xüsusi elektron xidmət 
bölməsi yaradılmış və 2011-ci ilin sentyabr ayından etibarən Dövlət Miqrasiya Xidməti tərəfindən 
elektron xidmətlərin göstərilməsinə başlanılmışdır. Hazırda Dövlət Miqrasiya Xidmətinin göstərdiyi 
elektron xidmətlərin sayı 13-ə çatdırılmışdır. Elektron xidmət bölməsində aidiyyəti üzrə göstərilən 
xidmətlərin adları, bu xidmətlərin göstərilməsi üçün tələb olunan sənədlərin dəqiq siyahısı və müvafiq 
sənədlərin (ərizə, ərizə-anket, blank və digər) elektron forması, həmçinin icazələrin, qərarların və 
digər sənədlərin verilməsi üçün alınan dövlət rüsumlarının miqdarı haqqında məlumatlar 
yerləşdirilmişdir. 

Azərbaycan Respublikasının 2013-cü il 2 iyul tarixli 713-IVQ nömrəli Qanunu ilə Azərbaycan 
Respublikasının Miqrasiya Məcəlləsi təsdiq edilmiş və həmin ilin avqustun 1-dən qüvvəyə minmişdir. 
Məcəllə Azərbaycan Respublikasında miqrasiya sahəsində dövlət siyasətinin həyata keçirilməsi, 
miqrasiya proseslərinin və bu sahədə yaranan münasibətlərin tənzimlənməsi, habelə əcnəbilərin və 
vətəndaşlığı olmayan şəxslərin Azərbaycan Respublikasında hüquqi vəziyyəti ilə bağlı normaları 
müəyyənləşdirir.  

Bu gün dövlət orqanlarının fəaliyyətində şəffaflığın artırılmasının, vətəndaşlara göstərilən 
xidmətlərin daha keyfiyyətli, rahat, yeni üslubda və müasir innovasiyaları tətbiq etməklə həyata 
keçirilməsinin, vətəndaş məmnunluğunun təmin olunmasının zəruriliyini nəzərə alaraq, yaradılmış və 
Azərbaycan brendi olan “ASAN Xidmət” mərkəzlərində də Dövlət Miqrasiya Xidməti tərəfindən 
əcnəbilər və vətəndaşlığı olmayan şəxslərin respublikamızda müvəqqəti və yaxud daimi yaşama, 
həmçinin onların ölkəmizdə haqqı ödənilən əmək fəaliyyəti ilə məşğul olmaları üçün iş icazələrinin 
verilməsi, həmçinin şəxsin Azərbaycan Respublikasının vətəndaşlığına mənsubiyyətinin 
müəyyənləşdirilməsi kimi müraciətlərin qəbul edilməsi ilə bağlı xidmətlər təqdim olunur. 

Mənbə: Azərbaycan Respublikasının Miqrasiya Xidməti 



99 

2 BMT Baş Assambleyasının 2015-ci il 25 sentyabr tarixli, A/RES/70/1 nömrəli qətnaməsi ilə təsdiq edilmiş “Dünyamızın 
transformasiyası: 2030-cu ilədək dayanıqlı inkişaf sahəsində Gündəlik” 

Şəhər və yaşayış məntəqələrinin açıqlığını, təhlükəsizliyini, 
davamlılığını və ekoloji dayanıqlılığını təmin etmək  

Şəhərlər ticarət, mədəniyyət, elm mərkəzləri daxil olmaqla insanlara sosial və iqtisadi cəhətdən 
inkişaf etməyə imkan verən əsas yaşayış məntəqələridir. Hamı üçün əsas xidmətlərdən, enerji, mənzil 
təminatı, ictimai nəqliyyat və digər imkanlardan rahat istifadə imkanları olan şəhərlər arzu etdiyimiz 
gələcəyin bir parçasıdır. Dünya əhalisinin təxminən 3,5 milyard nəfəri bu gün şəhərlərdə yaşayır və 
bu göstəricinin 2030-cu ilə qədər 5 milyarda çatacağı gözlənilir.  
Bu baxımdan, şəhərlərin üzləşdiyi problemləri aradan qaldırmaq üçün inklüziv və dayanıqlı 
urbanizasiya, yaşayış məntəqələrinin planlaşdırılması və idarəedilməsi potensialı artırılmalıdır1. 

DİM 11 hamı üçün tələblərə cavab verən, təhlükəsiz və əlçatan mənzil 
təchizatına və əsas xidmətlərə çıxış imkanının təmin edilməsini, ağır şəraitdə 
olan yaşayış məntəqələrinin müasirləşdirilməsini, xüsusən də çətin 
vəziyyətlərdə olan insanlara, qadınlara, uşaqlara, əlilliyi olanlara və yaşlılara 
xüsusi diqqət yetirməklə hamı üçün təhlükəsiz, münasib, əlçatan və dayanıqlı 
nəqliyyat sistemlərinin təmin edilməsini, şəhər əhalisinin hər nəfərinə düşən 
mənfi ekoloji təsirlərin azaldılmasını, fəlakətlər nəticəsində ölüm hallarının və 
onun təsirinə məruz qalanların sayının xeyli azaldılmasını, qlobal ümumi daxili 
məhsula nisbətdə birbaşa iqtisadi itkilərin əhəmiyyətli dərəcədə azaldılmasını 
nəzərdə tutur. 
Bu da, öz növbəsində, bütün ölkələrdə inklüziv və dayanıqlı urbanizasiya və 
yaşayış məntəqələrinin planlaşdırılması və idarə edilməsi üçün potensialın 
artırılmasını, mədəni və təbii irsi qorumaq və mühafizə etmək üçün səylərin 
gücləndirilməsini, milli və regional səviyyələrdə inkişafın planlaşdırılmasını 
gücləndirməklə şəhər, qəsəbə və kənd əraziləri arasında iqtisadi, sosial və ətraf 
mühitlə bağlı əlaqələrin genişləndirilməsini zəruri edir. 
Qeyd olunanlarla əlaqədar, resurslardan səmərəli istifadə edilməli, iqlim 
dəyişikliyinin fəsadları yüngülləşdirilməli, fəlakətlərə qarşı vahid siyasətlər və 
planlar qəbul edən və həyata keçirən şəhərlərin və yaşayış məntəqələrinin sayı 
əhəmiyyətli şəkildə artırılmalı, Fəlakət Riskinin Azaldılması üzrə Senday 
Çərçivəsinə uyğun olaraq, bütün səviyyələrdə vahid fəlakət risk idarəçiliyi 
tətbiq edilməlidir2. 

11.3.1 Tikilərək istifadəyə verilmiş yaşayış evlərinin artım tempinin əhalinin artım tempinə 
nisbəti3 

Bu göstərici tikilib istifadəyə verilmiş yaşayış evlərinə dair orta illik artım indeksinin əhalinin orta 
illik artım indeksinə nisbəti kimi hesablanır.  

Ölkədə tikilərək istifadəyə verilmiş yaşayış evlərinin artım tempinin əhalinin artım tempinə 
nisbəti 2010-cu ildəki 116,4 faizdən 2017-ci ildə 113,4 faizə düşmüşdür. Əhalinin hər 1000 nəfərinə 
düşən yaşayış evlərinin ümumi sahəsi 2010-cu ildəki 229,0 kvadrat metrdən 2017-ci ildə 207,2 
kvadrat metrə düşmüşdür. 

Ötən bir ildə istifadəyə verilmiş yaşayış evlərinin ümumi sahəsi mütləq ifadədə 2,017 min 
kvadrat metrə bərabər olmuşdur ki, bundan da şəhər yerində 1,384 min kvadrat metr olmaqla 68,6 
faiz, kənd yerində isə 633 min kvadrat metr olmaqla 31,4 faiz təşkil etmişdir. 

3 BMT-nin qlobal göstəricilər sistemində bu göstərici “11.3.1 Torpaq istehlakı artımının əhalinin artım tempinə nisbəti” 
kimi müəyyən edilir. Nəşrdə yalnız torpaq üzərində tikilərək istifadəyə verilmiş yaşayış evləri üzrə rəsmi statistika 
məlumatları əsasında tərtib edilən göstərici nəzərdə tutulur. 

2 BMT Baş Assambleyasının 2015-ci il 25 sentyabr tarixli, A/RES/70/1 nömrəli qətnaməsi ilə təsdiq edilmiş “Dünyamızın 
transformasiyası: 2030-cu ilədək dayanıqlı inkişaf sahəsində Gündəlik” 

İstehsal və istehlakın səmərəli modellərinə keçidi təmin 
etmək 

İstehlakın sadə dəyişikliklərlə bütövlükdə cəmiyyətə böyük təsiri olan bir çox aspektləri vardır.  
Məsələn, hər il dəyəri 1 trilyon dollar olan 1,3 milyard ton ekvivalentində istehsal edilən bütün 
ərzağın təxminən üçdə biri anbarlarda və ya qeyri-qəanətbəxş daşınma və məhsul yığımı zamanı 
korlanır. Bu baxımdan, dayanıqlı istehlak və istehsal həyat keyfiyyətinin artırılması fonunda, 
resurslardan səmərəli istifadə yolu ilə iqtisadi fəaliyyətlərdən əldə olunmuş rifah səviyyəsini 
artıraraq daha az resursla daha çox şeyə daha yaxşı şəkildə nail olmağı nəzərdə tutur. Məhz bunun 
üçün istehsalçıdan son istehlakçıya qədər tədarük zəncirinin bütün iştirakçıları arasında sistemli 
yanaşma və əməkdaşlıq tələb olunur1. 

DİM 12  2030-cu ilədək təbii resursların dayanıqlı şəkildə idarə olunmasını və 
onlardan səmərəli istifadəni, pərakəndə satış və istehlakçı səviyyələrində 
adambaşına düşən qlobal ərzaq tullantılarının yarıya qədər azaldılmasını və 
məhsul yığımından sonrakı itkilər də daxil olmaqla, istehsal və təchizat 
şəbəkələri boyu ərzaq itkilərinin azaldılmasını, tullantıların insan sağlamlığına 
və ətraf mühitə mənfi təsirlərinin minimuma endirilməsi məqsədilə onların 
havaya, suya və torpağa atılması hallarının əhəmiyyətli şəkildə azaldılmasını 
nəzərdə tutur. 
Bu da, öz növbəsində, şirkətlərin, xüsusən də iri və transmilli korporasiyaların 
dayanıqlı idarəetmə təcrübələrinin tətbiq etməsini, resurslardan səmərəli 
istifadə ilə bağlı hesabat vermə prosesinə qoşulmalarının həvəsləndirməsini, 
yerli mədəniyyəti və məhsulları təşviq edən dayanıqlı turizmin tətbiq 
edilməsini, kimyəvi maddələrin və bütün tullantıların ekoloji baxımdan düzgün 
idarəçiliyinə nail olunmasını zəruri edir. 
Qeyd olunanlarla əlaqədar, milli siyasətlərə və prioritetlərə uyğun olaraq, 
dayanıqlı dövlət tədarük təcrübələri təşviq edilməli, inkişaf etməkdə olan 
ölkələrə daha dayanıqlı istehsal və istehlak modellərinə doğru irəliləmək üçün 
öz elmi və texniki potensiallarını gücləndirməkdə dəstək göstərilməli, insanlar 
dayanıqlı inkişafa uyğun yaşayış tərzləri barədə məlumatlandırılmalıdır2. 

12.4.1 Təhlükəli və digər kimyəvi maddələr və tullantılar üzrə çoxtərəfli beynəlxalq ekoloji 
razılaşmalarda iştirak və hər razılaşmanın tələblərinə uyğun olaraq informasiya ötürülməsində 
öz öhdəliklərinin və vəzifələrinin yerinə yetirilməsi3  

Göstərici ətraf mühitlə bağlı “Təhlükəli tullantıların sərhədlərarası daşınmasına və 
kənarlaşdırılmasına nəzarət haqqında Bazel Konvensiyası”, “Beynəlxalq ticarətdə pestisidlər və 
ayrı-ayrı təhlükəli kimyəvi maddələrə dair əvvəlcədən əsaslandırılan razılıq prosedurları haqqında 
Rotterdam Konvensiyası” “Davamlı üzvi çirkləndiricilər haqqında Stokholm Konvensiyası”, "Ozon 
qatını dağıdan maddələr üzrə Monreal Protokolu” və “Civə haqqında Minamata Konvensiyası” 
kimi çoxtərəfli razılaşmalara qoşulma vəziyyətini və eyni zamanda, razılaşmaların tələbinə uyğun 
olaraq, hər bir razılaşmanın katibliyinə müvafiq informasiyanın ötürülməsi səviyyəsini əks etdirir.  

Azərbaycan Respublikası BMT-nin “Təhlükəli tullantıların sərhədlərarası daşınmasına və 
kənarlaşdırılmasına nəzarət haqqında” Bazel Konvensiyasına 2001-ci ildə qoşulmuş, Azərbaycan 
Respublikasının Ekologiya və Təbii Sərvətlər Nazirliyi Bazel Konvensiyası üzrə səlahiyyətli orqan 
təyin edilmişdir. Konvensiya üzrə öhdəliklərin yerinə yetirilməsi məqsədilə “Təhlükəli tullantıların 
pasportlaşdırılması” Qaydası və “Azərbaycan Respublikasında təhlükəli tullantıların idarə 
olunmasının Dövlət Strategiyası” təsdiq edilmişdir.  

“Davamlı üzvi çirkləndiricilər haqqında” Stokholm Konvensiyası Azərbaycan Respublikası 
tərəfindən 2003-cü ildə ratifikasiya olunmuşdur. Konvensiya üzrə səlahiyyətli orqan kimi Azərbaycan 
Respublikasının Ekologiya və Təbii Sərvətlər Nazirliyi müəyyən edilmişdir. Nazirlikdə Konvensiya 
ilə bağlı geniş məlumatlar toplanmış, aidiyyəti təşkilatların mütəxəssislərindən ibarət işçi qrup 
yaradılmış və müvafiq təkliflər planı hazırlanmışdır.  

“Ozon qatını dağıdan maddələr üzrə Monreal Protokolu”nu və Protokola aid olan müvafiq 
düzəlişləri Azərbaycan Respublikası 1996-cı ildə ratifikasiya etmişdir. Ötən müddət ərzində ölkədə 
illik istifadə edilən ozondağıdıcı maddələrin (ODM) miqdarı müəyyənləşdirilmiş və həmin maddələrin 
istifadəsinin mərhələlər üzrə azaldılmasını nəzərdə tutan Azərbaycan Respublikasının Ozon 
Strategiyası hazırlanmışdır. Strategiyaya uyğun olaraq Azərbaycanda ODM-in istifadəsinin mərhələlər 
üzrə azaldılması qrafiki tərtib edilərək Konvensiyanın Katibliyinə göndərilmişdir. Protokol üzrə 
götürülmüş öhdəliklərə görə artıq ölkədə xlorflüorkarbon tərkibli ODM-in istifadəsi və onların idxalı 
dayandırılmalıdır.  

Mənbə: Azərbaycan Respublikasının Ekologiya və Təbii Sərvətlər Nazirliyi 

3 Göstərici BMT-nin DİM üzrə qlobal göstəricilər sistemində “12.4.1 İnformasiyanın ötürülməsi üzrə hər bir razılaşmanın 
tələblərinə uyğun olaraq öz öhdəlik və vəzifələrini yerinə yetirən tullantılar və digər kimyəvi maddələr üzrə beynəlxalq 
çoxtərəfli ekoloji sazişlərin tərəflərinin sayı” kimi müəyyən edilmişdir. Nəşrdə verilən göstərici Azərbaycanın ətraf 
mühitlə bağlı qoşulduğu beynəlxalq konvensiyalar barədə məlumatı əks etdirir. 

1 https://www.un.org/sustainabledevelopment/climate-change-2/  
2 BMT Baş Assambleyasının 2015-ci il 25 sentyabr tarixli, A/RES/70/1 nömrəli qətnaməsi ilə təsdiq edilmiş “Dünyamızın 
transformasiyası: 2030-cu ilədək dayanıqlı inkişaf sahəsində Gündəlik” 

İqlim dəyişikliyi və onun təsirlərinə qarşı mübarizə üzrə təcili 
tədbirlər görmək 

İnsan fəaliyyəti nəticəsində yaranan “istixana effekti yaradan qazların” emissiyası nəticəsində baş 
verən iqlim dəyişikliyi milli sərhədlərə məhəl qoymayan elə bir qlobal problemdir ki, hər bir qitədə 
baş verən bu proses milli iqtisadiyyatlara neqativ təsirləri ilə insanları çətin hava şəraitinə məruz 
qoyur. Belə ki, heç bir tədbir görülməzsə, dünyanın orta səth temperaturunun əlavə 3 dərəcə 
Selsiyədək artacağı və bəzi ərazilərin daha çox istiləşəcəyi gözlənilir.  
Beynəlxalq səviyyədə koordinasiya edilməli olan bu məsələnin həlli inkişaf etməkdə olan ölkələrin 
aşağı karbonlu iqtisadiyyata doğru keçidinə kömək etmək üçün beynəlxalq əməkdaşlığın qurulmasını 
tələb edir. Bu baxımdan, iqlim dəyişikliyini həll etmək üçün ölkələr 2015-ci ilin dekabrın 12-də 
Parisdə Tərəflərin 21-ci Konfransında Paris Sazişini qəbul ediblər. Müqavilədə bütün ölkələr qlobal 
temperaturun artım səviyyəsini 2 dərəcə Selsidən aşağıda məhdudlaşdırmağa razılaşdılar və ciddi 
riskləri nəzərə alaraq, 1,5 dərəcə Selsi olması üçün mübarizə aparırlar1.

DİM 13 bütün ölkələrin iqlimlə bağlı təhlükələrə və təbii fəlakətlərə qarşı 
dayanıqlığının artırılmasını, iqlim dəyişikliyinin törətdiyi fəsadların aradan 
qaldırılması və onun təsirlərinin azaldılmasını nəzərdə tutur. 
Bu da öz növbəsində iqlim dəyişikliyi sahəsində erkən xəbərdarlıq 
tədbirlərinin gücləndirilməsini, o cümlədən təhsil, effektiv planlaşdırma və 
idarəçilik potensialının artırılması mexanizmlərinin təşviq edilməsini zəruri 
edir. 
Qeyd olunanlarla əlaqədar iqlim dəyişikliyi ilə bağlı tədbirlər milli siyasətlərə, 
strategiyalara və planlaşdırma alətlərinə daxil edilməli, Yaşıl İqlim Fondunun 
tam şəkildə işə salınması üçün Birləşmiş Millətlər Təşkilatının İqlim 
Dəyişikliyi üzrə Çərçivə Konvensiyasının iştirakçısı olan inkişaf etmiş ölkələr 
üzərlərinə götürdükləri öhdəliyi yerinə yetirməlidir2. 

13.1.1 Bilavasitə fəlakət nəticəsində həlak olmuş, xəsarət almış, xilas və təxliyə olunmuş şəxslərin 
sayı3 

Bu göstərici fəlakət hadisəsi zamanı və ya ondan dərhal sonra həyatını itirmiş, itkin düşmüş, fəlakət 
hadisəsi baş verən andan yeri naməlum olaraq qalan və fiziki sübutun olmamasına baxmayaraq 
öldüyü fərz edilən, fəlakət hadisəsi nəticəsində zədə, xəstəlik və ya sağlamlıqla bağlı digər fəsadlara 
məruz qalmış, təxliyə olunmuş, köçürülmüş və ya yaşayış şəraitinə, iqtisadi, fiziki, sosial, mədəni və 
ekoloji aktivlərinə birbaşa zərər dəymiş, baş vermiş fəlakət hadisəsi ilə bağlı olaraq müəyyən 
zamanda iqtisadiyyatda, vacib infrastrukturlarda, ticarətdə, iş və ya sosial həyatda yaranan geriləmə 
və ya dəyişikliklərdən, habelə sağlamlıq və psixoloji fəsadlara yol açan səbəblərdən zərər çəkmiş 
şəxslərin sayını müəyyən edir.  

3 Göstərici BMT-nin DİM üzrə qlobal göstəricilər sistemində “13.1.1 Bilavasitə fəlakət nəticəsində həlak olmuş, itkin 
düşmüş və zərər çəkmiş şəxslərin sayı, hər 100000 nəfərə” kimi müəyyən edilmişdir. Nəşrdə inzibati məlumatlardan 
istifadə edilərək göstərici milli kontekstdə verilmişdir. 

Mənbə: Azərbaycan Respublikasının Fövqəladə Hallar Nazirliyi 

2010-2017-ci illər ərzində əhalinin hər 100000 nəfərinə bilavasitə fəlakət nəticəsində həlak 
olmuş, xəsarət almış, xilas və təxliyə olunmuş şəxslərin sayı 12,4 dəfə azalaraq 280,6-dan          
22,6-dək enmişdir. 2017-ci il ərzində respublika ərazisində 13170 təbii və texnogen mənşəli hadisə 
baş vermişdir ki, bu da 2016-cı ilin müvafiq dövrü ilə müqayisədə 1059 hadisə və ya 9 faiz çoxdur. 
Baş vermiş hadisələr nəticəsində 72 nəfər həlak olmuş, 334 nəfər xəsarət almış, 153 nəfər xilas 
edilmiş, 1644 nəfər isə təxliyə olunmuşdur. 

0,
8

0,
9

0,
8

0,
8

0,
8

0,
8

0,
7

0,
71,
9

1,
9

1,
4

1,
4

1,
9 2,
5

2,
5 3,
47,
2

0,
6 1,
6

0,
1 0,
7 2,
2

0,
7 1,
6

27
0,

8

3,
8

0,
3

0,
7 9,

0

8,
4 20

,7

16
,9

0,0

30,0

60,0

90,0

120,0

150,0

180,0

210,0

240,0

270,0

300,0

2010 2011 2012 2013 2014 2015 2016 2017

Bilavasitə fəlakət nəticəsində həlak olmuş, xəsarət almış, xilas və təxliyə olunmuş 
şəxslərin sayı, hər 100000 nəfərə

Həlak olanlar Xəsarət alanlar Xilas edilənlər Təxliyə olunanlar

Mənbə: Azərbaycan Respublikasının Fövqəladə Hallar Nazirliyi 

1 Akvakultura (latın akua – su, + kultus – yetişdirmək, becərmək) – su mühitində faydalı orqanizmlərin – yosunların, 
xərçənglərin, molyuskaların, balıqların və s. yetişdirilməsi 
2 BMT Baş Assambleyasının 2015-ci il 25 sentyabr tarixli, A/RES/70/1 nömrəli qətnaməsi ilə təsdiq edilmiş “Dünyamızın 
transformasiyası: 2030-cu ilədək dayanıqlı inkişaf sahəsində Gündəlik” 

Dayanıqlı inkişaf naminə okeanları, dənizləri və dəniz 
ehtiyatlarını qorumaq və onlardan səmərəli istifadə etmək 

Okeanlar Yer səthinin dörddə üç hissəsini əhatə etməklə bəşəriyyətin yaşaması üçün əlverişli qlobal 
sistemləri formalaşdırır. Tarix boyu okeanlar və dənizlər ticarət və daşınma üçün mühüm kanallar, 
dünyanın ən böyük zülal mənbəyi olmaqla yanaşı, insanlar tərəfindən istehsal olunan karbon qazının 
təxminən 30 faizini udaraq, qlobal istiləşmənin təsirlərini azaldır.  
Bu mühüm qlobal resursun diqqətlə idarə olunması dayanıqlı gələcəyin əsas xüsusiyyətlərindən 
biridir.  

DİM 14 bütün formalarda dənizlərin çirklənməsi hallarının qarşısının 
alınmasını, dəniz və sahilyanı ekosistemlərin dayanıqlı idarə edilməsini və 
mühafizəsini, təmiz və məhsuldar okeanlara nail olunmasını, xırda peşəkar 
balıqçıların dəniz resurslarına və bazarlara çıxış imkanının təmin edilməsini, 
elmi əməkdaşlığı genişləndirməklə okeanların turşulaşmasının yaratdığı 
təsirlərin qarşısının alınmasını, balıqçılıq təsərrüfatları, akvakultur1 və dəniz 
ehtiyatlarının dayanıqlı idarəedilməsini, sahilyanı və dəniz ərazilərinin ən azı 
10 faizinin mühafizəsinə nail olunmasını nəzərdə tutur. 
Bu da, öz növbəsində, dəniz biomüxtəlifliyi sahəsində elmi biliklərin və 
tədqiqat potensialının artırılmasını, dəniz texnologiyaları sahəsində 
ölkələrarası mübadilənin genişləndirilməsini, hədsiz balıq ovuna şərait 
yaradan, qanunsuz, məlumat verilmədən və tənzimlənməyən şəkildə balıq 
ovuna şərait yaradan subsidiyaların aradan qaldırılmasını zəruri edir. 
Qeyd olunanlarla əlaqədar BMT-nin Dəniz hüququ üzrə Konvensiyasına 
uyğun olaraq, okeanlarda mövcud olan resurslar qorunmalı, onların dayanıqlı 
istifadəsi artırılmalı, həddən artıq balıq ovu, qanunsuz, məlumat vermədən və 
tənzimlənməyən şəkildə balıq ovu və ziyanlı şəkildə balıq ovu hallarına son 
qoyulmalı və mümkün olan ən qısa müddətdə, onların bioloji xüsusiyyətlərinə 
görə müəyyənləşdirilən maksimum dayanıqlı məhsul verə bilən səviyyələrə 
qədər balıq ehtiyatlarını bərpa etmək üçün elmi əsaslı idarəçilik planları 
hazırlanmalı və həyata keçirilməlidir2. 

14.4.1 Bioloji davamlı həddə olan balıq ehtiyatlarının xüsusi çəkisi 

Bioloji davamlı həddə olan balıq ehtiyatlarının xüsusi çəkisi vətəgə əhəmiyyətli balıq növləri üzrə 
bioloji davamlı həddə olan balıq ehtiyatlarının ümumi balıq ehtiyatlarında payını əks etdirməklə, 
balıqçılığın dayanıqlığını göstərir. Balıqçılığın dayanıqlığı isə balıq ehtiyatlarının bolluğu ilə 
müəyyənləşdirilir.  

 

2015-2017-cı illər ərzində bioloji davamlı həddə olan balıq ehtiyatlarının xüsusi çəkisi 34,05 
faizdən 38,49 faizədək yüksəlmişdir. Bu dövrdə bioloji davamlı həddə olan vətəgə əhəmiyyətli balıq 
ehtiyatlarında kilkələrin, siyənəklərin, kütümün, şərq çapağının, Kür (Azərbaycan) külməsinin, 
həşəmin, çay sifinin, dabanbalığının və adi durnabalığının payı artmış, kefalların, çəkinin, şəmayının, 
adi naxanın və xəzər qarasolunun payı isə azalmışdır. 

Mənbə: Azərbaycan Respublikası Ekologiya və Təbii Sərvətlər Nazirliyinin Elmi-Tədqiqat Balıqçılıq 
Təsərrüfatı İnstitutu 

1 https://www.un.org/sustainabledevelopment/biodiversity/  
2 BMT Baş Assambleyasının 2015-ci il 25 sentyabr tarixli, A/RES/70/1 nömrəli qətnaməsi ilə təsdiq edilmiş “Dünyamızın 
transformasiyası: 2030-cu ilədək dayanıqlı inkişaf sahəsində Gündəlik” 

Yer ekosistemlərini mühafizə və bərpa etmək və onların 
səmərəli istifadəsinə dəstək vermək, meşələrdən səmərəli 
istifadə etmək, səhralaşmaya qarşı mübarizə aparmaq, 
torpaq deqradasiyasını dayandırmaq, ona qarşı əks tədbirlər 
görmək və bioloji müxtəlifliyin itirilməsi prosesinin qarşısını 
almaq 

Meşələr planetimizin torpaq sahəsinin təxminən 31 faizini əhatə edir ki, bu da insanların ərzaq 
təhlükəsizliyi və sığınacağını təmin etməklə yanaşı, iqlim dəyişikliyinə qarşı mübarizənin aparılması 
və biomüxtəlifliyin qorunmasında vacib rol oynayır. 
İnsan fəaliyyəti və iqlim dəyişikliyinin təsiri ilə meşələrin qırılması və səhralaşma bütün bitki 
növlərinin məskənlərinin itirilməsinə, şirin suyun keyfiyyətinin azalmasına, torpaq eroziyası və  
deqradasiyasının artmasına, habelə atmosferə daha çox karbon qazının buraxılmasına səbəb 
olmaqla dayanıqlı inkişaf üçün böyük çətinliklər yaradır. 
Belə ki, torpaqların 15%-nin qoruma altında olmasına baxmayaraq, hər il 13 milyon hektar meşə 
sahəsi itirilərək bioloji müxtəlifliyi təhlükə altında qoyur1. 

DİM 15 beynəlxalq sazişlər əsasında öhdəliklərə uyğun olaraq yer, su və dağ 
ekosistemlərinin qorunmasını, bərpasını və onlardan dayanıqlı istifadəni, ətraf 
mühitin korlanmasının və tükənməkdə olan növlərin kökünün kəsilməsinin 
qarşısının alınması üçün təxirəsalınmaz tədbirlərin görülməsini və 
biomüxtəlifliyin qorunmasını, genetik resursların ədalətli və bərabər şəkildə 
bölüşdürülməsini nəzərdə tutur. 
Bu da, öz növbəsində, bütün növlərdə meşələrin dayanıqlı idarə olunmasının 
təşviq edilməsini, meşələrin bərpasının əhəmiyyətli dərəcədə artırılmasını, 
torpaq və su ekosistemlərində zərərli kənar növlərin təsirinin qarşısının 
alınmasını, korlanmış torpaqların, o cümlədən səhralaşmaya, quraqlığa və 
daşqınlara məruz qalmış sahələrin bərpa edilməsini zəruri edir. 
Qeyd olunanlarla əlaqədar, meşə təsərrüfatı dayanıqlı idarə edilməli,  
o cümlədən biomüxtəliflik və ekosistemlərin qorunması üzrə tədbirlər milli və
yerli proqramlara, strategiyalara və hesabatlara daxil edilməli, qorunan flora və
fauna növlərinin qanunsuz istifadəsi və ticarətinə son qoymaq üçün
təxirəsalınmaz tədbirlər görülməli və bu sahədə səylərə qlobal dəstək
artırılmalıdır2.

15.1.1 Meşə sahəsinin ümumi torpaq sahəsində xüsusi çəkisi 

Meşə sahəsinin ümumi torpaq sahəsində xüsusi çəkisi meşə sahəsinin genişliyini səciyyələndirir. Bu 
göstərici meşə sahəsinin ümumi torpaq sahəsinə nisbətinin 100-ə hasili kimi hesablanır. 

2010-2017-ci illər ərzində meşə sahəsinin ümumi torpaq sahəsində xüsusi çəkisi dəyişməyərək 
12,0 faiz təşkil etmişdir. Göstərilən dövr ərzində ölkə üzrə ümumi meşə sahələri 1040,3 min hektar 
təşkil etmişdir. 

15.1.2 Xüsusi mühafizə olunan ərazilərin ölkənin ümumi ərazisində payı3 

“Xüsusi mühafizə olunan təbiət əraziləri və obyektləri haqqında” Azərbaycan Respublikasının 
Qanununa əsasən xüsusi mühafizə olunan təbiət əraziləri - xüsusi ekoloji, elmi, mədəni, estetik və 
sağlamlaşdırma əhəmiyyəti daşıyan təbiət komplekslərindən və obyektlərindən, nadir və nəsli kəsilmək 
təhlükəsi qarşısında olan bitki və heyvan növlərinin yayıldığı yerlərdən ibarət olan, təsərrüfat 
dövriyyəsindən tamamilə və ya qismən, daimi və ya müvəqqəti çıxarılan torpaq, su (akvatoriya) 
sahələri və onların üzərindəki atmosfer məkanıdır. Azərbaycan Respublikasının ərazisində 
məqsədindən, mühafizə rejimindən və istifadə xüsusiyyətlərindən asılı olaraq xüsusi mühafizə olunan 
təbiət ərazilərinə dövlət təbiət qoruqları, o cümlədən biosfer qoruqları, milli parklar, təbiət parkları, 
ekoloji parklar, dövlət təbiət yasaqlıqları, təbiət abidələri, zooloji parklar, nəbatat bağları və 
dendroloji parklar, müalicə-sağlamlaşdırma yerləri və kurortlar aid edilir. 

2012-ci ildən etibarən milli parkaların ümumi sahəsində baş vermiş 3,8 faiz artım hesabına 
xüsusi mühafizə olunan ərazilərin ölkənin ümumi ərazisinə faiz nisbəti də 0,1 faiz bəndi artaraq 10,3 
faizə bərabər olmuşdur.  

3Göstərici BMT-nin DİM üzrə qlobal göstəricilər sistemində “15.1.2 Mühafizə olunan və biomüxtəliflik baxımından
mühüm quru və şirin su sahələrinin xüsusi çəkisi, ekosistemlərin növləri bülgüsündə” kimi müəyyən edilmişdir. Nəşrdə bu 
göstərici milli kontekstdə verilmişdir. 

2017-ci ilin sonuna flora və faunanın qorunub saxlanması və təkrar istehsalı üçün ölkədə ümumi 
sahəsi 209,1 min hektar olan 11 dövlət təbiət qoruğu4, sahəsi 322,3 min hektar olan 9 milli park5 və 
sahəsi 361,2 min hektar olan 24 dövlət təbiət yasaqlığı6 mövcud olmuşdur.  

4 Dövlət təbiət qoruqları - səciyyəvi və nadir təbiət komplekslərini və obyektlərini təbii vəziyyətində qoruyub saxlamaq, 
təbiət proseslərinin və hadisələrinin gedişini öyrənmək məqsədilə yaradılan təbiət mühafizə və elmi müəssisə və ya 
təşkilat statusuna malik olan ərazilərdir. 
5 Milli parklar - xüsusi ekoloji, tarixi, estetik və digər əhəmiyyət daşıyan təbiət komplekslərinin yerləşdiyi və təbiəti 
mühafizə, maarifçilik, elmi, mədəni və digər məqsədlər üçün istifadə olan təbiəti mühafizə və elmi müəssisə və ya 
təşkilat statusuna malik olan ərazilərdir. 
6 Dövlət təbiət yasaqlıqları - təbiət komplekslərinin və ya onların komponentlərinin qorunması və ya bərpası, habelə 
ekoloji tarazlığın saxlanması üçün xüsusi əhəmiyyət daşıyan ərazilərdir. 

1 https://www.un.org/sustainabledevelopment/peace-justice/ 
2 BMT Baş Assambleyasının 2015-ci il 25 sentyabr tarixli, A/RES/70/1 nömrəli qətnaməsi ilə təsdiq edilmiş “Dünyamızın 
transformasiyası: 2030-cu ilədək dayanıqlı inkişaf sahəsində Gündəlik” 

Dayanıqlı inkişaf naminə sülhsevər və açıq cəmiyyətin 
qurulmasına dəstək vermək, hamının məhkəmə sisteminə 
əlyetərliyini təmin etmək və bütün səviyyələrdə effektiv, 
məsuliyyətli və geniş iştiraka əsaslanan təsisatlar yaratmaq 

Beynəlxalq miqyasda qəsdən adam öldürmə halları, uşaqlara qarşı zorakılıq, insan alveri və cinsi 
zorakılıq təhdidləri dayanıqlı inkişaf üçün sülhsevər və ədalətli cəmiyyətlərin təşviq edilməsinə zəmin 
yaradır. Belə ki, cinayətkarlıq və insan alveri ilə bağlı mübarizədə son on il ərzində əhəmiyyətli 
irəliləyişin əldə edilməsinə baxmayaraq, təcavüz və cinsi zorakılıq yolu ilə uşaq hüquqlarının 
pozulması dünyanın bir çox ölkələrini təşvişə salmaqda davam edir.  
Dayanıqlı inkişaf naminə bu problemlərin həlli sülhün təşviq edilməsini, hər kəs üçün ədalətin 
bərqərar edilməsini, korrupsiyaya qarşı mübarizənin aparılmasını, səmərəli və şəffaf dövlət 
idarəçiliyi sisteminin tətbiq edilməsini ön plana çəkir1.  

DİM 16 hər yerdə bütün formalarda zorakılığı və bununla bağlı ölüm 
səviyyələrini əhəmiyyətli dərəcədə azaltmağı, uşaqlarla pis rəftar, onların 
istismarı, alveri və onlara qarşı işgəncələrə son qoymağı, doğum qeydiyyatı da 
daxil olmaqla, şəxsiyyətin qanuni şəkildə müəyyənləşdirilməsinin təmin 
edilməsini, bütün formalarda korrupsiya və rüşvətxorluq hallarının əhəmiyyətli 
dərəcədə azaldılmasını, qanunsuz maliyyə və silah axınlarının əhəmiyyətli 
dərəcədə azalmasını, ayrı-seçkiliyə yol verməyən qanunların və siyasətlərin 
təşviq edilməsini nəzərdə tutur. 
Bu da, öz növbəsində, mütəşəkkil cinayətkarlığın bütün formaları ilə mübarizə 
aparılmasını, qlobal təşkilatlarda inkişaf etməkdə olan ölkələrin iştirakının 
genişləndirilməsini və səlahiyyətlərinin gücləndirməsini, informasiyaya açıq 
çıxış imkanının təmin edilməsini və əsas azadlıqların qorunmasını, bütün 
səviyyələrdə məsuliyyətli, inklüziv, birgə və təmsilçiliyə əsaslanan qərar qəbul 
etmənin təmin edilməsini zəruri edir. 
Qeyd olunanlarla əlaqədar, bütün səviyyələrdə effektiv, məsuliyyətli və şəffaf 
təşkilatlar yaradılmalı, zorakılığın qarşısını almaq, terrorçuluq və 
cinayətkarlıqla mübarizə aparmaq üçün müvafiq milli institutların 
potensialı gücləndirilməli, qanunun aliliyi təşviq edilməli və hamı üçün 
ədalət mühakiməsinə bərabər çıxış imkanı təmin edilməlidir2. 

16.1.1 Qəsdən adam öldürmə qurbanlarının sayı, cins üzrə bölgüdə 

Qəsdən adam öldürmə qurbanlarının sayı qəsdən qətl səviyyəsi haqqında məlumat verir. Bu göstərici il 
ərzində qəsdən qətl qurbanlarının sayının əhalinin sayına nisbətinin 100000-ə hasili kimi hesablanır. 

2010-2017-ci illər ərzində əhalinin hər 100000 nəfərinə düşən qəsdən adam öldürmə 
qurbanlarının sayı 0,5 bənd azalaraq 2,3-dən 1,8-dək enmişdir. Dövr ərzində bu göstərici kişilər üzrə 
1,0 bənd azalaraq 3,2-dən 2,2-dək enmiş, qadınlar üzrə isə 0,2 bənd artaraq 1,3-dən 1,5-dək 
yüksəlmişdir. 

Qəsdən adam öldürmə üzrə cinayətlərin sayı 2010-cu ildəki 194 hadisədən 2017-ci ildə 162 
hadisəyə düşmüşdür. Müqayisə edilən dövrdə əsas cinayət növləri üzrə qeydə alınmış cinayət 
hadisələrinin strukturunda adam öldürmə üzrə cinayətlərin xüsusi çəkisi 0,8 faizdən 0,6 faizə 
enmişdir. 

16.2.2 İnsan alveri qurbanlarının sayı, cins üzrə bölgüdə 

Bu göstərici il ərzində ölkədə yaşayan və ya aşkarlanan insan alveri qurbanlarının sayının ölkənin 
ümumi rezident şəxslərinin sayına nisbətinin 100000-ə hasili kimi hesablanır. 

2010-2017-cı illər ərzində əhalinin hər 100000 nəfərinə insan alveri qurbanlarının sayı 1,8 bənd 
artaraq 1,8-dən 3,6-dək yüksəlmişdir. Bu göstərici qadınar üzrə 2,9, kişilər üzrə 0,6 bənd artaraq 
müvafiq olaraq 6,3-ə və 0,8-ə çatmışdır. 

16.6.1 Hökumətin ilkin xərclərinin ilkin təsdiq edilmiş büdcə xərclərində xüsusi çəkisi 

Hökumətin ilkin xərclərinin ilkin təsdiq edilmiş büdcə xərclərində xüsusi çəkisi icra olunmuş dövlət 
büdcəsi xərclərinin təsdiq olunmuş dövlət büdcəsi xərclərinə faiz nisbətidir. Bu göstərici il ərzində 
icra olunmuş dövlət büdcəsi xərclərinin həmin il üçün təsdiq olunmuş dövlət büdcəsi xərclərinə 
(funksional təsnifatın bölmələri üzrə) nisbətinin 100-ə hasili kimi hesablanır. 

Hökumətin ilkin xərclərinin ilkin təsdiq edilmiş büdcə xərclərində xüsusi çəkisi 2010-cu ildəki 
95,9 faizdən 2,2 faiz bəndi artaraq 2017-ci ildə 98,1 faiz olmuşdur. 

İcra olunmuş dövlət büdcəsi xərclərinin həcmi 2017-ci ildə 17594,5 milyon manat olmuşdur ki, 
bu da 2010-cu illə müqayisədə 1,5 dəfə çoxdur. 

Təsdiq olunmuş dövlət büdcəsi xərclərinin həcmi 2010-cu illə (12275,0 milyon manat) 
müqayisədə 2017-ci ildə 1,5 dəfə çox olmuşdur. 

16.9.1 Doğumu rəsmi orqanlar tərəfindən qeydiyyata alınmış beş yaşadək uşaqların xüsusi 
çəkisi 

Doğumu rəsmi orqanlar tərəfindən qeydiyyata alınmış beş yaşadək uşaqların xüsusi çəkisi müvafiq 
ildə doğulan uşaqlara verilən doğum haqqında şəhadətnamələrin sayının həmin ildə qeydə alınan 
doğumların sayına nisbətinin 100-ə hasili kimi hesablanır. 

2010-2017-ci illər ərzində doğumu rəsmi orqanlar tərəfindən qeydiyyata alınmış beş yaşadək 
uşaqların xüsusi çəkisi 100 faiz təşkil etmişdir. 

16.10.2 Vətəndaşların informasiyaya çıxışını təmin edən hüquqi və siyasi əsasların mövcudluğu3 

Bu göstərici ölkələrdə əsas diqqəti ictimaiyyətin informasiyaya çıxışını təmin edən konstitusional, 
qanunverici və ya siyasi zəmanətlərin mövcudluq vəziyyətini əks etdirir. 

Azərbaycan Respublikası Konstitusiyasının 47-ci maddəsi ilə hər kəsin fikir və söz azadlığı 
təmin edilir. Bundan əlavə, Konstitusiyanın 50-ci maddəsinə uyğun olaraq hər kəsin istədiyi məlumatı 
qanuni yolla axtarmaq, əldə etmək, ötürmək, hazırlamaq və yaymaq azadlığı vardır. Belə ki, ölkə 
Konstitusiyasının 50-ci maddəsi ilə təsbit olunmuş məlumat əldə etmək hüququnun sərbəst, maneəsiz 
və hamı üçün bərabər şərtlərlə, açıq cəmiyyətin və demokratik hüquqi dövlətin prinsipləri əsasında 
təmin edilməsinin hüquqi əsasları “İnformasiya əldə etmək haqqında” Azərbaycan Respublikasının 
Qanununda təsbit edilmişdir. 

Hər kəsin məlumat əldə etmək üçün müraciət etmək hüququ vardır ki, məlumat azadlığının 
həyata keçirilməsi ilə əlaqədar yaranan münasibətlər “Məlumat azadlığı haqqında” Azərbaycan 
Respublikasının Qanunu ilə tənzimlənir. 

Azərbaycan Respublikasında kütləvi informasiyanın axtarılması, əldə edilməsi, hazırlanması, 
ötürülməsi, istehsalı və yayımının ümumi qaydaları, habelə mətbuatın, informasiya agentliklərinin, 
televiziya və radio təşkilatlarının vətəndaşların tam, doğru-dürüst və operativ informasiya almaq 
hüququnun həyata keçirilməsinə yönəldilmiş fəaliyyətinin təşkilati, hüquqi və iqtisadi əsasları 
“Kütləvi informasiya vasitələri haqqında” Azərbaycan Respublikasının Qanunu ilə tənzimlənir.  

Belə ki, kütləvi informasiya azadlığı vətəndaşların qanuni yolla informasiya axtarmaq, əldə 
etmək, hazırlamaq, ötürmək, istehsal etmək və yaymaq hüququna dövlət tərəfindən təminat 
verilməsinə əsaslanır. 

3 BMT-nin DİM üzrə qlobal göstəricilər sistemində göstərici “16.10.2 Vətəndaşların informasiyaya çıxışını təmin edən 
konstitusion, qanunverici və/və ya siyasi zəmanətləri qəbul və tətbiq edən ölkələrin sayı” kimi müəyyən edilmişdir. 
Göstəricinin milli səviyyədə tətbiqi sözügedən sahədə konstitusiya və müvafiq qanunların mövcudluğunu nəzərdə tutur. 

16.a.1 Paris prinsiplərinə uyğun olaraq insan hüquqlarının müdafiəsi üzrə milli müstəqil
institutların mövcudluğu

Bu göstərici inklüziv, dinc və hesabatlılığa malik cəmiyyətlərin təşviqi məqsədilə beynəlxalq 
əməkdaşlıq vasitəsilə ölkələrin müstəqil milli institutların qurulmasına yönələn fasiləsiz qlobal 
səylərini ölçür. Milli İnsan Hüquqları İnstitutunun yaradılması və gücləndirilməsi dövlətin 
beynəlxalq insan hüquqları alətlərində təmin olunan insan hüquqlarını təşviq etmək və qorumaq 
öhdəliyinə sadiq olduğunu göstərir. Milli İnsan Hüquqları İnstitutu insan hüquqlarını müdafiə və 
təşviq etmək üçün yaradılmış müstəqil inzibati orqandır. 

Azərbaycan Respublikasının Konstitusiyası qəbul edildikdən sonra, ölkədə bu sahədə 
demokratik, hüquqi islahatların həyata keçirilməsi və insan hüquqlarının səmərəli təmini məqsədilə 
institusional mexanizmlər sistemi yenidən qurulmuşdur. 

Azərbaycan Respublikasında insan hüquqlarının təmin edilməsini ümumdövlət vəzifəsi hesab 
edilərək, ilk dəfə insan hüquqları üzrə müvəkkil institutunun təsis edilməsi “İnsan və vətəndaş 
hüquqlarının və azadlıqlarının təmin edilməsi sahəsində tədbirlər haqqında” Azərbaycan Respublikası 
Prezidentinin 22 fevral 1998-ci il tarixli Fərmanında nəzərdə tutulmuşdur. Həmçinin Azərbaycan 
Respublikası Prezidentinin 18 iyun 1998-ci il tarixli Sərəncamı ilə təsdiq edilmiş “İnsan Hüquqlarının 
müdafiəsinə dair Dövlət Proqramı”nda İnsan Hüquqları üzrə Müvəkkil təsisatının yaradılması nəzərdə 
tutulmuşdur. 

28 dekabr 2001-ci il tarixdə Azərbaycan Respublikası Milli Məclisi tərəfindən “Azərbaycan 
Respublikasının İnsan Hüquqları üzrə Müvəkkili (Ombudsman) haqqında” Konstitusiya Qanunu 
qəbul edildi, 5 mart 2002-ci ildə isə ölkə başçısı tərəfindən bu Qanunun tətbiq edilməsi haqqında 
Fərman imzalandı və beləliklə də təsisatın yaradılması və fəaliyyət göstərməsi üçün hüquqi baza 
yaradıldı. 

Azərbaycan Respublikasının ilk Ombudsmanı 2002-ci il iyulun 2-də Milli Məclis tərəfindən 
Azərbaycan Respublikasının Prezidentinin təqdim etdiyi üç namizəd arasından 111 səslə (112 səsdən) 
seçilmişdir.  

Azərbaycan Respublikasının insan hüquqları üzrə Müvəkkili vəzifəsi Azərbaycan Respublikası 
Konstitusiyasında və Azərbaycan Respublikasının tərəfdar çıxdığı beynəlxalq müqavilələrdə təsbit 
olunmuş və Azərbaycan Respublikasının dövlət və yerli özünüidarə orqanları, vəzifəli şəxsləri 
tərəfindən pozulan insan hüquqları və azadlıqlarının bərpa edilməsi və “Azərbaycan Respublikasının 
İnsan Hüquqları üzrə Müvəkkili (Ombudsman) haqqında” Konstitusiya Qanunu ilə müəyyən edilmiş 
hallarda insan hüquqları pozuntularının qarşısının alınması üçün təsis edilmişdir. 

1 https://www.un.org/sustainabledevelopment/globalpartnerships/  
2 BMT Baş Assambleyasının 2015-ci il 25 sentyabr tarixli, A/RES/70/1 nömrəli qətnaməsi ilə təsdiq edilmiş “Dünyamızın 
transformasiyası: 2030-cu ilədək dayanıqlı inkişaf sahəsində Gündəlik” 

Dayanıqlı inkişaf naminə qlobal əməkdaşlığı canlandırmaq 

“Dünyamızın transformasiyası: 2030-cu ilədək dayanıqlı inkişaf sahəsində Gündəlik”dən irəli gələn 
qlobal hədəflərə nail olmaq üçün hökumət, özəl sektor və vətəndaş cəmiyyəti arasında tərəfdaşlıq 
tələb olunur ki, buraya qlobal, regional, milli və yerli səviyyələrdə insanları və planeti diqqət 
mərkəzində saxlayan prinsiplər, dəyərlər, gələcəyə ortaq baxış və birgə məqsədlər üzərində qurulmuş 
inklüziv tərəfdaşlıqlar daxildir1. 

DİM 17 makroiqtisadi stabilliyin artırılmasını, uzunmüddətli borc 
dayanıqlığına nail olmaqda inkişaf etməkdə olan ölkələrə yardımı, yüksək 
borcu olan yoxsul ölkələrin xarici borc probleminə diqqət yetirilməsini, qlobal 
ixracatda ən zəif inkişaf etmiş ölkələrin payının iki dəfə artırılmasını, bu 
ölkələr üçün bazarlara çıxış imkanının dəstəklənməsini, elmi, texnoloji və 
innovativ potensialın inkişaf etdirilməsini, dayanıqlı inkişaf üzrə irəliləyişin 
ölçülməsi məqsədi ilə insanların gəlir səviyyəsi, cins, yaş, irq, etnik 
mənsubiyyət, miqrasiya statusu, əlillik, coğrafi məskunlaşma və milli şəraitə 
uyğun olaraq digər xüsusiyyətlərə görə dezaqreqasiya olunan yüksək 
keyfiyyətli,  vaxtlı-vaxtında verilən və etibarlı məlumatların mövcudluğunu 
əhəmiyyətli dərəcədə artırmaq üçün milli statistika potensialının 
gücləndirilməsini nəzərdə tutur.  
Bu da, öz növbəsində, beynəlxalq dəstək yolu ilə inkişaf etməkdə olan ölkələr 
üçün çoxsaylı mənbələrdən maliyyə vəsaitlərinin toplanmasını, elm, 
texnologiya və innovasiyalar üzrə Şimal-Cənub, Cənub-Cənub və üçtərəfli 
regional və beynəlxalq əməkdaşlığın genişləndirilməsini, inkişaf etməkdə olan 
ölkələrdə ekoloji təmiz texnologiyaların, açıq, ayrı-seçkiliyə yol verilməyən 
çoxtərəfli ticarət sisteminin təşviq edilməsini zəruri edir. 
Qeyd olunanlarla əlaqədar dayanıqlı inkişaf məqsədlərini həyata keçirmək üçün 
beynəlxalq dəstək artırılmalı, müvafiq siyasətlər müəyyənləşdirilməli və həyata 
keçirilməlidir2. 

17.1.1 Dövlət büdcəsi gəlirlərinin ÜDM-də xüsusi çəkisi3

2010-2017-ci illər ərzində dövlət büdcəsi gəlirlərinin ÜDM-də xüsusi çəkisi 3,4 faiz bəndi 
azalaraq 2010-cu ildəki 26,9 faizdən 2017-ci ildə 23,5 faizədək enmişdir.  

Dövlət büdcəsinin icra olunmuş gəlirləri 2010-cu illə müqayisədə 44,8 faiz artaraq 2017-ci ildə 
16516,7 milyon manat təşkil etmiş, gəlirlərin 56,6 faizini (9356,2 milyon manat) vergi daxilolmaları, 
43,4 faizini (7160,5 milyon manat) isə sair daxilolmalar təşkil etmişdir. 

3 Göstərici BMT-nin DİM üzrə qlobal göstəricilər sistemində “17.1.1 Ümumi dövlət gəlirlərinin ÜDM-də faiz nisbəti, 
mənbələr üzrə bölgüdə” kimi müəyyən edilmişdir. Nəşrdə milli kontekstdə verilmiş göstərici dövlət büdcəsi gəlirləri üzrə 
məlumatları xarakterizə edir. 

Dövlət büdcəsi gəlirlərinin ÜDM-də xüsusi çəkisi dövlət büdcəsinə daxil olan bütün növ gəlirlərin 
ÜDM-dəki payını göstərir. Bu göstərici il ərzində dövlət büdcəsi gəlirlərinin həmin ilin ÜDM-ə 
nisbətinin 100-ə hasili kimi hesablanır. Dövlət büdcəsinin gəlirləri dedikdə, qanunvericiliklə 
müəyyən olunmuş qaydada dövlət büdcəsinə daxil olan vergilərin, rüsumların, digər ödənişlərin və 
daxilolmaların toplusu başa düşülür. 

17.1.2  Dövlət büdcəsinin gəlirlərində vergilərin xüsusi çəkisi4 

Bu göstərici vergilərin dövlət büdcəsinin gəlirlərindəki payını bildirir. Dövlət büdcəsinin gəlirlərində 
vergilərin xüsusi çəkisi dövlət büdcəsinə vergilərdən daxilolmaların dövlət büdcəsinin ümumi 
gəlirlərinə nisbətinin 100-ə hasili kimi hesablanır. 

2010-2013-cü illər ərzində dövlət büdcəsinin gəlirlərində vergilərin xüsusi çəkisi 6,9 faiz bəndi 
azalsa da, son dörd ildə (2014-2017-ci illər) bu tendensiya əks meyilli olmuş, 17,3 faiz bəndi artaraq 
39,3 faizdən 56,6 faizədək yüksəlmişdir.  

Dövlət büdcəsinə vergi daxilolmalarının həcmi 2010-cu ildəki 5266,8 milyon manatdan 2017-ci 
ildə 9356,2 milyon manatadək yüksəlmişdir. Ötən il dövlət büdcəsinə vergi daxilolmalarının həcmi 
fiziki şəxslərin gəlir vergisi üzrə 1040,3 milyon manat və ya 6,3 faiz, hüquqi şəxslərin mənfəət (gəlir) 
vergisi üzrə 2285,9 milyon manat və ya 13,8 faiz, torpaq vergisi üzrə 50,4 milyon manat və ya 0,3 
faiz, əmlak vergisi üzrə 178,6 milyon manat və ya 1,1 faiz, əlavə dəyər vergisi üzrə 3668,6 milyon 
manat və ya 22,2 faiz, aksiz vergisi üzrə 612,6 milyon manat və ya 3,7 faiz, mədən vergisi üzrə 111,1 
milyon manat və ya 0,7 faiz, xarici iqtisadi fəaliyyətlə bağlı vergilər üzrə 903,0 milyon manat və ya 
5,5 faiz, sadələşdirilmiş vergilər üzrə 371,4 milyon manat və ya 2,2 faiz, yol vergisi üzrə isə 134,3 
milyon manat və ya 0,8 faiz təşkil etmişdir. 

4Göstərici BMT-nin DİM üzrə qlobal göstəricilər sistemində “17.1.2 Milli büdcənin maliyyələşməsində daxili vergilərin 
xüsusi çəkisi” kimi müəyyən edilmişdir. Nəşrdə milli kontekstdə verilmiş göstərici dövlət büdcəsi gəlirləri üzrə 
məlumatları xarakterizə edir. 

17.4.1  Borca xidmətlə bağlı xərclərin mal və xidmətlərin ixracına faiz nisbəti 

Bu göstərici il ərzində dövlət və dövlət zəmanətli borclar üzrə çəkilən xərclərin ölkənin mal və 
xidmətlərin ixracında xüsusi çəkisini əks etdirir.  Borca xidmətlə bağlı xərclərin mal və xidmətlərin 
ixracına faiz nisbəti borcun əsas məbləği və borc üzrə faiz ödənişlərinin cəminin mal və xidmətlərin 
ixracına nisbətinin 100-ə hasili kimi hesablanır. 

Baxılan dövrdə borca xidmətlə bağlı xərclərin mal və xidmətlərin ixracına faiz nisbəti 4,0 faiz 
bəndi artaraq 2010-cu ildəki 0,4 faizdən 2017-ci ildə 4,4 faizədək yüksəlmişdir. Ümumilikdə isə 
göstərici 2010-2017-ci illərdə dəyişkən trendə malik olmuşdur. 

17.6.2 Əhalinin hər 100 nəfərinə düşən sabit genişzolaqlı internet abunəçilərinin sayı 

Sabit genişzolaqlı internet abunəçilərinin sayı ölkədə sabit genişzolaqlı internetdən istifadə səviyyəsini 
əks etdirir. Bu göstərici genişzolaqlı internet şəbəkəsinə qoşulmuş abunəçilərin sayının əhalinin 
ümumi sayına nisbətinin 100-ə hasili kimi hesablanır. 

2010-2017-ci illər ərzində əhalinin hər 100 nəfərinə düşən sabit genişzolaqlı internet 
abunəçilərinin sayı 5,8 bənd artaraq 0,6-dan 6,4-dək yüksəlmişdir. Son səkkiz ilin dinamikasına görə 
ölkədə sabit genişzolaqlı internet abunəçilərinin sayı artmaqda davam edir. 

17.8.1 İnternetdən istifadə edən əhalinin xüsusi çəkisi 

İnternetdən istifadə edən əhalinin xüsusi çəkisi ölkə əhalisi arasında internetdən istifadə səviyyəsini 
səciyyələndirir. Bu göstərici istifadə yerindən asılı olmayaraq internetdən istifadə edən əhalinin 
sayının ümumi əhalinin sayına nisbətinin 100-ə hasili kimi hesablanır. 

2010-2017-cı illər ərzində internetdən istifadə edən əhalinin xüsusi çəkisi 33 faiz bəndi artaraq 
46 faizdən 79 faizədək yüksəlmişdir.  

2017-ci ildə istifadəçilərin 68,5 faizi yaşadığı evlərdə (mənzillərdə), 3,4 faizi internet 
klublarda, 17,6 faizi iş yerlərində, 8,0 faizi təhsil müəssisələrində, 0,6 faizi kitabxanalarda, 1,9 faizi 
isə digər yerlərdə internet şəbəkəsinə qoşulmuşdur. Orta hesabla hər gün internetdən istifadə edənlərin 
internet istifadəçilərinin ümumi sayında xüsusi çəkisi 81,7 faiz təşkil edir. 

Hazırda internet istifadəçilərinin 41,9 faizi 24 yaşadək olan gənclərdir. Yaşı 64-dən yuxarı olan 
istifadəçilərin xüsusi çəkisi isə 0,1 faiz təşkil edir. İstifadəçilərin 21,3 faizi ali təhsillidir. İnternetdən 
informasiya axtarmaq (29,7 faiz) və əlaqə yaratmaq (29,6 faiz) məqsədilə istifadə edənlərin sayı daha 
çox olmuşdur. 

17.11.1 Azərbaycanın ixracının dünya ixracatında xüsusi çəkisi5 

Bu göstərici Azərbaycanın ixracının dünya ixracatında payını göstərir. Azərbaycanın ixracının dünya 
ixracatında xüsusi çəkisi Azərbaycan ixracının dünya ixracına nisbətinin 100-ə hasili kimi hesablanır. 

2010-2017-ci illər ərzində Azərbaycanın ixracının dünya ixracatında xüsusi çəkisi 0,07 faiz 
bəndi azalaraq 0,14 faizdən 0,07 faizədək enmişdir.  

Ötən il dünyanın 120-yə yaxın ölkəsi üzrə həyata keçirilən ixracın həcmi 2016-cı illlə 
müqayisədə 354032,3 min ABŞ dolları az, yəni 13811624,4 min6 ABŞ dolları təşkil etmişdir. İxrac 
olunan əmtəələrin strukturunda mineral məhsullar 89,8 faiz, bitki mənşəli məhsullar 3,8 faiz, 
azqiymətli metallar və onlardan hazırlanan məmulatlar 1,8 faiz, qiymətli daşlar və metallar, onlardan 
hazırlanan məmulatlar 1,0 faiz, plastik kütlələr, kauçuk, rezin və onlardan hazırlanan məmulatlar 0,7 
faiz təşkil etmişdir, qalan hissə isə digər əmtəələrin payına düşmüşdür. 

İxracın coğrafi quruluşunda Avropanın payı 61,9 faiz, Asiyanın payı 32,4 faiz, Amerikanın payı 
4,3 faiz, Afrikanın payı isə 1,4 faiz olmuşdur. 

5 BMT-nin qlobal göstəricilər sistemində bu göstərici “17.11.1 İnkişaf etməkdə olan ölkələrin və ən az inkişaf etmiş 
ölkələrin dünya ixracatında xüsusi çəkisi” kimi müəyyən edilmişdir. Nəşrdə qlobal göstəricinin inkişaf etməkdə olan 
ölkələr hissəsinə uyğun olaraq rəsmi statistika məlumatları əsasında Azərbaycanın ixracının dünya ixracatındakı xüsusi 
çəkisi verilmişdir. 
6 Azərbaycan Respublikası Dövlət Gömrük Komitəsinin məlumatı 

17.18.2 Rəsmi statistikanın əsas prinsiplərinə uyğun milli statistika qanunvericiliyinin 
mövcudluğu7 

Bu göstərici ölkələrdə statistika sahəsində mövcud olan milli qanunvericiliyin 1994-cü ildə BMT-nin 
Statistika Komissiyası tərəfindən qəbul edilmiş, 2013-cü ildə yenidən təsdiq olunmuş və Baş 
Assambleyaya təsdiq olunması tövsiyə edilmiş Rəsmi Statistikanın 10 əsas prinsiplərinə 
uyğunluğunu müəyyən edir. 

Rəsmi statistika haqqında qanunvericilik Azərbaycan Respublikası Konstitusiyasından, “Rəsmi 
statistika haqqında” Azərbaycan Respublikasının Qanunundan, Azərbaycan Respublikasının digər 
qanunvericilik aktlarından və Azərbaycan Respublikasının tərəfdar çıxdığı beynəlxalq müqavilələrdən 
ibarətdir.  Hazırda qüvvədə olan “Rəsmi statistika haqqında” Azərbaycan Respublikasının 18 fevral 
1994 tarixli 789 nömrəli Qanunu BMT-nin rəsmi statistikaya dair prinsiplərini özündə əks etdirir. 

Sözügedən qanun Azərbaycan Respublikasında rəsmi statistika sahəsində hüquqi münasibətləri 
tənzimləyir, dövlət statistika orqanlarının səlahiyyət və funksiyalarını müəyyən edir. 

7 BMT-nin DİM üzrə qlobal göstəricilər sistemində göstərici “17.18.2 Rəsmi statistikanın əsas prinsiplərinə uyğun milli 
statistika qanunvericiliyi olan ölkələrin sayı” kimi müəyyən edilmişdir. Göstəricinin milli səviyyədə tətbiqi sözügedən 
statistika sahəsində müvafiq qanunvericiliyin mövcudluğunu nəzərdə tutur. 

17.18.3 Tam maliyyələşdirilən və həyata keçirilən milli statistika planının mövcudluğu8  

Göstərici ölkələrdə tam maliyyələşdirilən və həyata keçirilən milli statistika planlarının 
mövcudluğunu əks etdirir. 

Statistika sahəsində dövlət siyasətini və tənzimlənməsini həyata keçirən və ölkədə sosial, 
iqtisadi, demoqrafik və ekoloji vəziyyət ilə bağlı rəsmi statistik məlumatları vahid metodologiya 
əsasında formalaşdıran Azərbaycan Respublikasının Dövlət Statistika Komitəsi öz fəaliyyətini hər il 
Azərbaycan Respublikasının Nazirlər Kabineti ilə razılaşdırılaraq təsdiq edilən Statistik işlər 
proqramı, habelə metodoloji və məlumat istifadəçiləri ilə iş planı, iqtisadi təhlil üzrə rüblük iş planları 
və “2018-2015-ci illərdə Azərbaycan Respublikasında rəsmi statistikanın inkişafı Dövlət Proqramı” 
ilə qarşıya qoyulmuş vəzifələrin yerinə yetirilməsi istiqamətində qurur. 

Belə ki, Azərbaycan Respublikası Prezidentinin 2018-ci il 14 fevral tarixli, 3672 nömrəli 
Sərəncamı ilə 5 illik dövrü əhatə edən sayca altıncı olan “2018-2025-ci illərdə Azərbaycan 
Respublikasında rəsmi statistikanın inkişafı Dövlət Proqramı” təsdiq edilmişdir. Dövlət Proqramının 
əsas məqsədi statistika işlərinin ölkədə və beynəlxalq aləmdə cərəyan edən sosial-iqtisadi proseslərə 
və müasir çağırışlara uyğun təkmilləşdirilməsi üçün kompleks tədbirlərin həyata keçirilməsi yolu ilə 
rəsmi statistikanın inkişaf etdirilməsidir. Bu tədbirlərə sosial, iqtisadi və digər sahələr üzrə statistika 
müşahidələrinin təşkili və metodologiyaların hazırlanması, metaməlumatlar və təsnifatlar, rəsmi 
statistika materiallarının istehsalının hüquqi, inzibati və informasiya təminatı, istifadəçi 
məmnunluğunun artırılması, beynəlxalq əməkdaşlıq, maddi-texniki bazanın və kadr potensialının 
gücləndirilməsi istiqamətlərini əhatə edən fəaliyyətlər daxildir. 

8 BMT-nin DİM üzrə qlobal göstəricilər sistemində göstərici “17.18.3 Tam maliyyələşdirilən və həyata keçirilən milli 
statistika planına malik olan ölkələrin sayı, maliyyə mənbələri bölgüsündə” kimi müəyyən edilmişdir. Göstəricinin milli 
kontekstdə tətbiqi statistika sahəsində müvafiq qanunvericiliyin mövcudluğunu nəzərdə tutur. 

17.19.2_a Son 10 il ərzində əhalinin və mənzil fondunun ən azı bir dəfə siyahıyaalmasının 
aparılması9 

Bu göstərici son 10 il ərzində əhalinin və mənzil fondunun ən azı bir dəfə siyahıyaalmasının 
aparılması vəziyyətini əks etdirir.  

“Azərbaycan Respublikasında 2009-cu ildə əhalinin siyahıyaalınmasının keçirilməsi haqqında” 
Azərbaycan Respublikası Prezidentinin 2006-cı il 07 iyul tarixli 415 nömrəli Fərmanı və “2009-cu 
ildə əhalinin siyahıyaalınmasına hazırlıq işlərinin görülməsini və onun keçirilməsini təmin edən 
tədbirlər planı haqqında” Azərbaycan Respublikası Nazirlər Kabinetinin 2006-cı il 12 dekabr tarixli 
200 nömrəli qərarına əsasən 2009-cu il 13-22 aprel tarixlərində ölkədə əhalinin siyahıyaalınması 
keçirilmişdir. 

Azərbaycan Respublikasında əhalinin növbəti siyahıyaalınması Azərbaycan Respublikası 
Prezidentinin 2016-cı il 7 sentyabr tarixli 1040 nömrəli Fərmanı ilə 2019-cu ilin 1-10 oktyabr 
tarixlərinə təyin edilmişdir. “2019-cu ildə Azərbaycan Respublikasında əhalinin siyahıyaalınmasının 
keçirilməsi haqqında” Azərbaycan Respublikası Prezidentinin 2016-cı il 7 sentyabr tarixli 1040 
nömrəli Fərmanının icrasını təmin etmək məqsədi ilə Azərbaycan Respublikası Nazirlər Kabinetinin 
“2019-cu ildə Azərbaycan Respublikasında əhalinin siyahıyaalınmasına hazırlıq və onun keçirilməsi 
ilə bağlı tədbirlər planı haqqında” 2016-cı il 16 dekabr tarixli 517 nömrəli qərarına uyğun olaraq 
əhalinin siyahıyaalınmasına hazırlıq vəziyyətinin qiymətləndirilməsi üçün 2018-ci ilin 1-10 oktyabr 
tarixlərində Qəbələ rayonunda əhalinin sınaq siyahıyaalınması keçirilmişdir. 

Dövlət Statistika Komitəsi tərəfindən siyahıyaalma ilə bağlı təşkilati işləri, siyahıyaalma 
materiallarının hazırlanması və çapı, kadr təminatı, kütləvi izahat işlərinin təşkili, texniki təminat 
məsələlərini, siyahıyaalmanın keçirilməsi və sənədlərin qəbulu, siyahıyaalma məlumatlarının 
işlənilməsi, yekunlarının dərc edilməsi və yayılması, siyahıyaalma materiallarının arxivləşdirilməsi və 
beynəlxalq əməkdaşlıq istiqamətləri ilə bağlı görüləcək işləri özündə əks etdirən “2019-cu ildə 
Azərbaycan Respublikasında əhalinin siyahıyaalınmasının hazırlanıb keçirilməsi üzrə təqvim planı” 
hazırlanıb və Komitənin 2018-ci il 17 yanvar tarixli 01/05s nömrəli sərəncamı ilə təsdiq edilmişdir. 

9 BMT-nin qlobal göstəricilər sistemində bu göstərici “17.19.2 a) son 10 il ərzində əhalinin və mənzil fondunun ən azı bir 
dəfə siyahıyaalınmasını aparan; b) doğum hallarının 100 faizinin, ölüm hallarının isə 80 faizinin qeydiyyata alınmasına 
nail olmuş ölkələrin xüsusi çəkisi” kimi müəyyən edilmişdir. Nəşrdə iki ayrı kod altında verilən göstərici milli səviyyədə 
mövcud olan vəziyyəti rəsmi statistika məlumatları əsasında əks etdirir. 

17.19.2._b Doğum hallarının 100 faizinin, ölüm hallarının isə 80 faizinin qeydiyyata alınmasına 
nail olma vəziyyəti 

Bu göstərici ölkədə il ərzində baş vermiş bütün doğum və ölüm hallarının qeydiyyata alınmasına nail 
olma səviyyəsini əks etdirir.  

2010-2017-cı illər ərzində doğum hallarının 100 faiz, ölüm hallarının isə 99,9 faiz qeydiyyata 
alınması təmin olunmuşdur. Belə ki, ötən bir il ərzində doğulanların sayı 144041, ölənlərin sayı isə 
57109 nəfər olmuşdur. Bunlardan doğulanların 69479 nəfəri və ya 48 faizi şəhər yerlərində 74562 
nəfəri və ya 52 faizi kənd yerlərində qeydə alınmışdır. Ölənlərin isə 31222  nəfəri və ya 55 faizi şəhər 
yerlərində, 25887 nəfəri və ya 45 faizi kənd yerlərində qeydə alınmışdır. 

Doğulanların 76584 nəfəri və ya 53,2 faizi kişi, 67457 nəfər və ya 46,8 faizi qadın cinsindən 
olmuşdur. Ölənlərə gəldikdə isə 30429 və ya 53,3 faizi kişi, 26680 nəfəri və ya 46,7 faizi qadın 
cinsindən olmuşdur. 

STATİSTİK MƏLUMATLARA DAİR CƏDVƏLLƏR 

MƏQSƏD 1. YOXSULLUĞA SON     

Göstəricinin adı 2010 2011 2012 2013 2014 2015 2016 2017 
faizlə 

Milli yoxsulluq həddindən aşağı 
səviyyədə yaşayan əhalinin xüsusi çəkisi 9,1 7,6 6,0 5,3 5,0 4,9 5,9 5,4 

Göstəricinin adı 2010 2011 2012 2013 2014 2015 2016  2017 
faizlə 

İşsizlik müavinəti alan işsiz əhalinin* 
xüsusi çəkisi 
kişilər üzrə 
qadınlar üzrə 

*məşğulluq xidmətləri orqanlarında rəsmi işsiz
statusu alan şəxslər 

0,22 

0,32 

0,10 

2,61 

3,07 

2,01 

2,54 

2,87 

2,08 

1,76 

2,06 

1,33 

5,62 

6,45 

4,34 

5,34 

6,13 

4,09 

5,63 

6,06 

4,93 

18,12 

19,38 

15,92 

Göstəricinin adı 2010 2011 2012 2013 2014 2015 2016 2017 
faizlə 

Ümumi dövlət xərclərində əsas 
xidmətlərə (təhsil, səhiyyə, sosial 
müdafiə və sosial təminat) çəkilən 
xərclərin xüsusi çəkisi* 

23,23 21,15 22,00 19,89 22,41 23,45 28,74 27,27 

təhsil üzrə 10,04 8,24 8,34 7,51 8,31 9,03 9,88 9,90 

səhiyyə üzrə 3,65 3,20 3,50 3,23 3,56 3,98 3,96 4,01 

sosial müdafiə və sosial təminat üzrə 

*-ilkin məlumatlar 

9,54 9,71 10,16 9,15 10,54 10,44 14,90 13,36 

Mənbə: Azərbaycan Respublikasının Maliyyə Nazirliyi 

MƏQSƏD 2. ACLIĞA SON

Göstəricinin adı 2010 2011 2012 2013 2014 2015 2016 2017 

Dövlət xərclərinin strukturu ilə 
müəyyən edilən kənd təsərrüfatına 
istiqamətləndirilmə indeksi 

0,56 0,55 0,52  0,46  0,50 0,49 0,58 0,49 

Mənbə: Azərbaycan Respublikasının Kənd Təsərrüfatı Nazirliyi

MƏQSƏD 3. YAXŞI SƏHİYYƏ VƏ RİFAH 

Göstəricinin adı 2010 2011 2012 2013 2014 2015 2016 2017 
hər 100000 nəfər diri doğulana 

Ana ölümü əmsalı 15,7 15,3 14,9 14,5 14,6 14,4 13,8 14,6 

Göstəricinin adı 2010 2011 2012 2013 2014 2015 2016 2017 
faizlə 

İxtisaslı səhiyyə işçiləri tərəfindən qəbul 
edilmiş doğuşların xüsusi çəkisi 99,6 99,7 99,8 99,9 99,9 99,8 99,8 99,8 

Mənbə: Azərbaycan Respublikasının Səhiyyə Nazirliyi 

Göstəricinin adı 2010 2011 2012 2013 2014 2015 2016 2017 
hər 1000 nəfər diri doğulana 

5 yaşadək uşaqlar arasında ölüm əmsalı 14,2 13,5 13,0 12,9 12,6 13,3 13,8 13,7 

Göstəricinin adı 2010 2011 2012 2013 2014 2015 2016 2017 
hər 1000 nəfər diri doğulana 

Neonatal ölüm əmsalı 
erkən neonatal ölüm üzrə 
gec neonatal ölüm üzrə 

6,6 

5,9 

0,7 

6,5 

6,0 

0,5 

6,9 

6,6 

0,3 

7,0 

6,5 

0,4 

6,1 

5,7 

0,3 

5,9 

5,3 

0,6 

5,5 

4,5 

0,9 

6.6 

5,3 

1,3 

Göstəricinin adı 2010 2011 2012 2013 2014 2015 2016 2017 

Hər 1000 nəfər sağlam əhaliyə düşən 
İnsanın İmmunçatışmazlığı Virusuna 
(İİV) yeni yoluxmuşların sayı, cins üzrə 
bölgüdə 

0,05 0,06 0,05 0,05 0,06 0,07 0,06 0,06 

kişilər üzrə 0,08 0,09 0,07 0,07 0,08 0,10 0,07 0,07 
qadınlar üzrə 0,02 0,03 0,03 0,04 0,05 0,05 0,04 0,04 

Göstəricinin adı 2010 2011 2012 2013 2014 2015 2016 2017 
hər 100000 nəfərə 

Vərəmə yeni yoluxanların sayı 53,7 53,4 50,3 48,7 46,6 41,9 39,4 53,7 

Göstəricinin adı 2010 2011 2012 2013 2014 2015 2016 2017 
hər 1000 nəfərə 

Malyariyaya yeni yoluxanların sayı 0,01 0,001 0,0003 - - - - - 

Göstəricinin adı 2010 2011 2012 2013 2014 2015 2016 2017 
hər 100000 nəfərə 

Hepatit B virusuna yeni yoluxanların 
sayı 4,1 2,8 2,8 2,4 1,9 1,5 1,3 1,6 

Göstəricinin adı 2010 2011 2012 2013 2014 2015 2016 2017 
hər 100000 nəfərə 

Yenitörəmələr, şəkərli diabet, qan 
dövranı sistemi və tənəffüs sistemi 
xəstəliklərindən ölüm səviyyəsi 

476,4 462,5 471,8 464,7 458,9 452,1 472,8 470,1 

yenitörəmələrdən ölüm səviyyəsi 74,3 66,3 64,1 68,7 74,2 76,4 85,6 89,0 

şəkərli diabetdən ölüm səviyyəsi 11,1 9,4 9,1 9,8 10,2 13,2 14,7 16,4 
qan dövranı sistemi xəstəliklərindən ölüm 
səviyyəsi 364,4 362,7 379,6 369,8 353,6 344,5 353,7 345,8 

tənəffüs sistemi xəstəliklərindən ölüm 
səviyyəsi 

26,6 24,1 19,0 16,4 20,9 18,0 18,8 18,9 

Göstəricinin adı 2010 2011 2012 2013 2014 2015 2016 2017 
 hər 100000 nəfərə 

İntihar səbəbindən ölüm səviyyəsi, cins 
üzrə bölgüdə 3,3 1,1 0,9 1,5 1,4 2,5 3,1 1,9 

kişilər üzrə 5,1 1,6 1,1 2,4 2,0 3,7 4,5 2,9 

qadınlar üzrə 1,6 0,5 0,7 0,5 0,7 1,4 1,7 0,9 

Göstəricinin adı 
2010 2011 2012 2013 2014 2015 2016 2017 

hər 100000 nəfərə 
Yol-nəqliyyat hadisələri nəticəsində 
ölüm səviyyəsi, cins üzrə bölgüdə 10,4 11,2 12,7 12,5 11,9 9,4 7,9 7,7 

kişilər üzrə 16,8 17,5 20,5 19,8 19,4 15,3 12,1 11,7 

qadınlar üzrə 4,0 5,0 5,1 5,3 4,6 3,4 3,6 3,7 

Göstəricinin adı 2010 2011 2012 2013 2014 2015 2016 2017 
bu yaş qrupunda olan hər 1000 nəfər qadına 

15-19 yaşda olan qadınlar arasında 
doğum səviyyəsi 60,0 56,7 53,3 47,2 52,9 52,4 52,8 45,7 

Göstəricinin adı 2010 2011 2012 2013 2014 2015 2016 2017 
faizlə 

15 və yuxarı yaşda olan şəxslər arasında 
tütündən istifadənin yayılma səviyyəsi 17,0 16,7 16,5 18,4 18,2 17,0 16,2 15,9 

Göstəricinin adı 2010 2011 2012 2013 2014 2015 2016 2017 

Əhalinin hər 1000 nəfərinə düşən tibb 
işçilərinin sayı və onların 
bölüşdürülməsi 

10,36 9,79 9,73 9,56 9,39 9,12 8,94 8,70 

 həkimlər üzrə 3,68 3,45 3,50 3,47 3,46 3,39 3,32 3,30 

 orta tibb işçiləri üzrə 6,68 6,34 6,23 6,09 5,93 5,73 5,62 5,40 

MƏQSƏD 4. KEYFİYYƏTLİ TƏHSİL

Göstəricinin adı 2010 2011 2012 2013 2014 2015 2016  2017 
faizlə 

Təşkil olunmuş təlimin formalarında  
iştirak səviyyəsi (rəsmi müəyyən edilmiş 
ibtidai təhsil yaşına 1 il qalmış), cins üzrə 
bölgüdə 
oğlanlar üzrə 
qızlar üzrə 

33,3 33,9 33,4  27,4 29,8  26,7  60,2  68,2 

34,0 34,6 33,5  26,9  29,3  26,6  60,0  68,7 

32,4 33,2 33,2  27,8 30,2  26,9  60,5  67,6 

Göstəricinin adı 2013 2014 2015 2016 2017 
faizlə 

İnformasiya-kommunikasiya 
texnologiyalarından (İKT) istifadə 
bacarığına malik olan gənclərin və 
böyüklərin xüsusi çəkisi, bacarıqların 
növləri üzrə bölgüdə   
İnformasiya-kommunikasiya 
texnologiyalarından (İKT) istifadə bacarığı 
olan 15-24 yaşda olan gənclərin xüsusi çəkisi 

84,7 84,9 85,3 85,7 85,3 

İnformasiya-kommunikasiya 
texnologiyalarından (İKT) istifadə bacarığı 
olan 15 yaşdan yuxarı olan böyüklərin xüsusi 
çəkisi 

58,7 59,1 60,2 61,0 61,1 

Fayl və ya qovluğun üzünü çıxarmaq və ya 
yerini dəyişdirmək 
15-24 yaş 84,0 81,2 78,1 75,1 74,7 

15 yaşdan yuxarı 49,9 50,6 51,1 51,6 51,7 

Sənəd daxilində eyni məlumatın yazılması və 
ya yerinin dəyişdirilməsi üçün surətini 
çıxarmaq 
15-24 yaş 81,4 78,7 75,7 72,8 72,4 

15 yaşdan yuxarı 48,4 49,0 49,6 50,1 50,2 

Elektron poçt vasitəsilə faylların (sənəd, şəkil, 
video və s,) göndərilməsi 
15-24 yaş 80,6 77,9 74,9 72,0 71,6 

15 yaşdan yuxarı 38,0 38,5 38,9 39,3 39,4 

Elektron cədvəllərdə əsas hesablama 
düsturlarından istifadə 
15-24 yaş 42,0 40,6 39,1 37,5 37,3 

15 yaşdan yuxarı 12,3 12,4 12,6 12,7 12,7 

Əlavə qurğuların kompüterə qoşulması 
(modem, kamera, printer və s,) 

15-24 yaş 24,0 23,2 22,3 21,5 21,4 

15 yaşdan yuxarı 9,3 9,4 9,6 9,6 9,6 

Proqram təminatının axtarışı, yüklənməsi, 
quraşdırılması və konfiqurasiya edilməsi 
15-24 yaş 

15 yaşdan yuxarı 

17,1 16,6 15,9 15,3 15,2 

4,5 4,6 4,7 4,7 4,7 

Elektron təqdimatların hazırlanması 

15-24 yaş 12,9 12,4 12,0 11,5 11,4 

15 yaşdan yuxarı 3,8 3,8 3,9 3,9 3,9 

Faylların kompüterdən digər qurğulara 
ötürülməsi 

15-24 yaş 10,3 9,9 9,6 9,2 9,2 

15 yaşdan yuxarı 1,9 1,9 1,9 1,9 1,9 

Xüsusi proqramlaşdrıma dilindən istifadə 
etməklə kompüter proqramının yazılması 

15-24 yaş 0,7 0,7 0,8 0,9 0,9 

15 yaşdan yuxarı 0,5 0,6 0,6 0,6 0,6 

Göstəricinin adı 2010 2011 2012 2013 2014 2015 2016 2017 

Təhsildə gender bərabərliyi indeksi 

məktəbəqədər təhsil müəssisələri üzrə 0,846 0,856 0,868 0,880 0,865 0,862 0,860 0,865 

ümumtəhsil müəssisələri üzrə 0,862 0,862 0,850 0,855 0,848 0,849 0,869 0,853 

Göstəricinin adı 2010 2011 2012 2013 2014 2015 2016 2017 
faizlə 

Savadlılığın ən azı müəyyən edilmiş 
funksional səviyyəsinə çatmış 15 və 
yuxarı yaşda olan şəxslərin həmin yaş 
qrupundakı əhalinin ümumi sayında 
xüsusi çəkisi, cins üzrə bölgüdə 

99,8 99,8 99,8 99,8 99,8 99,8 99,8 99,8 

kişilər üzrə 99,9 99,9 99,9 99,9 99,9 99,9 99,9 99,9 

qadınlar üzrə 99,7 99,7 99,7 99,7 99,7 99,7 99,7 99,7 

Göstəricinin adı 2010 2011 2012 2013 2014 2015 2016 2017 
faizlə 

Aşağıdakılarla təmin edilmiş 
məktəblərin xüsusi çəkisi:  
a) elektrik enerjisi ilə; 100 100 100 100 100 100 100 100 

b) təhsil məqsədləri üçün internetə çıxışla; 39,1 47,4 48,3 49,4 51,4 51,8 55,6 56,8 

c) təhsil məqsədləri üçün kompüterlərlə; 83,9 86,7 87,2 88,3 93,1 93,9 94,3 94,7 

ç) içməli suyun əsas mənbələri ilə; 100 100 100 100 100 100 100 100 

d) oğlan və qızlar üçün ayrılıqda minimum
şəraiti olan sanitar qovşaqlarla; 

100 100 100 100 100 100 100 100 

e) əl yumaq üçün əsas vasitələrlə (hamı üçün
su təchizatı, sanitariya və gigiyena  
təşəbbüsünün göstəricilərinin təriflərinə uyğun 
olaraq)  

100 100 100 100 100 100 100 100 

Göstəricinin adı 2010 2011 2012 2013 2014 2015 2016 2017 
faizlə 

a) məktəbəqədər təhsil müəssisələrində;
b) ibtidai təhsildə;
c) ümumi və tam orta təhsildə işə qəbul
olunanadək və ya işlədiyi vaxt ərzində 
ölkədə tələb olunan müvafiq səviyyəyə 
uyğun minimal peşə hazırlığı (məsələn, 
pedaqoji) keçmiş müəllimlərin xüsusi 
çəkisi 
 məktəbəqədər təhsil müəssisələrində 83,5 81,0 83,8 85,1 85,9 87,4 87,3 89,1 

 ibtidai təhsildə 99,3 99,6 99,6 99,4 99,3 91,0 98,0 99,8 
 ümumi və tam orta təhsildə 99,0 99,1 99,4 99,2 98,1 92,4 97,8 99,4 

MƏQSƏD 5. GENDER BƏRABƏRLİYİ 

Göstəricinin adı 2010 2011 2012 2013 2014 2015 2016 2017 
faizlə 

Milli Məclisdə qadınlar tərəfindən 
tutulan yerlərin xüsusi çəkisi  16,0 16,0 15,4 15,6 15,6 16,8 16,1 16,1 

Göstəricinin adı 2012 2013 2014 2015 2016 2017 
faizlə 

Rəhbər vəzifələr tutan qadınların 
xüsusi çəkisi 31,2 33,0 34,5 35,1 34,9 34,5 

Göstəricinin adı 2013 2014 2015 2016 2017 
faizlə 

Mobil telefonları olan şəxslərin xüsusi 
çəkisi, cins üzrə bölgüdə 72,4 73,9 74,1 73,4 73,8 

 kişilər üzrə 78,4 78,0 78,6 77,8 77,9 

 qadınlar üzrə 66,6 69,9 69,7 69,1 69,7 

Göstəricinin adı 
2010 2011 2012 2013 2014 2015 2016 2017 

faizlə 

Məşğul əhalinin hər nəfərinə düşən real 
ÜDM-in illik artım sürəti  103,6 99,0 100,6 104,0 101,0 99,6 95,1 98,8 

Göstəricinin adı 2010 2011 2012 2013 2014 2015 2016 2017 
manatla 

Qadın və kişilərin orta saathesabı 
əməkhaqqı 
ümumi 2,2 2,5 2,7 2,8 2,9 3,0 3,2 3,4 

qadınlar üzrə 1,6 1,6 1,7 1,8 2,0 2,0 2,1 2,3 

kişilər üzrə 2,7 3,1 3,3 3,5 3,4 3,6 4,0 4,2 

MƏQSƏD 6. TƏMİZ SU VƏ SANİTARİYA 

Göstəricinin adı 2010 2011 2012 2013 2014 2015 2016 2017 
faizlə 

Təhlükəsiz qaydada təmizlənən çirkab 
suların xüsusi çəkisi 3,7 3,8 4,4 4,1 4,3 4,9 4,4 5,3 

Göstəricinin adı 2010 2011 2012 2013 2014 2015 2016 2017 
faizlə 

Su ehtiyatlarına düşən yükün səviyyəsi: 
götürülmüş şirin suyun mövcud şirin su 
ehtiyatlarında xüsusi çəkisi 

32,5 34,7 45,2 49,2 49,0 52,6 46,3 58,4 

MƏQSƏD 7. SƏRFƏLİ VƏ TƏMİZ ENERJİ 

Göstəricinin adı 2010 2011 2012 2013 2014 2015 2016 2017 
faizlə 

Son enerji istehlakının ümumi həcmində 
bərpa olunan enerji mənbələrinin xüsusi 
çəkisi 

3,1 2,4 1,8 2,0 1,8 1,9 1,8 1,7 

Göstəricinin adı 2010 2011 2012 2013 2014 2015 2016 2017 
kq neft ekvivalenti/min manatla 

İlkin enerji sərfiyyatının ÜDM-ə nisbəti 
kimi hesablanan enerji tutumu  469,4 507,3 525,4 504,9 506,4 517,0 527,5 529,7 

MƏQSƏD 8. LAYİQLİ ƏMƏK VƏ İQTİSADİ ARTIM 

Göstəricinin adı 2010 2011 2012 2013 2014 2015 2016 2017 
faizlə 

Əhalinin hər nəfərinə düşən real 
ÜDM-in illik artım sürəti 103,7 98,8 100,8 104,4 101,5 99,9 95,8 99,1 

Göstəricinin adı 2010 2011 2012 2013 2014 2015 2016 2017 
böyüklərin hər 100000 nəfərinə 

a) Kommersiya banklarının filiallarının
və b) bankomatların sayı 

a) filiallar üzrə 13,6 14,6 15,1 16,8 18,2 18,1 13,9 11,9 

b) bankomatlar üzrə 26,7 29,7 31,1 32,9 35,1 35,8 32,3 31,7 

Göstəricinin adı 2010 2011 2012 2013 2014 2015 2016 2017 
faizlə 

İşsizlik səviyyəsi, cins üzrə bölgüdə 
ümumi 5,6 5,4 5,2 5,0 4,9 5,0 5,0 5,0 

kişilər üzrə 4,4 4,4 4,3 4,0 4,0 4,1 4,2 4,1 

qadınlar üzrə 6,9 6,4 6,1 5,9 5,8 5,9 6,0 5,9 

Göstəricinin adı 2010 2011 2012 2013 2014 2015 2016 2017 
hər 100000 işləyənə 

İstehsalatda xəsarət alan və həlak olan 
şəxslərin sayı, cins üzrə bölgüdə 19 19 14 12 18 11 16 12 

kişilər 30 30 23 19 28 16 25 18 

qadınlar 5 5 3 3 3 3 4 4 

MƏQSƏD 9. SƏNAYE, İNNOVASİYA VƏ İNFRASTRUKTUR 

Göstəricinin adı 2010 2011 2012 2013 2014 2015 2016 2017 
min nəfərlə 

Nəqliyyat sektorunda sərnişin 
daşınması, nəqliyyat növləri üzrə 
bölgüdə 
ümumi 1387308 1491905 1617339 1746106 1828324 1891905 1929685 1973440 

dəmir yolu nəqliyyatı üzrə 4803 3451 2668 2508 2517 1883 1978 2490 

dəniz nəqliyyatı üzrə 12 17 17 14 15 9 20 17 

hava nəqliyyatı üzrə 1017 1394 1599 1664 1788 1818 1980 2359 

metro üzrə 181146 182602 195642 206673 215472 222040 217516 228848 

avtomobil nəqliyyatı üzrə 1200330 1304441 1417413 1535247 1608532 1666155 1708191 1739726 

Göstəricinin adı 
2010 2011 2012 2013 2014 2015 2016 2017 

min tonla 
Nəqliyyat sektorunda yük daşınması, 
nəqliyyat növləri üzrə bölgüdə 
ümumi 196452 203586 210862 217926 221991 222373 222461 226419 

dəmir yolu nəqliyyatı üzrə 22349 22203 23116 23127 21795 17090 15479 14558 

dəniz nəqliyyatı üzrə 11714 12499 12371 11510 9934 6626 5807 8344 

hava nəqliyyatı üzrə 40 51 82 126 125 129 160 173 

avtomobil nəqliyyatı üzrə 99891 109780 118123 125222 128603 137605 141459 144854 

boru kəməri nəqliyyatı üzrə 62458 59053 57170 57941 61534 60923 59556 58490 



143 

Göstəricinin adı 2010 2011 2012 2013 2014 2015 2016 2017 
faizlə 

Emal sənayesinin əlavə dəyərinin 
ÜDM-ə faiz nisbəti 4,7 4,0 4,2 4,2 4,7 5,0 4,9 4,7 

Göstəricinin adı 2010 2011 2012 2013 2014 2015 2016 2017 
manatla 

Əhalinin hər nəfərinə emal sənayesində 
yaradılmış əlavə dəyər 225,2 229,4 253,0 263,8 295,0 284,8 309,1 340,2 

Göstəricinin adı 2010 2011 2012 2013 2014 2015 2016 2017 
faizlə 

Emal sənayesi sahəsində məşğulluğun 
ümumi məşğulluqda xüsusi çəkisi 4,8 4,8 4,8 5,0 4,9 4,9 5,1 5,2 

Göstəricinin adı 2010 2011 2012 2013 2014 2015 2016 2017 
kq/manatla 

Əlavə dəyər vahidinə düşən karbon qazı 
(CO2) tullantıları 0,7 0,6 0,6 0,6 0,6 0,6 0,5 0.5 

Göstəricinin adı 2010 2011 2012 2013 2014 2015 2016 2017 
faizlə 

Elmi-tədqiqat və təcrübə-konstruktor 
işlərinə çəkilən xərclərin ÜDM-də 
xüsusi çəkisi 

0,2 0,2 0,2 0,2 0,2 0,2 0,2 0,2 

Göstəricinin adı 2010 2011 2012 2013 2014 2015 2016 2017 

Əhalinin hər 1000000 nəfərinə 
tədqiqatçıların sayı (tam məşğulluq 
ekvivalentində) 

1228 1305 1660 1687 1725 1683 1605 1507 

Göstəricinin adı 2010 2011 2012 2013 2014 2015 2016 2017 
faizlə 

Əlavə dəyərin ümumi həcmində orta və 
yüksək texnoloji sahələrin məhsulunun 
əlavə dəyərinin xüsusi çəkisi 

9,1 11,3 10,5 13,1 13,7 20,3 19,1 15,7 

Göstəricinin adı 2010 2011 2012 2013 2014 2015 2016 2017 
faizlə 

Mobil şəbəkə ilə əhatə olunmuş əhalinin 
xüsusi çəkisi 99,8 99,8 99,8 99,8 99,8 99,9 100,0 100,0 

MƏQSƏD 10. BƏRABƏRSİZLİYİN AZALDILMASI 

Göstəricinin adı 2010 2011 2012 2013 2014 2015 2016 2017 
faizlə 

İşçilərin əməkhaqqı və sosial müdafiə 
xətti ilə ödənişlərdən ibarət gəlirlərinin 
ÜDM-də xüsusi çəkisi 

16,1 14,9 16,4 17,3 17,9 20,2 19,4 19,4 

MƏQSƏD 11. DAYANIQLI ŞƏHƏRLƏR VƏ İCMALAR 

Göstəricinin adı 2010 2011 2012 2013 2014 2015 2016 2017 
faizlə 

Tikilərək istifadəyə verilmiş yaşayış 
evlərinin artım tempinin əhalinin artım 
tempinə nisbəti 

116,4 111,5 142,8 85,0 87,8 94,4 71,2 113,4 

MƏQSƏD 13. İQLİM DƏYİŞİKLİYİNƏ QARŞI MÜBARİZƏ 

Göstəricinin adı 
2010 2011 2012 2013 2014 2015 2016 2017 

hər 100000 nəfərə 

Bilavasitə fəlakət nəticəsində həlak 
olmuş, xəsarət almış, xilas və təxliyə 
olunmuş şəxslərin sayı 
 

280,6 7,2 4,1 2,9 12,5 13,9 24,6 22,6 

həlak olanlar 0,8 0,9 0,8 0,8 0,8 0,8 0,7 0,7 

xəsarət alanlar 1,9 1,9 1,4 1,4 1,9 2,5 2,5 3,4 

xilas edilənlər 7,2 0,6 1,6 0,1 0,7 2,2 0,7 1,6 

təxliyə olunanlar 270,8 3,8 0,3 0,7 9,0 8,4 20,7 16,9 

Mənbə: Azərbaycan Respublikasının Fövqəladə Hallar Nazirliyi 

MƏQSƏD 14. DƏNIZ EKOSİSTEMİNİN MÜHAFİZƏSİ 

Göstəricinin adı 2015 2016 2017 
faizlə 

Bioloji davamlı həddə olan balıq ehtiyatlarının xüsusi çəkisi, 
vətəgə əhəmiyyətli balıq növləri üzrə 34,05 34,49 38,49 

16,3 16,7 29,6 

38,1 38,8 45,9 

46,8 47,6 43,3 

35,9 36,7 43,1 

27,5 26,9 17,1 

37,2 37,9 54,0 

34,8 35,4 28,7 

38,0 38,8 53,3 

28,5 28,3 18,0 

27,0 27,1 27,6 

31,5 31,8 48,0 

38,7 38,4 58,7 

39,4 40,2 37,7 

Kilkələr – Clupeonella 
Siyənəklər – Alosa  
Kefallar – Lisa  
Kütüm – Rutilus frisii kutum (Kamensky, 1901) 
Xəzər qarasolu – Vimba vimba persa (Pallas, 1774)  
Şərq çapağı – Abramis brama orientalis Berg, 1949 
Çəki – Cyprinus carpio Linnaeus, 1758 
Kür (Azərbaycan) külməsi – Rutilus rutilus caspicus (Jakovlev, 1870) 
Şəmayı – Chalcalburnus Chalcoides (Güeldenstaedt, 1772) 
Həşəm – Aspius aspius taeniatus (Eichüald, 1831) 
Çay sıfı – Sander lucioperca (Linnaeus, 1758) 
Dabanbalığı – Carassius carassius (Linnaeus, 1758) 
Adi naxa – Silurus glanis Linnaeus, 1758 
Adi durnabalığı – Esox lucius Linnaeus, 1758 37,0 38,3 37,6 

Mənbə: Azərbaycan Respublikasının Ekologiya və Təbii Sərvətlər Nazirliyi 

MƏQSƏD 15. TORPAQ EKOSİSTEMİNİN MÜHAFİZƏSİ 

Göstəricinin adı 2010 2011 2012 2013 2014 2015 2016 2017 
faizlə 

Meşə sahəsinin ümumi torpaq sahəsində 
xüsusi çəkisi 12,0 12,0 12,0 12,0 12,0 12,0  12,0 12,0 

Göstəricinin adı 2010 2011 2012 2013 2014 2015 2016 2017 
faizlə 

Xüsusi mühafizə olunan ərazilərin 
ölkənin ümumi ərazisində payı 10,2 10,2 10,3 10,3 10,3 10,3 10,3 10,3 

 Dövlət təbiət qoruqları 2,4 2,4 2,4 2,4 2,4 2,4 2,4 2,4 
 Milli parklar 3,6 3,6 3,7 3,7 3,7 3,7 3,7 3,7 
 Dövlət təbiət yasaqlıqları 4,2 4,2 4,2 4,2 4,2 4,2 4,2 4,2 

MƏQSƏD 16. SÜLH, ƏDALƏT VƏ SƏMƏRƏLİ İNSTİTUTLAR 

Göstəricinin adı  2010 2011 2012 2013 2014 2015 2016 2017 
hər 100000 nəfərə 

Qəsdən adam öldürmə qurbanlarının 
sayı, cins üzrə bölgüdə 2,3 2,3 2,2 2,3 2,5 2,4 1,7 1,8 

kişilər üzrə 3,2 3,0 3,1 3,2 3,1 3,2 2,0 2,2 

qadınlar üzrə 1,3 1,6 1,2 1,5 1,8 1,5 1,4 1,5 

Göstəricinin adı  2010 2011 2012 2013 2014 2015 2016 2017 
hər 100000 nəfərə 

İnsan alveri qurbanlarının sayı, cins 
üzrə bölgüdə  1,8 1,7 2,0 2,3 2,7 2,7 3,0 3,6 

 kişilər üzrə 0,2 0,2 0,6 0,5 0,2 0,2 0,2 0,8 

 qadınlar üzrə 3,4 3,1 3,4 4,1 5,1 5,2 5,6 6,3 

Göstəricinin adı  2010 2011 2012 2013 2014 2015 2016 2017 
faizlə 

Hökumətin ilkin xərclərinin ilkin təsdiq 
edilmiş büdcə xərclərində xüsusi çəkisi 95,9 120,8 98,6 96,4 93,3 84,3 96,0 98,1 

Göstəricinin adı  2010 2011 2012 2013 2014 2015 2016 2017 
faizlə 

Doğumu rəsmi orqanlar tərəfindən 
qeydiyyata alınmış beş yaşadək 
uşaqların xüsusi çəkisi 

100 100 100 100 100 100 100 100 

MƏQSƏD 17. MƏQSƏDLƏR ÜÇÜN TƏRƏFDAŞLIQ 

Göstəricinin adı 2010 2011 2012 2013 2014 2015 2016 2017 
faizlə 

Dövlət büdcəsi gəlirlərinin ÜDM-də 
xüsusi çəkisi 26,9 30,1 31,6 33,5 31,2 32,2 29,0 23,5 

Göstəricinin adı 2010 2011 2012 2013 2014 2015 2016 2017 
faizlə 

Dövlət büdcəsinin gəlirlərində vergilərin 
xüsusi çəkisi  46,2 40,7 40,4 39,3 45,5 50,2 51,6 56,6 

Göstəricinin adı 2010 2011 2012 2013 2014 2015 2016 2017 
faizlə 

Borca xidmətlə bağlı xərclərin mal və 
xidmətlərin ixracına faiz nisbəti 0,4 1,2 0,7 2,6 1,5 3,4 6,3 4,4 

Göstəricinin adı 2010 2011 2012 2013 2014 2015 2016 2017 

Əhalinin hər 100 nəfərinə düşən sabit 
genişzolaqlı internet abunəçilərinin sayı 0,6 1,2 2,5 4,3 5,1 5,5 5,6 6,4 

Göstəricinin adı 2010 2011 2012 2013 2014 2015 2016 2017 
faizlə 

İnternetdən istifadə edən əhalinin xüsusi 
çəkisi 46 65 70 73 75 77 78 79 

Göstəricinin adı 2010 2011 2012 2013 2014 2015 2016 2017 
faizlə 

Azərbaycanın ixracının dünya 
ixracatında xüsusi çəkisi 0,14 0,15 0,13 0,13 0,11 0,08 0,08 0,07 

Göstəricinin adı 2010 2011 2012 2013 2014 2015 2016 2017 
faizlə 

Doğum hallarının 100 faizinin 
qeydiyyata alınmasına nail olma 
vəziyyəti 

100 100 100 100 100 100 100 100 

Göstəricinin adı 2010 2011 2012 2013 2014 2015 2016 2017 
faizlə 

Ölüm hallarının 80 faizinin qeydiyyata 
alınmasına nail olma vəziyyəti 99,9 99,9 99,9 99,9 99,9 99,9 99,9 99,9 

